
Gaelscéal ar Scoil
Istigh an tseachtain seo L. 30–35

18,000 nó 8,000 – cé acu líon
na ndaoine a bhí amuigh ag
máirseáil Dé Sathairn? L. 16

Ceol traidisiúnta 
‘in áit na 
leathphingne’ dar
le Peter Carberry
L. 26-27

Ag ceiliúradh 20 bliana de RnaG 
Dochtúirí
níos géire
ar chumas
tiomána 
Máirtín Ó Catháin 

BEIDH sé i bhfad níos
deacra ag daoine atá
buailte ag tinnis áiríthe
ceadúnais tiomána a
fháil amach anseo.  Tá an
tinneas diaibéiteas ar
cheann acu sin.  Rin-
neadh plé ar an gceist seo
ag comhdháil bhliantúil
dhochtúirí teaghlaigh na
hÉireann in Átha Luain
an deireadh seachtaine
seo caite.  Bhí ionadaithe
as an Údarás um Sháb-
háilteacht ar Bhóithre
agus as tionscail an
árachais ina measc siúd a
bhí i láthair freisin. 

Tuigtear go bhféad-
fadh deacracht ar leith a
bheith ag daoine atá ag
fáil cóir leighis don
diaibéiteas den chéad
uair.  Tá caint ann go
mbeidh orthu éirí as
tiomáint ar feadh suas le
trí mhí nó go bhfeicfear
cén chaoi a n-oibreoidh
na drugaí.  Ní féidir a
bheith cinnte faoin gcaoi
a ngabhfaidh drugaí i
gcion ar dhaoine le
diaibéiteas go ceann
scaitheamh.  Méadaíonn
sin an baol – de réir lucht
leighis – go dtarlódh
timpiste do dhaoine atá
buailte ag an diaibéiteas.
Go hiondúil feictear an
toradh a bheidh ar na
drugaí théis ráithe agus is
ansin a d’fhéadfadh
dochtúirí a bheith in ann
foirm cheadúnais tiomá-
na a shíniú. 

Gaelscoil
beartaithe
do cheantar
Dílseachta
Dúshlán ar leith roimh Ghaelscoil-
eanna tuaithe ó Thuaidh
TÁ grúpa i gceantar Dílseachta i
mBéal Feirste ag súil le
Gaelscoil a oscailt amach anseo. 

Tá Grúpa Gaeilge Mhisean
Bhéal Feirste Thoir i mbun
cainte leis an Roinn Oideachais
faoi mhaoiniú le grúpa Tui-
smitheoirí agus Leanaí a
bhunú. 

Táthar ag súil go bhfásfaidh
naíscoil lánGhaeilge as an ngrú-

pa agus go mbeifear in ann
Gaelscoil a oscailt san am atá le
theacht. 

Idir an dá linn, tá paróis-
teachas agus imní faoi
cháilíocht do chumainn áitiúla
CLG ag cur moille ar bhunú
Gaelscoileanna sna Sé Chontae
de réir iniúchta atá déanta ag
Gaelscéal. Scéal iomlán ar
leathanach a 4. 

‘An scoil a thit idir na scoilteanna’ 
Concubhar Ó Liatháin  

RINNE oifigeach sa Roinn
Oideachais cur sios ar Gaelscoil
Bharra i gCabrach, Baile Átha
Cliath mar an ‘scoil a thit idir na
scoilteanna’ trath agus é ag
gabhail leithscéil mar gheall ar
iarratas ón scoil ar fhoirgneamh
a bheith caillte ar feadh cúig
bliana. 

Ach anois tá an scoil - deich
seomra réamhdhéanta i
dtoghcheantair an

iarThaoisigh, Bertie Ahern - i
bhfíor droch-chaoi agus imní ar
an bpríomhoide ansin faoi
shábháilteacht a leanaí. 

Cúpla seachtain ó shin,
baineadh an díon de sheomra
Rang 6 agus anois tá na daltaí
sin i mbun ranga i dtigh tab-
hairne trasna an bhóthair ón
scoil. 

“Is cinnte go bhfuil sé scan-
nalach sa bhliain 2012 go
mbeadh daltaí ag dul ar scoil i
dtigh tabhairne - ach níl an dara

rogha againn,” a dúirt Seán Ó
Donnghaile le Gaelscéal. 

I mí Mhárta na bliana seo,
d’fhogair an tAire Oideachais,
Ruairi Quinn, go mbeadh
foirgneamh nua ag an scoil faoi
Mheán Fhómhair 2015 , toradh
faoi dheireadh ar an sto-
caireacht a thosaigh le ceist
Dála ó Tony Gregory in 1999. 

An bhuairt atá ar Sheán Ó
Donnghaile anois nach
seasfaidh na seomraí réamhd-
héanta go dtí 2015. 

“Scéal fada é feachtas
Ghaelscoil Bharra
d’fhoirgneamh nua - chasamar
le triúr Thaoiseach agus chaill
an Roinn Oideachais comhad
iarratais na scoile ar feadh cúig
bliana,” a dúirt sé. 

“Anois tá na seomraí
réamhdhéanta seo i bhfíor-
drochstaid agus tá imní orainn
i bhfirinne go mbeidh siad
scriosta agus, mar bharr air sin,
tá imní orainn go bhfuil siad
dainséarach dár bpáistí.”

Tá an tUasal Ó Donnghaile ag
súil go gcuirfear breis luais
faoin bpróiséas chun
foirgneamh nua a fháil dá scoil.
Tá clár ag an Roinn Oideachais
chun tógáil scoileanna a
bhrostú.  Faoin gclár seo
tugann an Roinn conradh do
chonraitheoir amháin chun sé
nó seacht gcinn de scoileanna a
thogáil chomh fada agus go
dtógtar iad laistigh de sprioc-
am ar leith.  

Imní faoi shábháilteacht Ghaelscoil Bharra, Baile Átha Cliath

Breanndán Ó Beaglaoich agus a mhac Bréanainn ar stáitse le linn choirmcheoil cheiliúrtha 40 bliain
Raidió na Gaeltachta i Halla na Feothanaí, Baile na nGall, i gCo. Chiarraí ag an deireadh seachtaine. 

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

‘An scoil a
thit idir na
scoilteanna’ 
Ar lean ó leathanach a haon

Má sháraíonn an con-
raitheoir an sprioc ama sin,
gearrtar fíneálacha substain-
tiúla air. 

“Deirtear linn go bhfuil an
scoil ag déanamh dul chun
cinn sa phróiseas agus go
bhfuilimid ag Céim 3 nó 4
agus go mbeidh an scoil nua
againn don scoilbhliain
2015/16, ach ní fheicim aon
chúis nach mbeadh sé réidh
níos luaithe ná sin, abair in
Eanáir 2014.”

Tá 220 dalta ag freastal ar
Ghaelscoil Bharra agus tá
daréag múinteoirí ag
múineadh ann. 

Is féidir tuilleadh eolais a
fháil faoin scoil ag
http://gaelscoilbharra.net/sta
ir.htm

Is maith an rud é nach bhfuil sé ag baisteach.  An radharc ó
dheasca i seomra Ranga 6 i nGaelscoil Bharra tar éis gur thit
an díon den fhoirgneamh réamhdhéanta le déanaí. 

Feachtais ar son aerthaistil
go hÁrann ar thoscaireacht i
mBaile Átha Cliath

Méabh Ní Thuathaláin 

TÁ cruinniú poiblí eagraithe
ag an gCoiste Tacaíochta don
tSeirbhís Aeir go hÁrainn ag
12.30i.n. inniu in Óstán Shráid
Chill Dara, Baile Átha Cliath.

Chuaigh muintir na n-
oileán soir ar bhusanna ó Rós
an Mhíl ar maidin don chruin-
niú poiblí. Táthar ag súil go
mbeidh ionadaithe tofa agus
an tAire Stáit, Donnacha Mac
Fhionnlaoich, i láthair le
riachtanais na seirbhíse aeir
chuig na hoileáin a chur in iúl
dóibh. 

“Tá an tAire tar éis cúlú

beagáinín ón gcéad uair ar
tháinig an scéal chun tosaigh
go raibh sé i gceist aige an
deontas a stopadh. É sin ráite,
tá sé ríthábhachtach go gcoin-
nímid an toscaireacht i
gcoinne na gcinntí seo,” a
dúirt Tarlach de Blácam,
urlabhra an  choiste agus
duine de lucht gnó Inis
Meáin.

Mheas an choiste go n-
aistreodh 30% de mhuintir na
n-oileán chuig an mórthír má
imíonn an seirbhís aerthais-
teal mar gheall ar an íos-
ghrádú a thiocfadh ar sheirb-
hísí oideachais agus sláinte dá

bharr. 
Tá tacaíocht ag an bhfeach-

tas ó gach coirnéal, dar le Tar-
lach de Blácam, agus is ardú
misnigh é go bhfuil Teachtaí
Dála, Seanadóirí, Comhairlí
Cathrach agus Comhairlí Con-
tae taobh thiar dóibh.  

Cuirfidh an coiste moladh
faoi bhráid an rialtais chun
scrúdú eacnamaíochta a
dhéanamh ar na hoileáin le
riachtanas na seirbhíse a
mheas. Beidh sé follasach i
gceann seachtaine, nuair a
fógrófar an buiséad nua, an
ndéanfar an tseirbhís a chior-
rú nó a choimeád. 

Gaeilge ar iarraidh
i measc 5 chinn de
theangacha
Tá beannachtaí na Nollag i
gcúig theanga i bhfuinneog
United Colors of Benetton
(UCB) in Inis, Co an Chláir, ach
níl aon trácht ar an nGaeilge. 

‘They didn’t send us one in
Irish’ a dúradh le foinse in Inis
nuair a chur sé ceist ar oibrí an
tsiopa faoin easnamh seo.

Tá beannachtaí scríofa i
mBéarla, i nGearmáinis, in
Iodáilis, i bhFraincis agus i
Spáinnis. De réir an
daonáireamh 2011, tá 2,644
cainteoir Polainnise; 1,539
cainteoir Fraincise agus 262
cainteoir Liotuáinise i gCo. an
Chláir. Tá an Ghearmáinis, an
Iodáilis agus an Spáinnis i
réimse na dteangacha 'Eile' sa

daonáireamh. 
Cuireadh gearán isteach

chuig an gcomhlacht mar
gheall ar an easpa seo. 

Tuaraisc  le nós
anna cothaithe
cíche a fhorbairt
Tá tuaraisc foilsithe ag Udarás
Sabháilteachta Bia na hÉireann
le moltaí a chur chun cinn le
dea-nósanna cothaithe cíche a
fhorbairt i measc mná in
Éirinn. 

De réir na staitisticí, tá an
rátaí is ísle ag Éirinn i dtaobh
cothaithe cíche i gcomparáid le
tíortha eile san Eoraip. Dhírigh
an tuaraisc aird ar fhadhb eile a
bhaineann leis an aistriú ó
bhainne go bia soladach, tá sé
luaite go ndéanann 71% de
linbh an t-aistriú róluath. Tuil-

leadh eolais: www.fsai.ie

Manaigh básaithe
in agóid teanga
Tuairiscítear gur chuir ceathrar
manach Thibéadacha iad féin
trí thine mar agóid ar ionsaí a
rinneadh ar a dteanga
dhúchais.

Chuaigh thart ar mhíle duine
eile i mbun léirsithe faoi leab-
hair ó rialtas áitiúil a cuireadh
chuig scoileanna i gCúige Qing-
hai a dúirt gur cur amú ama a
bhí sa Tibéidis agus cháin
agóidí ‘féin-lasaithe’ atá ar bun
ag Tibéidigh.

“Saoirse teanga agus
comhionannas idir náisiúin”
an teachtaireacht a bhí ag na
hagóidithe.

De réir Radio Free Asia, fuair
triúr de na manaigh bás de
bharr na ngortuithe.

BLÚIRÍNÍ 



NUACHT • 3GAELSCÉAL 
Dé Céadaoin, 28 Samhain, 2012

Beidh Scrúdú CI TEG (Ardleibhéal 1) ar siúl in Ollscoil na hÉireann Má
Nuad ar an 25 & 26 Eanáir 2013.

Is é an spriocdháta d’iarratais ná an 7 Eanáir 2012.

Tuilleadh eolais ar www.teg.ie nó ó 01-708 6417 / 708 3737
Páirtchreidiúint ar fáil anois: Is féidir an scrúdú cainte amháin a

dhéanamh anois agus páirtchreidiúint a bhaint amach.

Au Pair le togha na
Gaeilge ag teastáil sa
Ghearmáin go ceann
bliana ó Fheabhra 2013. 
Gach eolas ó 0860739865

Folúntas

Dochtúirí níos géire ar
chumas tiomána 

Gaeilgeoirí ar fud na háite: Seo léarscáil atá foilsithe ag an bPríomh-Oifig Staidrimh a léiríonn cá
bhfuil lucht na Gaeilge sa Phoblacht lonnaithe. Tá ponc corcra ar an léarscáil do dhaoine a
labhraíonn Gaeilge gach lá taobh amuigh den chóras oideachais agus ponc glas do na daoine a
labhraíonn an teanga ar a laghad uair sa tseachtain. De réir Dhaonáirimh 2011, tá 77,185 cainteoir
laethúil agus 110,642 cainteoir seachtainiúil sa Phoblacht.

Ar lean ó leathanach a haon

Tá an tÚdarás um Sháb-
háilteacht ar Bhóithre ag cur
brú faoi seo is cosúil agus tá
lucht an árachais ar an bport
céanna.  Tá an cheist beo i
measc dochtúirí anois agus
ceaptar go gcaithfear dul i
dtreo rialacha níos géire. 

Tá cúrsaí ghalar Alzheimer
á dtarraingt anuas sa
díospóireacht seo freisin
agus bhí sin i gceist ag an
gcomhdháil in Átha Luain.

Ceaptar go gcaithfidh
dochtúirí a bheith níos aird-
eallaí faoi chead tiomána má
thugtar aon lorg den ghalar
Alzheimer faoi deara ar
dhuine.  Seo ceist mhór mar
go bhfuil an tinneas seo á
thabhairt faoi deara níos
minicí ar na saolta seo.  

Fágann an claonadh seo i
dtreo na sábháilteachta go
dtitfidh dualgas níos troime
ar dhochtúirí; d’fheadfaí ceis-
teanna tromchúiseacha a
chur sa gcás agus go dtarlódh

timpiste do dhuine a raibh
lorg éicínt den ghalar
Alzheimer tugtha faoi deara
ag dochtúir air roimhe sin.  

Ní rud neamhghnách é go
molfadh dochtúirí do
dhaoine éirí as tiomáint ar
chúiseanna seanaoise nó tin-
nis.  Ach tá an chosúlacht ann
anois go dtarlóidh seo níos
minicí amach anseo agus go
mbeidh réimse scrúduithe
níos géire ann má bhíonn aon
amhras faoi chumas tiomá-
na. 

Riachtanas
Gaeilge 
UCC i mbaol
Colm Ó Broin

TÁ sé ráite ag Gael-Taca Chor-
caí go n-eagróidh siad feachtas
má bheartaíonn Ollscoil Chor-
caí deireadh a chur le riach-
tanas iontrála na Gaeilge san
institiúid tríú leibhéal.

Rinne Grúpa Oibre san
ollscoil an moladh i dtuairisc
atá á mheas ag údarás na
hollscoile. Caithfidh mic léinn
pas a fháil i nGaeilge, i mBéar-
la, i Mata agus i dteanga eile
chun áit a bhaint amach ann
faoi láthair. Dá nglacfaí leis an
moladh, ní bheadh orthu acu
pas a fháil i mBéarla, i Mata
agus i dteanga amháin eile. 

Dheimhnigh an Ollscoil go
bhfuil siad ag déanamh
athbhreithnithe ar riachtanais
iontrála de bharr iarratais ón
Roinn Oideachais.

Dúirt Cláraitheoir agus Leas-
Uachtarán Acadúil na
hOllscoile, Paul Giller, le
Gaelscéal go raibh an Ghaeilge
mar riachtanas ag Ollscoilean-
na na hÉireann ach nach raibh
sé i bhfeidhm in Ollscoil
Luimnigh, i gColáiste na

Ardú suntasach 
ar sheirbhísí tacaíochta
ar mhaithe le 
foréigean teaghlaigh

TÁ ardú 55% ar líon na
mban atá ag éileamh seirb-
hísí tacaíochta ó
charthanachtaí foréigin
teaghlaigh le cúig bliana
anuas. 

Léiríonn suirbhé
(www.safeireland.ie) gur
ndearnadh freastal ar 8,000
bean agus os cionn 3,000
leanbh mar gheall ar
fhoréigean teaghlaigh. 

De réir an tsuirbhé,
d’fhreagair seirbhísí foréigin
teaghlaigh 42,383 glaoch ó
mhná a bhí ag lorg cuidithe.
Baineadh úsáid as 5,959
seirbhís duine le duine, ar
nós comhairleoireacht,
abhcóideacht nó tacaíocht
sa chúirt. Ní rabhthas in ann
fóirithint ar os cionn 2,500
bean mar gheall nach raibh
spás sna hionaid tearmainn. 

Máthair Corcaíoch
cúisithe i 
ndúnmharú a mic

BHÍ Diane Ward (42), as Co.
Chorcaigh sa chúirt inné
agus í cúisithe i ndúnmharú
a mac, a bhí 8 mbliana
d’aois. 

Fuarthas an buachaill óg
marbh ina sheomra leaba
ina theach cónaithe sa Ráth i
gCorcaigh, ar an 3 Meán
Fómhair seo caite. 

Tháinig sí os comhair na
cúirte, trí mheán ceangal
físe. Ghlac an breitheamh
Eugene Kelly lena hiarratas
ar abhcóide sinsearach agus
sóisearach chun feidhmiú ar
a son le linn na trialach.

Cuireadh siar faoi choin-
neáil í go dtí an triail a bhei-
dh ar siúl sa Chúirt Choiriúil
Láir. 

Tríonóide ná in Ollscoil
Chathair Bhaile Átha Cliath.
Dúirt sé freisin nach raibh cin-
neadh déanta go fóill ag an
ollscoil faoin tuairisc.

Cháin Gael-Taca an moladh.
“Eagróidh muid feachtas le

cur in aghaidh an mholta seo,”
arsa Adrian Breathnach ón
eagraíocht.

“Ísliú stádas a bheadh ann
don Ghaeilge; bheadh sé ag
cur na teanga ar chomhchéim
leis na teangacha eile. Bheadh
sé ag rá le mic léinn nach
gcaithfidh siad Gaeilge ar bith
a bheith acu.”

Tá geallta ag Stiúrthóir
Ionad na Gaeilge Labhartha in
UCC go gcuirfidh siad in éadan
an mholta chomh maith.

“Níl aon dealramh leis an
moladh seo agus ní ghlacfaidh
pobal na Gaeilge san ollscoil
leis olc, maith ná donaí,” arsa
Pól Ruiséal.

Luaigh an tUasal Ruiséal
cúiseanna áirithe don chur i
gcoinne, ina measc, stádas
stairiúil na Gaeilge san ollscoil,
in Ollscoil na hÉireann agus i
mBunreacht na hÉireann, an
claonadh áitiúil agus náisiúnta
ar son na teanga, na him-
pleachtaí diúltacha oideachais
agus airgid a bheadh aige, gan
ach beagán acu a lua.

“Dhein Bord na Gaeilge agus
Bord Gobharnóirí na hOllscoile
polasaí Gaeilge a fhaomhadh
in 2009 agus dúradh go fol-
lasach sa pholasaí go leanfaí
den riail i leith an riachtanais
iontrála. Cad ina thaobh a
mbeidís ag iarraidh é a athrú
anois?” ar seisean.

BLÚIRÍNÍ 

Smaoineamh ar Ghaelscoil i gceantar Dílseachta

Colm Ó Broin 

TÁ grúpa pobail ag smaoineamh ar
naíscoil nó bunscoil lánGhaeilge a
oscailt i gceantar Dílseachta in oirthear
Bhéal Feirste amach anseo.

“Níl a fhios againn cén uair a thar-
lóidh sé ach tá muid ag caint faoi faoi
láthair,” arsa Linda Ervine, Oifigeach
Gaeilge le Misean Bhéal Feirste Thoir
ar Bhóthar Bhaile Nua na hArda.

Tá an grúpa i mbun cainte leis an
Roinn Oideachais maidir le maoiniú le
haghaidh grúpa tuismitheoirí agus
leanaí faoi láthair agus tá sé mar
aidhm acu naíscoil a fhorbairt as
amach anseo.

“Ba mhaith linn go mbeadh na
páistí mar chuid den obair atá ar bun
againn. Tá muid ag smaoineamh ar
ghrúpa tar éis na scoile do thui-
smitheoirí agus páistí ina mbeadh na
páistí ag foghlaim amhrán agus eile i
nGaeilge.”

Má éiríonn leis, d’fhéadfaí Gaelscoil
a oscailt chomh maith. Moladh
amháin atá acu ná go mbeadh sé roin-

nte idir an pobal Dílseachta agus an
pobal Náisiúnach sa Trá Ghearr.

“Tá muid lánsásta glacadh le
smaointe nua,” arsa Ervine. “Tá sé ag
brath ar éileamh agus caithfidh an t-
éileamh a theacht ón bpobal.”

“Níl muid ach ag tosú amach anseo,
ach is mar sin a thosaigh an Chultúr-

lann in Iarthar Bhéal Feirste agus
b’fhéidir gur amhlaidh a bheidh sé
anseo.”

Deir sí go bhfuil freagraí éagsúla
faighte ar ais aici ó Aontachtóirí ó tho-
saigh sí ag léiriú spéise sa Ghaeilge.

“Bhí mé ag caint le déanaí le Gavin
Robinson, Méara Bhéal Feirste, agus

labhair sé Gaeilge liom. Labhair mé le
Peter Robinson le déanaí chomh maith
ach bhí sé naimhdeach. Dúirt sé gur
dearnadh polaitiú ar an teanga. Dúirt
mé leis gurb é sin an fáth gur cheart do
pháirtithe ar nós an DUP suim a léiriú
ann chun deireadh a chur leis sin.”

“Tá díomá orm faoin bhfreagra a
fuair mé ó scoileanna agus ó eaglais sa
cheantar. Bhí siad báúil iad féin ach bhí
eagla an domhain orthu faoin
dearcadh a bheadh ag tuismitheoirí
agus ag pobal na n-eaglaisí i leith na
teanga.”

Dar léi, tá imní ar roinnt daoine go
mbeidh Aontachtóirí níos báúla do
dhearcadh polaitiúil Uile-Éireannach
má fhoghlaimíonn siad Gaeilge, ach go
léiríonn daoine ar nós Ian Malcolm
agus Ian Adamson gur féidir le Gaeil-
geoirí a bheith ina nAontachtóirí
láidre.

“Tá roinnt daoine i mo chlann féin
nach bhfuil róthógtha leis chomh
maith. Ach é sin ráite ar fad, is é an
freagra is coitianta atá faighte agam ná
go bhfuil spéis ag daoine ann agus go

síleann siad gur cuid dá n-oidhreacht
a séanadh orthu atá ann.”

Is í Linda Ervine bean chéile Brian
Ervine, deartháir an dílseora David
Ervine.

Chuir sí suim sa teanga agus í ag
glacadh páirte i ngrúpa trasphobail le
daoine ón Trá Ghearr.

“Cuireadh cúrsa Gaeilge sé seach-
tainí ar fáil dúinn. Rud a bhí spéisiúil
ná nár chuir na daoine ón Trá Ghearr
spéis sa chúrsa, bhí níos mó suime acu
sa Bhainis Ríoga a bhí ar siúl.”

Treisíodh an spéis a bhí aici sa tean-
ga nuair a fuair sí amach anuraidh go
raibh Gaeilge ag a seantuismitheoirí de
réir Dhaonáirimh 1911. Tá sí fostaithe
ag an Misean le maoiniú ó Fhoras na
Gaeilge. Thosaigh cúrsa Gaeilge saor in
aisce san ionad Dé Céadaoin seo caite
agus bhí 20 duine i láthair. Tá 55 duine
in iomlán ag freastal ar ranganna
Gaeilge san ionad.

Dar léi, níl an naimhdeas glan atá ag
polaiteoirí Aontachtacha i leith na
Gaeilge ionadaíoch ar an spéis atá i
measc an phobail. 

“Níl an naimhdeas glan atá ag polaiteoirí Aontachtacha i leith na Gaeilge ionadaíoch ar an spéis atá i measc an phobail” 

Dúshláin roimh Ghaelscoileanna tuaithe
Gliondair ar Ghaelscoil na mBeann, Co. an
Dúin nuair a fuair siad aitheantas oifigiúil ach
níorbh fhurasta an tacaíocht a fháil ón bpobal
Ciarán Dunbar

TÁ lúcháir ar fhoireann, dhaltaí agus
ar thuismitheoirí Ghaelscoil na
mBeann, Co. an Dúin agus aitheantas
oifigiúil faighte acu ó Roinn
Oideachais an Tuaiscirt – ach níorbh
fhurasta é sin a bhaint amach.

D’oscail an scoil in 2010 ach ní go dtí
ar na mallaibh a fuair siad scéala
oifigiúil gur scoil mhaoinithe í anois
ag an Roinn Oideachais.   

Ag caint le Gaelscéal, dúirt Caoimhe
Ní Chathail, oifigeach forbartha atá
fostaithe ag an gCraobh áitiúil de
Chonradh na Gaeilge, post atá
urraithe ag Foras na Gaeilge, “Bhí sé
doiligh go leor a theacht ar na páistí ar
chúiseanna éagsúla.”

“Bhí an scoil lonnaithe thuas ar
chnoc sna sléibhte agus ní raibh a
fhios ag go leor daoine go raibh muid
ann go fiú.”

Tá an scoil aistrithe isteach go dtí an
baile mór anois, áfach, ach dar le
Caoimhe tá dílseacht ar leith ag tui-
smitheoirí do scoileanna atá bunaithe
sa cheantair – go háirithe agus na
scoileanna sin iad féin faoi bhrú ó
thaobh uimhreacha de agus baol
druidim nó cónasctha orthu. 

“Áit thraidisiúnta é ceantar na
mBeann agus bhí go leor daoine ag
iarraidh go rachadh na páistí chuig na
scoileanna céanna agus a chuaigh a
máithreacha agus a sean-
mháithreacha is araile. 

“Do chuid mhaith den phobal, céim

mhór a bhí ann dul sa seans agus
páistí a chur ar an scoil mar go raibh
siad ag briseadh traidisiúin agus ar
bhealach mhothaigh roinnt daoine
brú ón gcomhphobal cloí leis an trai-
disiún agus na páistí a chur chuig na
scoileanna áitiúla.

“Chomh maith leis sin, bhí orainn
troid in éadan an pharóisteachais, rud
atá go smior sa cheantar agus rud is
dócha nár thuig mé féin ag an tús mar
bhean chathrach, bhí go leor oibre
againn briseadh in éadan an dúchais.  

“Leis sin fosta, cionn is go bhfuil
scoileanna áitiúla faoi bhagairt
druidim, bhí gach páiste tábhachtach
ó thaobh uimhreacha de, le roinnt acu
le 3/4 ag dul isteach go rang 1 i gcom-
paráid le 12 againne, agus is dócha gur
mhothaigh cuid áirithe den phobal go
raibh muid ag dul in iomaíocht leis na
scoileanna áitiúla Caitliceacha agus ag
cur tuilleadh brú orthu. An rud a déar-
fainn leis sin ná gur cheart go raibh an
rogha ag tuismitheoirí cinneadh a
dhéanamh bunaithe ar oideachas
seachas ar chreideamh,” a dúirt Ní
Chathail.

Ach cad faoi Chumann Lúthchleas
Gael, eagraíocht atá in ainm a bheith
go mór ar an son na Gaeilge – an raibh
an tacaíocht ann?

“Áit mhór CLG agus bhí siad dílis do
na clubanna áitiúla, agus de ghnáth
bíonn ceangal idir an scoil áitiúl is an
cumann CLG áitiúil, ” a dúirt Caoimhe
Ní Cathail, ag léiriú go raibh imní ar
roinnt tuismitheoirí nach mbeadh a

bpáistí cáilithe don Chlub áitiúil gan a
bheith cláraithe i ‘scoil an pharóiste’.

Sa deireadh áfach, fuair an scoil an
daréag páistí atá riachtanach chun
aitheantas oifigiúil a bhaint amach. 

“Tá daoine ansin ar mhaith leo
rudaí úra a thriail agus i ndiaidh dóibh
cluinstin faoina buntáistí a bhaineann
leis an dátheangachas thuig siad gurb
é an cinneadh is fearr le déanamh iad
a chur chuig an nGaelscoil.   

Is Aontachtóirí tromlach an phobail
i gCill Chaoil agus sa cheantar
máguaird, ar chruthaigh sé sin aon
fhadhb?

“Bhí fadhb bheag againn leis an
bpobal Aontachtaithe sa mhéid is gur
dhóigh siad fógra na scoile ní ba
luaithe i mbliana, ach mionlach a bhí
ann. Taobh amuigh de sin, ní raibh

mórán fadhbanna againn, agus thug
roinnt mhaith Protastúnach tacaíocht
dúinn, agus cuid acu, tá a gcuid páistí
sa scoil anois againn.  

“Tá ‘ratio’ 3:2 Caitliceach : Protastú-
nach ann, agus dearcadh sláintiúil ag
na páistí fán chreideamh. Bíonn siad
beag beann air.”  

Ach cad faoi scoileanna beaga sna
cúinsí céanna, cén comhairle a
bheadh ag Caoimhe dóibh?

“An comhairle a bheadh agam ná go
gcaithfidh tú creidbheáil sa rud go
huile is go hiomlán, nó bíonn sé doi-
ligh is cuma cén áit a mbíonn tú agus
bíonn obair mhór i gceist.   Ba cheart
foireann bheag a chur le chéile nach
bhfuil buaireamh ar bith orthu dul i
mbéal an phobail agus a bheith ag lab-
hairt le daoine mar is í an

bolscaireacht / scaipeadh scéil ceann
de na rudaí is tábhachtaí.  

Cad atá i ndán don scoil seo anois? 
“Táimid ag iarraidh go mbeadh

rang 1-7 againn agus go mbeadh
muidne ar an scoil is mó éilimh sa
cheantar. Chomh maith leis sin, ba
mhaith linn cinnte a dhéanamh de go
mbeadh eispéireas ar dóigh ag na
páistí, idir oideachas agus ar bhonn
pearsanta, agus go bhfásfaidh siad
aníos mar cheannródaithe na Gaeilge
sa cheantar.   Ba mhaith linn go
mbeadh pobal labhartha Gaeilge láidir
sa cheantar agus chí muid na páistí
seo mar thús na réabhlóide sin.”

Tá Gaelscoil na mBeann ar cheann
de na trí scoil a bhain aitheantas
amach i mbliana in earnáil na Gaelsco-
laíochta ó Thuaidh.

Grúpa Gaeilgeoirí ó Mhisean Bhéal Feirste Thoir

An chéad ghlúin eile, Rang a hAon, Gaelscoil na mBeann, Cill Chaoil, Co. an Dúin 

CLUAS SA CHEANNÁRAS
Le Colm Ó Broin

BEIDH aird á dhíriú ar fhigiúirí
ó Dhaonáireamh an Tuaiscirt
maidir le reiligiúin a fhoilseo-
far an mhí seo chugainn. De
bharr an dlúthcheangail idir
cúlra reiligiúin agus seasamh
naisiúnta sna Sé Chontae,
beidh impleachtaí ag méadú sa
phobal Caitliceach do chúrsaí
polaitíochta ó Thuaidh amach
anseo. Is beag seans go mbei-
dh reifreann ar athaontú na
hÉireann nó go mbeidh
móramh náisiúnach i Stor-
mont, ach fiú sa chás gur vótáil
daoine ó Thuaidh ar son Éirinn
Aontaithe, céard faoi reifreann
ar an gceist chéanna ó Dheas?

Go teoiriciúil, shílfeá go
ndéanfadh na meáin in aon tír
ionadaíocht éigin ar thuairimí
an phobail. Tá an teoiric seo go
hiomlán as riocht fad is a
bhaineann sé le roinnt ábhar.
Smaoinigh ar an méid Aon-
tachtóirí, Ríogaithe, Críochd-
heighiltóirí agus a leathb-
hádóirí a bhí ag scríobh do na
nuachtáin Bhéarla le blianta
beaga anuas – Kevin Myers,
Mary Kenny, David Adams,
Conor Cruise O’Brien, Stephen

King, Bruce Arnold,  srl. Má
dhéanann na daoine seo ion-
adaíocht ar 2% den phobal sa
Phoblacht bheadh iontas an
domhain orm.

D’fhoilsigh an Times figiúirí
ó shuirbhé a rinne siad ar
Éirinn Aontaithe inné. Deal-
raíonn sé go bhfuil 88% den

phobal ar son Éirinn Aontaithe
(nuair a chuirtear daoine gan
tuairim as an áireamh).
Bheadh 77% fós ar a shon fiú
dá mbeadh orthu níos mó
cánach a íoc dá bharr. An t-aon
iontas faoi na figiúirí seo ná go
gcuireann siad iontas ar
dhaoine. Níor mhaith le
daoine a admháil gur féidir leis
na meáin an dallamullóg a
chur orthu –ach is féidir.
Chreid formhór na ndaoine i
Stáit Aontaithe Meiriceá go
raibh baint ag Saddam Hussein
le hionsaí 9/11. Agus bhuail mé
fhéin le neart Náisiúntóirí sa
Tuaisceart a chreid go raibh
tromlach an phobail ó Dheas in
éadan Éirinn Aontaithe. Tá
éirithe ag na meáin an dubh a
chur ina gheal ar go leor
daoine maidir leis an gceist
seo, sin bun agus barr an scéil.

Suimiúil go leor, ach go
hiondúil déanann na meáin
Ghaeilge, idir Ghaelscéal, TG4
agus Raidió na Gaeltachta, ion-
adaíocht níos fearr ar thuairimí
an phobail ó thaobh na ‘ceiste
náisiúnta’ de ná mar a
dhéanann na meáin Bhéarla.

I
S ionann comhghéil-
leadh agus géilleadh
dóibh siúd a bhíonn an-
daingean ina gcuid tuair-
imí. Tarlaíonn sé in

amanna go mbíonn daoine
ródhaingean agus go gcail-
leann siad gach rud toisc nach
raibh siad sásta géilleadh rud
beag.

Tóg, mar shampla, an chon-
spóid reatha faoi ghinmhil-
leadh agus Breithiúnas X. Tá
ceist an fhéinmharaithe ag
déanamh tinnis do roinnt
Teachtaí i bhFhine Gael agus
do ghrúpaí ar son an bheatha.
Tá imní orthu go mbeidh gin-
mhilleadh gan srian ar fáil má
bhíonn cead ag bean deireadh
a chuir lena toircheas má
bhíonn sí féinmharfach. Tá
cásanna mar seo clúdaithe faoi
X, ach d’fhéadfadh siad go leor
trioblóide a chothú amach
anseo. Sa chéad dul síos, tá
baol ann go mbeidh mná nach
bhfuil féinmharfach in ann
deimhniú a fháil ó dhochtúirí
gurb é a mhalairt atá i gceist.
Samhlaigh an raic a bheadh

ann, áfach, dá mba rud é gur
chur bean lámh ina bás féin tar
éis do shíciatraí diúltú cead a
thabhairt dí ginmhilleadh a
fháil.

Má tá muintir na hÉireann
ag iarraidh go mbeadh córas
liobrálach i bhfeidhm, ní mór
an Bhunreacht a athrú dá réir,
ach níor cheart corás mar sin a
thabhairt isteach tríd an gcúl-
doras.

Bhí deis ag na grúpaí ar son
an bheatha cosc a chur ar ghin-
mhilleadh de bharr bagairt
fhéinmharaithe sa reifreann a
tharla in 2002. Bheartaigh
Youth Defence, an Mother and
Child Campaign, Dana agus
eile, feachtasaíocht a
dhéanamh in éadan mholadh
Fhianna Fáil agus na PDs,
moladh a fuair tacaíocht ón
Eaglais Chaitliceach. An
phríomhchúis a bhí leis sin ná
gur dhúirt an moladh go
dtosódh an bheatha ag an
ionchlannú (implantation)
seachas ag an ngineadh. De
réir na ngrúpaí ar son na beat-
ha, cuireadh an sainmhíniú sin

sa mholadh ionas go bhféadfaí
taighde a dhéanamh ar
shuthanna. 

“Don’t let them legalise
experimentation on babies”, a
dúirt na póstaeir a chuir siad in
airde.

Bhí Fine Gael, an Lucht
Oibre, na Glasaigh agus grúpaí
ar son rogha ag feachtasaíocht
in aghaidh an reifreann chomh
maith. Dar leo, níor cheart an
bhagairt fhéinmharaithe a
bhaint ón mBunreacht.
Buaileadh an reifreann le
50.42% den vóta. Dá mba rud é
gur thacaigh na grúpaí frith-
ghinmhillte ar fad leis an
moladh, tá seans láidir ann
nach mbeadh bagairt fhéin-
mharaithe clúdaithe anois
faoin mBunreacht mar chúis
chun ginmhilleadh a fháil. Tá
an deis sin imithe anois is
cosúil. Tá an saol athraithe ó
2002 agus is beag seans atá
ann faoin tráth seo go mbeidh
muintir na Poblachta sásta an
bhagairt fhéinmharaithe a
bhaint ón mBunreacht i reifre-
ann eile.

Ginmhilleadh gan srian tríd an gcúldoras

Oilithreacht, Ciarán Ó Coigligh, €12
Bailiúchán filíochta téamúil ón bhfile aitheanta Ciarán Ó Coigligh, is
leabhar sa tsraith Téad na Filíochta atá in Oilithreacht.  Tugtar le
chéile anseo a chuid dánta cráifeacha maraon le haiste anailíse ón
Ollamh Gearóid Denvir, iarfhocal ó Shéamas de Barra agus líníochtaí
ó Eoin Mac Lochlainn.

Fianaise, Mícheál Ó Ruairc, €10
Tá laprinceoirí i mBaile Átha Cliath agus i gCorcaigh á gcur chun bháis
ag sraithdhúnmharfóir síceapatach agus titeann cúram a ghabhála ar
an mBleachtaire Cathal ‘Kojak’ Ó Cearúil. An mbeidh sé in ann an
dubh a chur ina gheal ar an sraithmharfóir seo a nglaotar an Elusive
Pimpernel mar leasainm air? 

This exciting thriller is aimed at adult learners of Irish. A psychopath-
ic serial killer is on the rampage, sadistically murdering lapdancers in
Dublin and Cork. Detective Cathal ‘Kojak’ Ó Cearúil is on the case, but
will he succeed in outwitting this serial killer known as the Elusive
Pimpernel, or will his reign of terror continue? 

An Bealach Cóir, Pól Ó Muirí, €15
Na leabhair Paloma, Dlíthe an Nádúir agus Croí na Ceiste ón sraith
mór-éilimh faoin ngarda Palona Pettigrew á fhoilsiú anseo in aon
leabhar amháin agus dírithe ar an bhfoghlaimeoir fásta. 

This exciting and eventful series is aimed at adult learners of Irish
and is a collection of the author’s popular books for adults: Paloma,
Dlíthe an Nádúir and Croí na Ceiste. During her time in the Gaeltacht,
garda Palona Pettigrew encounters all kinds of shady characters, but
with the help of her friends, Paloma often saves the day.

***Leabhair eile sa tsraith Foghlaimeoir Fásta ar fáil sa siopa leabhar
ar líne. 

Is i nGaeilge shimplí atá na scéalta seo scríofa agus tugtar míniú ar
fhocail agus ar nathanna deacra. These books directed at adult learn-
ers are  written in simple Irish and complicated vocabulary and
expressions are explained.

NUA! - Podchraoltaí/Podcasts ar fáil le ceannacht
ar iTunes, agus caibidil samplach ar YouTube –

gach eolas ar www.leabhaircomhar.com

LeabhairComhar 2012 

5 Rae Mhuirfean, BÁC 2 (01) 6785443

An dubh curtha ina gheal
faoi Éirinn Aontaithe

Vótáladh 88% den phobal ó
dheas ar son Éire Aontaithe
de réir suirbhé nua. GRIANGHRAF:

LAURA HUTTON/PHOTOCALL IRELAND.

Póstaer ón reifreann ar ghinmhilleadh in 2002.

Ceardchumainn ciúnaithe
ag Páirc an Chrócaigh
Colm Ó Broin

LÉIRSIGH idir 8,000 agus 18,000
duine in éadan na déine san ard-
chathair Dé Sathairn. Ba iad
Comhairle Cheardchumann Bhaile
Átha Cliath a d’eagraigh an agóid, i
gcomhar leis an bhFeachtas in
Éadan Cánacha Teaghlaigh agus
Uisce, Pobail in Éadan Ciorraithe
agus an grúpa ‘Spectacle of Defi-
ance and Hope’.

Thacaigh Comhdháil na gCeard-
chumann (ICTU) leis an agóid agus
chothaigh Uachtarán na hea-
graíochta, Eugene McGlone, con-
spóid nuair a labhair sé faoi stailc
ghinearálta.

Tá beag is fiú déanta den mho-
ladh ag oifigigh cheardchumainn
ón Satharn.

Ceist a cuireadh go minic ó tho-
saigh an ghéarchéim eacna-
maíochta ná cén fáth nach bhfuil
níos mó agóidíocht phoiblí ar siúl
faoi pholasaithe an rialtais.

In ainneoin go bhfuil na cior-
ruithe a cuireadh i bhfeidhm in
Éirinn níos déine ná aon tír eile i
gCrios an Euro, seachas an Ghréig,
is beag an cur in éadan poiblí a thar-
la anseo i gcomparáid le tíortha
eile.

Bhí tuairim agus 20 stailc ghin-
earálta 24 huaire sa Ghréig le dhá
bhliain anuas, an ceann is déanaí ar
18 Deireadh Fómhair. D’eagraigh
dhá cheardchumann an stailc,
ceann ón earnáil phríobháideach
(GSEE ) agus ceann ón earnáil
phoiblí (ADEDY).

Chuaigh na mílte i mbun
agóidíochta in éadan na déine ar 14
Samhain sa Ghréig, san Iodáil, sa
Spáinn agus sa Phortaingéil mar
chuid de ‘Lá Gníomhaíochta Eor-
pach’. Fuair ceardchumainn in
Éirinn cuireadh páirt a ghlacadh sa
Lá Gníomhaíochta ach dúirt siad go
raibh agóid beartaithe don Sathairn
seo caite faoin tráth sin.

Dar le hurlabhraí ICTU, MacDara
Doyle, tá roinnt cúiseanna  nach
bhfuil an méid stailceanna nó
agóidíochta céanna ar bun anseo is
atá ar an Mór-Roinn

“Bhí olltoghchán againn tamall ó
shin agus bhain go leor daoine

díoltas amach ag an mbosca bal-
lóide,” arsa MacDara Doyle..

“Níos tábhachtaí fós - tá dlíthe
saothair i bhfad níos daingne in
Éirinn ná mar atá sa Fhrainc, sa
Spáinn nó i dtíortha eile. Le dul ar
stailc caithfidh ‘casaoid dhlis-
teanach’ a bheith agat agus bheadh
baol ann go gcuirfí beart disci-
plíneach i bhfeidhm in éadan
ceardchumann nó oibrithe mura
mbeadh siad in ann a chruthú go
raibh ceann acu.

“Le stailc náisiúnta 24 uair an
chloig a reáchtáil, bheadh ar gach
brainse de gach ceardchumann
vótáil ar a shon. Bheadh sé thar a
deacair eagrú.”

Ach nach bhféadfaidís agóidí eile
a eagrú?

“Rinne muid é sin D’eagraigh
muid lear mór agóidí idir 2008-
2010. Bhí léirsithe náisiúnta againn
in Aibreán 2008, i nDeireadh
Fómhair 2009 agus i Samhain 2010.
Bhí cinn againn i mBaile Átha
Cliath, i gCorcaigh, i Luimneach, i
nGaillimh agus i mbailte eile ar fud
na tíre.

“Tháinig 80,000-100,000 amach
ar an 27 Samhain 2010. Dá mbeadh
agóid den choibhneas céanna sa
Bhreatain bheifeá ag caint faoi chú-
pla milliún duine.  Is cuimhin liom
roimh an agóid gur dhúirt na Gardaí
go mbeadh 50,000 duine ann, sin
an chéad uair riamh a rinne siad
fógra roimh ré mar sin. D’fhógair
siad ina ndiaidh go raibh an ceart
acu, go raibh 50,000 ann, ach dúirt
gardaí a bhí ag obair ar an lá go
raibh suas le 100,000 ann.”

Bhí agóidíocht leanúnach ar bun
ag na ceardchumainn ar feadh cei-
thre mhí roimh Chonradh Pháirc an
Chrócaigh chomh maith, a dúirt sé.

Níl mórán fonn ar na ceardchu-
mainn agóidí mór a eagrú faoi
láthair de réir Doyle.

“Tá siad dírithe ar fheachtais
áitiúla den chuid is mó. Tá agóidí
eagraithe timpeall na tíre faoi
ospidéil, cúnamh tí agus seirbhísí
eile. Bhí cinn i bPort Láirge, i nDún
Dealgan agus i gCaisleán an Bhar-
raigh le déanaí agus bhí ceardchu-
mainn páirteach iontu.”

Tá amhras ar Doyle faoin

ágóidíocht atá ar bun i dtíortha na
Meánmhara.

“Tá ceist chultúrtha anseo
chomh maith. Ní fheiceann tú an
méid agóidíochta céanna sa tSu-
alainn nó san Iorua, ach tá traidis-
iún na hagóidíochta poiblí níos
láidre sa Spáinn agus sa Fhrainc
agus araile. An cheist, áfach, ná
ceard atá bainte amach ag na
hagóidí sna tíortha seo? 

“An príomhrud atá ag spreagadh
na hagóidíochta sa Phortaingéil
agus sa Spáinn ná an gearradh atá á
dhéanamh ag rialtais ar phá na n-
oibrithe poiblí. Tá na rialtais faoi
bhrú caiteachas a laghdú agus is
bealach éasca é pá na n-oibrithe a
ghearradh chun é sin a bhaint
amach. Tá siad ag déanamh cior-
ruithe gach sé mí agus tá sé seo ag
gríosadh na gceardchumann chun
léirsithe a eagrú.”

“Níor tharla sé seo in Éirinn ó
cuireadh Conradh Pháirc an Chró-
caigh i bhfeidhm,” ar seisean. “Sin
300,000 duine atá bainte amach as
an áireamh ó thaobh ágóidíocht de.
Sílim go mbeadh oibrithe poiblí sa
Spáinn agus Portaingéil lánsásta
glacadh leis an socrú atá faighte
againne (nach ndéanfaí níos mó
ciorruithe tuarastail).

An gciallaíonn sé sin go bhfuil na
ceardchumainn ciúnaithe ag an
gconradh?

“An príomhról atá ag ceardchu-
mann ná pá agus caighdeán
maireachtála a gcuid ball a chosaint,
ní hé an jab ata againne daoine a
thabhairt amach ar na sráideanna.
Ní fiú rud a dhéanamh chun go
mothódh daoine níos fearr nó chun
go mbeadh cuma mhaith air.”

Ar cheart dóibh níos mó a
dhéanamh le cur in éadan na
déine?

“Níl muid i gceannas ar an tír.
Déanann muid an rud céanna a
dhéanann grúpaí eile sa sochaí,
déanann muid iarracht an
díospóireacht a athrú agus na tuair-
imí atá againn a scaipeadh i measc
an phobail.

“In 2009, ba muidne an t-aon
grúpa a bhí ag rá nach n-oibríonn
déine, anois glactar leis go for-
leathan nach n-oibríonn sé.”

Léarscáil Gaeilge le foilsiú ag
an tSuirbhéireacht Ordanáis

Colm Ó Broin 

TÁ an chéad léarscáil náisiúnta
Gaeilge de chuid Shuirbhéireacht
Ordanáis Éireann (SOÉ) le foilsiú
an mhí seo chugainn.

Léarscáil ar scála 1cm=6km atá
ann. 

Bhí teagmháil idir Oifig an
Choimisinéara Teanga agus an
SOÉ faoin easpa Gaeilge ar
léarscáileanna i mbliana. De réir
Acht na dTeangacha Oifigiúla,
caithfidh an Ghaeilge a bheith ar
chomhchéim leis an mBéarla i
bhfoilseachán a eisíonn comh-
lachtaí atá clúdaithe faoin Acht.
Bíonn go leor logainmneacha i
mBéarla amháin ar léarscáileanna
de chuid na Suirbhéireachta,
áfach. 

Níl sé i gceist ag an áisíneacht
léarscáileanna dátheangacha a
fhoilsiú.

“Dá gcuirfí gach logainm ar an
léarscáil i mBéarla agus i nGaeilge
ní fhéadfaí an léarscáil a léamh,”
arsa Colin Bray, Príomhoifigeach
Suirbhéireachta leis an SOÉ.

Níl sé i gceist acu léarscáileanna

eile ar nós an Discovery Series, a
úsáideann siúlóirí cnoc, a fhoilsiú
i nGaeilge amháin.

Dúirt an tUasal Bray go mbeadh
siad ag baint úsáid as bogearra
ríomhaireachta darbh ainm Map-
Genie chun ábhar a chur ar fáil do
lucht na Gaeilge amach anseo.

Beidh daoine in ann a theacht ar
léarscáileanna Gaeilge ar MapGe-
nie Éire ar an idirlíon.

Níl an tseirbhís seo saor in aisce,
áfach.

Tá léarscáil Béarla saor ar
shuíomh idirlín an SOÉ agus is
féidir súmáil isteach air chuig leib-
héal na sráide. Níl sé i gceist ag an
SOÉ leagan Gaeilge den léarscáil
seo a chur ar fáil.

D'fhoilsigh an gníomhaí
Gaeilge, Frankie McClusky,
léarscáil bóithre den tír i gcomhar
leis an gcomhlacht Harper Collins
in 2007, 'An Léarscáil Bheag Mhór
- Éire'. Bheartaigh sé é a
dhéanamh as a stuaim féin toisc
nach raibh léarscáil dá leithéid ar
fáil. Tá níos mó eolais ar an
léarscáil sin ná mar atá ar an
gceann atá le foilsiú ag an SOÉ.

Rogha ‘Tacsaí’ nó ‘Taxi’ le tairiscint
Colm Ó Broin 

BEIDH an rogha ag tiománaithe tac-
saí comhartha dorais i nGaeilge nó i
mBéarla a fháil dá ngluaisteáin.
Cuirfear na comharthaí ar dhoras an
tiománaí agus ar dhoras an pais-
inéara, agus de réir an Aire Iompar
Poiblí, Alan Kelly, láidreoidh siad
brandáil na dtacsaithe.

Mhol Conradh na Gaeilge don

phobal teagmháil a dhéanamh leis
an Aire Kelly agus leis an Údarás
Náisiúnta Iompair chun brú a chur
orthu ‘Tacsaí’ a chur ar na
suaitheantais seachas ‘Taxi’.

Chuaigh an ÚNI i dteagmháil leis
an gCoimisinéir Teanga maidir leis
na dualgais atá orthu faoi Acht na
dTeangacha Oifigiúla, agus de réir
na háisíneachta dúirt an Coimisinéir
go bhfuil sé ceadaithe rogha Gaeilge

nó Béarla a thairiscint do thiomá-
naithe tacsaí faoi na hionstraime
reachtúla.

“Dá réir sin, ceadóidh na
rialacháin ábhartha do thiomá-
naithe úsáid a bhaint as rogha
malartach den chomharthaíocht
dorais trí mheán na Gaeilge, leis an
bhfocal ‘TACSAÍ’ á chur in áit an
fhocail ‘TAXI’,” arsa urlabhraí an
ÚNI.

Níl Conradh na Gaeilge sásta leis
an gcur chuige seo, áfach.

“Tá deis ag an Údarás Náisiúnta
Iompair beart dearfach don Ghaeilge
a chur chun cinn agus sibh ag socrú
dearadh na gcomharthaí nua ar
thacsaithe tríd an bhfocal 'Tacsaí'
amháin a úsáid,” arsa Ard-Rúnaí an
Chonartha, Julian de Spáinn. 

“Ar nós an 'Luas' nó 'Bus Éireann'
nó eile ní bheadh aon deacracht ag

muintir na hÉireann ná turasóirí a
thuiscint céard is brí leis an bhfocal
'tacsaí'. Chomh maith leis sin, ní
bheadh aon idirdhealú déanta idir
tiománaithe éagsúla má tá siad ar
fad ag baint úsáid as an gcomórtha
céanna,” ar seisean.

Tá an Conradh ag iarraidh ar an
ÚNI athmhachnamh a dhéanamh ar
an gceist agus tá cruinniú á lorg acu
chun an t-ábhar a phlé.

An bhfuil aithne agatsa ar chailín óg a bhfuil cumas ais-
teoireachta inti agus í líofa sa Ghaeilge? Tá Magamedia Teo.
ag lorg an chailín sin don ghearrscannán 'Rúbaí' a bheidh á
thaifeadadh i mí Feabhra. Scéal draíochtúil é seo ina dtugann
Rúbaí dúshlán do chách nuair a dhiúltaíonn sí a Céad
Chomaoineach a dhéanamh. Glacfar le hiarratasóirí idir 7-9
mbliain d’aois, chomh fada agus atá siad in ann páirt chailín
ocht mbliain d’aois a ghlacadh.

Beidh éisteachtaí ar siúl sna láithreacha seo a leanas:
Dé Sathairn 01 Nollaig, 2012:

Bubble, Huston School of Film & Digital Media, 
NUI Gaillimh (10r.n.-4i.n.)

Dé Domhnaigh 02 Nollaig, 2012:
Stiúideo Ros na Rún, An Spidéal (10r.n.-4i.n.)

Aisteoir óg á lorg

Má tá suim ag d’iníon a bheith páirteach, 
bí i dteagmháil le Gemma O’Shaughnessy ag:

gemosh@gmail.com nó 091 423 032/ (087) 1271144

Céim mhór i dtreo
neamhspleáchas
na Catalóine 
Tomás Mac Síomóinsa Chatalóin 

COMHRIALTAS náisiúnaíoch i
mbun rialú na Catalóine - sin an
toradh is dóchúla a bheas ar na
cainteanna idir na páirtithe
éagsúla ar shála thoghchán an
réigiúin seo Dé Domhnaigh seo
caite. Agus más féidir leis an dá
pháirtí náisiúnaíoch, a
ghnóthaigh an chéad agus an
dara háit sa toghchán seo,
comhréiteach a dhéanamh
agus an comhrialtas seo a chur
ar an mbóthar, is gearr go
reáchtáilfidh siad reifreann le
deis a thabhairt do mhuintir na
Catalóine a dtoil i leith an naisc
leis an Spáinn a léiriú. 

Réigiún de chuid na Spáinne
is ea an Chatalóin. Tá féinriail
theoranta aici ach tá Cataló-
naigh thar a bheith míshásta
leis na socruithe fioscacha
reatha le riarachán lárnach na
Spáinne. Anuas air sin, cuire-
ann na hionsaithe leanúnacha
ar chultúr agus ar theanga na
Catalóine, a eascraíonn as an
Spáinn, an-olc ar Chatalónaigh.
Chuir an mhíshástacht seo
breis agus milliún duine amach
ar shráideanna Barcelona ar an
11 Meán Fómhair, Lá Náisiúnta
na Catalóine, seo caite agus

scarúint ón Spáinn á héileamh
go glórach ag an mórshlua seo.
Tá réigiúin de chuid na
Catalóine ag fógairt anois nach
mbaineann siad níos mó - go
siombalach, ar aon chaoi - leis
an Spáinn. 

Más aon teastas é torthaí an
toghchán is deireanaí, rogh-
nódh an pobal an nasc Spáin-
neach seo a lagú nó a bhriseadh
ar fad le saorstát Catalónach,
nó poblacht féin, a bhunú. A
bhuí leis an dtoghchán ba
dheireanaí, seans nach fada go
bhfágfar an rogha sin fúthu.

135 suíochán ar fad atá i
bParlaimint na Catalóine; 68
suíochán a theastaíonn le
móramh a bhaint amach. Tá
rialtas mionlaigh de náisiú-
naithe na heite deise, Conver-
gencia i Union (CiU, Teacht-Le-
Chéile agus Aontacht), ann faoi
láthair  a bhfuil 62 suíochán
acu. Tá 18 vóta ag an Partido
Popular (PP), an páirtí nualio-
brálach atá ag rialú na Spáinne
trí chéile, a choinníonn an CiU i
gcumhacht. Ach tá toghchán
an Domhnaigh seo caite tar éis
spir-spar a dhéanamh den
socrú seo agus léarscáil pho-
laitiúil nua ar fad a chruthú sa
gCatalóin.

Bhí súil ag an gCeannasaí
reatha, Artur Mas, go bhféad-
fadh CiU breis agus 68
suíochán a bhaint amach lena
chlár oibre náisiúnaíoch a chur
chun cinn. Ach, tar éis an
toghcháin, níl fágtha ag CiU ach
50 suíochán. D’imigh na vótaí a
chaill páirtí Mas chuig Esquerre
Republicana (ERC, Clé
Poblachtánach), a líonfaidh 21
suíochán sa Rialtas nua; 10
gcinn atá acu faoi láthair. Is
cosúil gur chuir na ciorruithe
atá á gcur i bhfeidhm ag Rialtas
Mas, le tacaíocht an PP, olc ar
sciar nach beag den phobal
náisiúnaíoch, sa gcaoi is gur
thréigeadar CiU le tacú le
náisiúnaithe sóisialacha ERC.

Mar sin, agus 71 suíochán ag
an dá chonlán náisiúnaíoch seo,
thig leo comhrialtas a chruthú.
Tá an rún céanna ag CiU agus
ERC: an ceangal leis an Spáinn a
lagú nó a bhriseadh. Ach tá
bearna mhór idir a bpolasaithe
sóisialta. Beidh ar Mas a nualio-
brálachas a mhaolú go mór má
tá fonn air pósadh seasta a
chruthú. An cheist ná: an mó a
dhílseacht do chúis na saoirse
ná don lucht gaimbíneach a
thacaíonn le CiU? Is maith an
scéalaí an aimsir!    

Dris chosáin Eorpach roimh chuarbhóthar
- a lorg ar phlean bhóthar Chonamara
Máirtín Ó Catháin

DEALRAÍONN sé anois go
socróidh Cúirt Chearta na hEo-
rpa go ndéanfadh tógáil an
chuarbhóthair ar imeall thiar
chathair na Gaillimhe dochar
bunúsach do réimse SAC i
gceantar Mhionlaigh. 

Tá sé ina imní ar Chomhairle
Contae na Gaillimhe go gcuir-
feadh a leithéid de bhreithiú-
nas stop le forbairt ar chuid ar
bith den chuarbhóthar go
ceann scaithimh fhada. 

Cuirfidh an Chúirt a tuairim
ar ais chuig an gCúirt
Uachtarach in Éirinn – áit ina
bhfuil cás dá mheas faoi cheist
chuarbhóthar na Gaillimhe -
ach a mbeidh a breithiúnas
críochnúil tugtha aice.  Ach tá
leide faighte cheana féin sa
méid agus go bhfuil
réamhthuairim faighte ó
cheannasaíocht na Cúirte Eor-
paigh an tseachtain seo.  

Deirtear go ndéanfaí dochar
bunúsach do SAC i gceantar
Mhionlaigh de bharr go
mbeadh cuid den chuarb-
hóthar ag dul isteach ar tuair-
im 4% den réimse caomh-
naithe talún ansin.  Is iondúil
go seasann na breithiúna i
gCúirt Chearta na hEorpa leis
an réamhthuairim sa deireadh. 

D’fhágfadh a leithéid seo de
bhreithiúnas san Eoraip gur ar
éigin a bheadh glacadh le cuid
ar bith den bhóthar nua idir
Scríb agus Gaillimh ar thalamh
SAC.  Sa gcás sin, ní fiú agus go
bhféadfaí a dhul ar aghaidh leis
an gcúrsa atá molta ag na
saineolaithe bóthair faoi láthair
do bhóthar nua Chonamara.
Tá formhór an phobail agus
Comhairleoirí Contae Chona-
mara den bharúil go bhfuil an
cúrsa sin róghar do bhailte
fearainn agus do thithe mar atá
sé.   

Ach ciallaíonn na leidí atá ag

teacht as an Eoraip anois go
mbeadh sé fíordheacair cead
forbartha a fháil ar an  gcúrsa
atá i gceist anois - sin gan trácht
ar an mbóthar a theannamh
tuilleadh ó thuaidh sa sliabh áit
atá foirgthe le SACanna. 

In 2006 a cuireadh an t-iar-
ratas ar fhorbairt an chuarb-
hóthair ar imeall thiar na Gail-
limhe faoi bhráid an Bhoird
Pleanála.  Bhí éisteacht phoiblí
ann ina dhiaidh sin.
Cheadaigh an Bord Pleanála an
chuid den chuarbhóthar a
thiocfadh anuas chomh fada
leis an bpríomhbhóthar idir an
Clochán agus Gaillimh ach
diúltaíodh an píosa as sin go
Bearna.  

I mí na Samhna 2008 a
tugadh an cinneadh sin. 

Thug dreamanna a bhí in
aghaidh an chuarbhóthair an
cás chuig an Ard-Chúirt ach
sheas an Chúirt sin leis an gcin-
neadh go gceadófaí an píosa ó

thuaidh dó.  Cuireadh
achomharc chuig an gCúirt
Uachtarach ansin.  

D’iarr an Chúirt Uachtarach
soiléiriú ón Eoraip faoi stádas
SACanna; bhíodar ag iarraidh a
fháil amach an ndéanfadh
roinnt oibre ar chuid de SAC
dochar bunúsach don SAC ar
fad.  Éisteadh an cás seo os
comhair seisear breithiúna de
Chúirt Chearta na hEorpa ar an
12ú lá de Mheán Fómhair i
mbliana. 

Tá tuairim 37 heicteár san
SAC atá i gceist agus bheadh an
bóthar ag dul isteach ar 1.47
heicteár dó sin. 

Dúirt bainisteoir Chomhairle
Contae na Gaillimhe, Martina
Moloney, an tseachtain seo go
bhfuil siadsan ag fáil comhair-
le dlí faoin gcór is deireanaí sa
scéal.  Beidh siad i dteagbháil le
háisíneachtaí agus Ranna Stáit
atá bainteach le forbairt an
chuarbhóthair.  

Ré úr don Bhreatnais 
Anton Mac Cába

RITHEADH an chéad dlí le níos
mó ná 600 bliain trí Senedd
(Tionól Náisiúnta) na Breataine
Bige le gairid. Tugann The
National Assembly for Wales
(Official Languages) Bill cothro-
maíocht don Bhreatnais leis an
mBéarla sa tSenedd. Cé go
raibh sé sin ag tarlú ann le píosa

anois tá sé anois sa reach-
taíocht.

Dúirt an Chéad Aire, Carwyn
Jones, gur lá stairiúil a bhí ann.
“Fógraíonn sé tús ré nua i
rialachas na Breataine Bige,” ar
seisean.

In 1404 a ritheadh an dlí
deireannach trí Senedd na
Breataine Bige. B’shin Senedd a
ghairm Owain Glyndŵr i

Machynlleth, tráth dá raibh sé i
gceannas ar éirí amach in
éadán na Sasanach.

Theip ar an éirí amach sin
agus go hoifigiúil, bhí an
Bhreatain Bheag mar chuid de
Sasana Faoin Laws in Wales Act
1536. Bhíodh an reachtaíocht
ceannann céanna i bhfeidhm
sa dá thír ach anois tá deireadh
leis an ré fada sin.

Tomás Ó Sé ó Bhaile na
nGall ag damhsa ar
stáitse le linn choirm-
cheoil cheiliúrtha 40
bliain RnaG Dé hAoine
23 Samhain. 

Plean ‘B’ ag teast-
áil do bhóthar
Chonamara, a
deir Comhair-
leoir
Máirtín Ó Catháin 

CIALLAÍONN an scéala as an Eoraip
faoi chuarbhóthar na Gaillimhe go
gcaithfear a bheith ag cuimhneamh
faoi phlean eile do chúrsaí tráchta
agus taistil i ndeisceart Chonamara, a
deir an Comhairleoir Seán Ó Tuairisg,
an cathaoirleach ar Choiste
Chomhairleoirí Chonamara. 

Dúirt an Comhairleoir Ó Tuairisg
gur léir anois go mbeidh sé an-dea-
cair dul chun cinn ar bith a
dhéanamh ar chúrsa do bhóthar nua
Chonamara a d’fheilfeadh do mhuin-
tir an cheantair.  “Ceart go leor, caith-
fidh muid troid ar son an chúrsa ó
thuaidh sa sliabh, ach má chinneann
an saol orainn caithfear beart nua a
thriáil,” arsa an Tuairisgeach. 

Dúirt an Comhairleoir Ó Tuairisg
go bhféadfadh cuarbhóthar thim-
peall an Spidéil agus bealach ceart
amach go Maigh Cuillin a bheith ar
phlean ‘B’.  Chaithfí, a deir sé, feab-
has mór a chur ar an mbóthar idir an
Spidéal agus Maigh Cuillin sa gcaoi
agus go mbeadh tairbhe ag baint leis
an socrú sin.  Ach, b’fhéidir go
mbeadh sé ar an aon rogha réadúil a
bheadh ann, a deir sé. 

“Ar an gcaoi a bhfeicimse cúrsaí
anois, théis na tuairisce as an Eoraip
faoi chúrsa an chuarbhóthair i nGail-
limh,  d’fhéadfadh muid a bheith
sáinnithe i gConamara.  Is é an t-aon
rud a bhféadfadh roinnt muiníne a
bheith agat as anois ná go gcuirfí caoi
mhaith ar an N.59 an príomhbhóthar
as an gClochán go Gaillimh.  D’fhéad-
faí roinnt leasa a bhaint as sin sa
gcuid ó dheas de Chonamara dá

mbeadh ceangal maith idir an
Spidéal agus Maigh Cuillin.”

Creideann an Comhairleoir Ó
Tuairisg go mbeadh sé de bhuntáiste
le socrú mar sin  go ngabhfadh go
leor den trácht a thagann aniar as
Conamara amach ó thuaidh agus
isteach bealach Mhaigh Cuillin.
“Laghdódh sin an brú ar an gceantar
soir ón Spidéal,” arsa an Tuairis-
geach.  Dúirt sé nach mbeadh ann
ach sop in áit na scuaibe, ach má
chliseann ar chuile phlean eile gurbh
fhiú é a thriáil. 

Tá an tracht, an tranglam agus an
mhoill chomh dona sin soir ón
Spidéal i dtreo na Gaillimhe anois,  a
deir Seán Ó Tuairisg, agus go bhfuil
roinnt tiománaithe ag dul suas
bealach Mhaigh Cuillin cheana féin.
Ach níl an bóthar thar mholadh
beirte. 

Ceaptar go bpléifear an cor is
deireanaí i scéal na mbóithre ag cru-
inniú de Chomhairleoirí Chonamara
go gairid. 

Mná na Gaillimhe
ar mhalairt poirt
faoi chothrom-
aíocht iarrthóirí 
Máirtín Ó Catháin

MÁ tá mná na hÉireann ag iarraidh
cothromaíochta i líon na n-iarrthóirí i
dtoghcháin níl aon ghnó acu a bheith
ag toraíocht cúnaimh ó na mná ata
ina gComhairleoirí Contae i nGail-
limh.  Beirt bhan atá ag Fine Gael ar
an gComhairle Contae agus níl
ceachtar acu an-tógtha leis an bplean
go gcaithfeadh páirtithe polaitiúla

coibhneas áiríthe fir agus mná a chur
chun cinn mar iarrthóirí.  Sin é a bhí
le tuiscint uathu ag cruinniú na
seachtaine seo den Chomhairle Con-
tae. 

Dúirt an Comhairleoir Bridie
Willers as ceantar Bhaile Locha Riach
gur thuig sí nach raibh sí ag coinneáil
leis an “bport ceart polaitiúil” sa gcás
seo.  Ina dhiaidh sin féin ní raibh aon
leisce uirthi, a dúirt sí, a rá go bhfuil sí
féin in aghaidh shocrú ar bith a chuir-
feadh iachall ar pháirtithe tuilleadh
ban a chur san iomaíocht.  “Tá sé de
chead ag daoine a theacht chun cinn
má thograíonn siad é,” a deir an
Comhairleoir Willers. 

Thacaigh an Comhairleoir Contae
Eileen Mannion as an gClochán leis
an gComhairleoir Willers ar an
bpointe.  Dúirt sise go bhfuil an saol
polaitiúil corrach agus nach bhfuil a
fhios ag duine cén uair a gcaithfear
freastal ar chruinnithe nó a dhul
anonn agus anall gan choinne le ceis-
teanna go leor a láimhsiú.  Sin é an
cineál saoil é, a deir an Comhairleoir
Mannion agus is féidir leat – fear no
bean – socrú a dhéanamh arb é sin atá
uait.  

Bhí na Comhairleoirí Willers agus
Mannion ag labhairt le linn
díospóireachta faoin bplean
gníomhaíochta le cruth nua a chur ar
an gcóras Rialtais Áitiúil.  Shíl an
Comhairleoir Willers nach raibh
mórán brí leis an gcuid dó inár dear-
nadh tagairt do bhealaí le tuilleadh
ban a mhealladh isteach sa bpo-
laitíocht agus sa gcóras Rialtais
Áitiúil.   “Ní fiú agus go bhfuil crèche
acu sa Dáil,” a dúirt sí. 

Ach sa deireadh thiar ní raibh sise i
bhfábhar dlí nó socrú a d’fhágfadh go
gcaithfeadh coibhneas iarrthóirí ban
agus fear a bheith ann agus bhí bean
Chonamara ar an bhfocal céanna.  

Struchtúr nua Comhairle Contae – agus
Comhairleoir breise do Chonamara?
Máirtín Ó Catháin 

CÉ nach mbeadh stádas Comhair-
le Contae aige, d’fhéadfadh
struchtúr Rialtais Áitiúil a bheith
ag Conamara as seo go ceann
cúpla bliain.  Thárlódh sin de
bharr na moltaí atá sa bpolasaí
athnuachana don chóras Rialtais
Áitiúil sa tír seo atá foilsithe anois. 

Chomh maith leis sin, tá tuair-
imíocht láidir ann go mbeidh
Comhairleoir le cois i gConamara
théis an chéad thoghchán áitiúil
eile; seachtar atá ann faoi láthair. 

Tá sé ceaptha go mbeidh 39
Comhairleoir Contae uilig i nGail-
limh théis an toghcháin in 2014 –
sin naonúr le cois a bhfuil ann

anois.  An t-údar is mo atá leis an
méadú seo ná go bhfuil deireadh á
chur le Comhairlí Baile agus tá
roinnt acu sin taobh thoir de
Ghaillimh.  Cuirfear Comhairlí
Ceantair ina n-áit.  Beidh
Comhairleoirí Contae ar na
Comhairlí sin agus cúram orthu
do réimse tuaithe agus bailte móra
sa taobh tíre a mbeidh siad ag fei-
dhmiú ann. 

Níl aon Chomhairle Baile i
gConamara ach bíonn cruinnithe
ó ham go chéile ag grúpa
Comhairleoirí Contae an chean-
tair; déanann roinnt feidhmean-
nach agus innealtóirí freastal ar na
cruinnithe sin.  Ach níl sé de
chumhacht ag na cruinnithe sin

aon socrú suntasach a dhéanamh
mura nglacfaidh an Chomhairle
Contae uilig leis. 

Dúirt an cathaoirleach atá ar
choiste Chomhairleoirí Contae
Chonamara, Seán Ó Tuairisg, nach
bhfuil mórán soiléireachta ann fós
faoin gcaoi a n-oibreoidh an
struchtúr nua.  “Tá caint ann,” a
deir an Comhairleoir Ó Tuairisg,
“go mbeadh muid in ann pleanan-
na áitiúla a leagan amach ar nós
Plean na Gaeltachta, mar sham-
pla.  Tá caint ann freisin go
mbeadh muid in ann socruithe a
dhéanamh faoi lear áiríthe airgid.
Ach ní fheictear dom go mbeidh
foireann dá gcuid féin againn.
Más tada é is é an chaoi a laghdó-

far an líon foirne sa gComhairle
Contae. 

Ó thaobh na polaitíochta de,
beidh na páirtithe – agus neamh-
spleáigh a bheadh ag cuimh-
neamh ar iarraidh a thabairt faoi
thoghchán Comhairle Contae – ag
coinneáil súil ar an scéala go
bhféadfadh Comhairleoir breise a
bheith i gConamara.  Más mar sin
é, laghdófar an brú, más de
bheagán féin é, ar na Comhair-
leoirí atá istigh faoi láthair agus a
bheidh ag iarraidh a dhul ar ais ar
an gComhairle Contae. 

Maidir leis an struchtúr nua,
ceaptar nach bhfeicfear mórán dá
lorg nó go mbeidh na toghcháin
áitiúla – atá 18 mí uainn – thart. 

CONNACHTA
NUACHT

Seoltar scéalta chuig:
nuacht@gaelsceal.ie

Iarracht le reilig i gCarna 
a mhéadú tite le fána
Máirtín Ó Catháin 

NÍ bheifear ag dul ar aghaidh le
leathnú reilig Mhaírois i gCarna
fiú agus go raibh an réiteach
uilig déanta leis an obair a
thosú.  

Tuigtear nach bhfuil an té ar
leis an talamh atá le taobh na
reilige sásta é a dhíol anois ar
chúiseanna pearsanta.  Tuigtear
go raibh margadh i bprionsabal
déanta idir úinéir na talún agus
Comhairle Contae na Gaillimhe.
Cuireadh iarratas ar chead
pleanála faoi bhráid na
gComhairleoirí Contae – seo é
an modh oibre a bhíonn ann i
gcásanna mar seo – agus tugadh
cead.  Ach tuigtear go raibh an
Chomhairle Contae ag fanacht
ar feadh scaithimh nó go dtioc-
fadh úinéir na talún ar ais leis
na cáipéisí díolacháin agus
ceannachta a shíniú.  Fuarthas
amach le gairid go raibh úinéir
na talún atá i gceist, ina bhfuil
roinnt le cois leathacra, ag tar-
raingt siar as an socrú; ní raibh
aon chonarthaí sínithe. 

Tuigtear go ndeachaigh an
Chomhairle Contae go maith os
cionn €20,000 ina dtairiscint ar
an bpíosa talún atá i gceist. 

Seo é an dara huair ar thit iar-
rachtaí le síneadh a chur le
reilig Mhaírois i gCarna as a
chéile. 

Bhí socrú déanta faoin bpíosa
céanna talún chúig bhliana

déag ó shin agus tugadh cead
pleanála an iarraidh sin freisin.
Ach tuairiscítear gur éirigh an t-
úinéir a bhí ar an talamh san am
tuirseach den obair uilig mar
nach raibh an Chomhairle Con-
tae á híoc.  D’admhaigh fei-
dhmeannach sinsearach de
chuid Chomhairle Contae na
Gaillimhe ag cruinniú i gCarna
ina dhiaidh sin go raibh an
Chomhairle faillíoch ina gcuid
gníomhaíochtaí an uair sin.

Choinnigh Fóram Iorras
Aintheach an t-ábhar dúisithe ó
shin ó thárla go raibh an spás ag
éirí an-ghann i reilig Mhaírois.  

Tosaíodh cainteanna idir
úinéir na talún agus Comhairle
Contae na Gaillimhe aríst dhá
bhliain ó shin agus bhí Fóram
Iorras Aintheach ag coinneáil
brú ar an gComhairle faoin
ábhar.  Le himeacht aimsire,
thángthas ar shocrú faoin
bpraghas agus ceapadh agus
d’fhógair an Chomhairle Contae
go mbeadh an t-airgead acu le
dhul ar aghaidh le leathnú na
reilige. 

Dúirt Fóram Iorras Aintheach
an tseachtain seo go gcaithfear
súil eile a chaitheamh ar cheist
na reiligeacha sa gceantar anois
ó thárla nár éirigh leis an iar-
racht seo.  Dúradar nach raibh
aon locht acu ar úinéir na talún
mar go raibh lánchead aigesan a
rogha rud a dhéanamh lena
chuid talún féin.  

Gailearaí nua pictiúr ag Gaelscéal
Féach ar phictiúir d’imeachtaí pobail agus sóisialta atá ar siúil.

Más mian libh bhur bpictiúir a bheith le feiceáil sa gailearaí 
téigh i dteagmháil le Cathal Ó Tuathail ag an seoladh 

ríomhphost cathal.otuathail@gaelsceal.ie
  

www.gaelsceal.ie

Gradam saoil
buaite ag Bob
Quinn 
Séamus Ó Fatharta 

TÁ an Gradam Saoil a bhronann an
Screen Directors Guild of Ireland ar
stiúrthóirí as a gcuid oibre trí mheán
na Gaeilge bainte amach ag Bob
Quinn. 

Tá an gradam seo urraithe ag Foras
na Gaeilge.

“Níor chuala mé riamh faoin
ngradam go dtí go bhfuaireas glaoch
gutháin an tseachtain seo caite ag
tabhairt cuireadh dom suas go Baile
Átha Cliath ar an gCéadaoin ag cru-
inniú bliantúil do stiúrthóirí an
SDGI,” a dúirt sé le Gaelscéal

"Tá sé go deas aitheantas ar bith a
fháil agus tá an t-airgead níos fearr
aríst."

Tá Bob anois socraithe síos ina
theach féin sa Tuairín. Tá sé róshean
don scannánaíocht ina thuairim

féin, "is do dhaoine óga é," a dúirt sé.
Tá an-suim aige a bheith ag péin-

teáil na gcloch timpeall an tí, agus ag
obair leis na crainn chomh maith. 

"Tá mé i gcónaí ag plé le rud éigin,
ar nós na crainn atá agam; sin jab
lánaimseartha. Bím fós ag scríobh
chomh maith," ar seisean. 

Tháinig Bob go Conamara 40 Bli-
ain ó shin, gan aige ach an méid
Gaeilge a d’fhoghlaim sé don
Ardteist. 

Cheap sé go raibh pobal Chonama-
ra an-spraíúil ón gcéad lá ar tháinig
sé, agus tá sé ag cabhrú leo ó shin.
Rinne sé go leor oibre agus seasann
an scannán ‘Poitín’ amach go minic i
gcloigeann phobal Chonamara. 

Ag breathnú siar ar a shaol, dúirt
Bob gurb é "The Atlantean Irish" an
rud ba mhó a sheas amach dó féin,
théis 4 bliana a chaitheamh ag obair
air. Dár leis, d’athraigh a chuid oibre
meoin neart ndaoine faoin stair agus
cárbh as ar tháinig ceol na hÉireann.

Agus é ag teacht chuig deireadh a
chuid cainte, dúirt Bob gurb é an rud
is tábhachtaí den scannánaíocht sa
todhchaí ná go gcaithfidh daoine
óga “dul amach ansin agus gan a
bheith cúthaileach, agus rud ar bith
atá ina gcloigeann acu a dhéanamh”. 

“Na bac le bheith imníoch faoi jab
lánaimseartha a fháil ná faoin bpin-
sean. Faigh ceamara beag agus déan
taifead ar do chuid smaointe. Ná
bíodh aon imní ort faoin gcaighdeán
taifeadta mar má tá an smaoinimh
go maith sin an rud is tábhachtaí,” a
mholann Bob. 

Ceantar na nOileáin
Féile  Thír 
na nÓg 2012
Dara Ó Ráinne

BEIDH Féile Thír na nÓg faoi lán
seoil an deireadh seachtaine seo

agus roinnt mhaith imeachtaí ceoil,
amhránaíochta agus damhsa ar siúl i
dteach tábhairne Mháirtín Uí Ceal-
laigh. Ar an Déardaoin, beidh
amhránaíocht ar an Sean-Nós ann,
teoranta do dhaoine nár bhuaigh
aon Chorn riamh cheana. Beidh
Meaití Joe Shéamuis mar moltóir ar
an oíche agus Nan Tom Taimín ina
Bean an Tí.

Ar an hAoine, beidh comórtas
damhsa ar an Sean-Nós ag tosú ag
8.30i.n. agus beidh ceol na hoíche á
chasadh ag Tommy Mellott. Ar

aghaidh go dtí an Satharn agus
beidh Comórtas Caite Cruife ar siúl i
rith an tráthnóna. Beidh Corn
Chóilín Cliseam, Amhránaíocht ar
an Sean-Nós ann ag 8.30i.n. Is í Nan
Tom Taimín a bheas ina moltóir
agus Máirtín Jaimsie mar Fhear an
Tí.

Cuirfear clabhsúr ar an bhFéile ar
an Domhnach le comórtas Amhrá-
naíochta do ghasúir ag 2.00 agus
Briocán Baireád mar mholtóir. Ina
dhiadh sin, beidh comórtas damhsa
ar siúl do dhaoine óga agus ceol le

Seán Óg Ó Flatharta agus ag 5.00i.n.
beidh Damhsa na gCoiníní ar siúl ar
an láthair.

Ag an 9.00i.n. ar an Domhnach
beidh Ceolchoirm le Deep Notes ar
siúl mar aon le Comórtas Jiveála,
agus ina dhiadh déanfar bronnadh
Laoch Mór Chonamara, urraithe ag
Clann Uí Cheallaigh. Beidh bus ag
fágáil Leitir Mealláin agus bus eile ó
Charna, ach glaoigh ar Patrick Ó
Flatharta ag 087-1332943 nó Joe Ó
Caisín 087-2034533 le háit a chur in
áirithe. 

Bob Quinn

Ceiliúradh agus Siamsaíocht i gCarna
Áine Ní Chuaig

REÁCHTÁILFEAR oíche mhór shi-
amsaíochta i gCarna ar an Aoine
beag seo, in ómós do laoch sean-
nóis as an gceantar.

Bhronn Ollscoil na hÉireann
Gaillimh Céim Mháistreachta
Oinigh ar Josie Sheáin Jeaic Mac
Donncha le déanaí agus is in ómós
don fhonnadóir a dhéanfar an ceil-
iúradh seo ina bhaile dúchais ar an
30ú Samhain.

Is as an Aird Thiar i gCarna do
Josie, ceantar a bhfuil saibhreas an
chultúir amhránaíochta go láidir
ann i gcónaí. Áirítear Josie mar
mháistir ar thraidisiún an tsean-
nóis agus tá príomhchomórtas
amhránaíochta an Oireachtais
crochta leis aige trí huaire - in 1971,
1978 agus 1982.

Tá go leor turas thar sáile déanta
ag Josie thar na blianta agus tá dhá
thaifead sean-nóis curtha amach
aige. Ba é a bhí ina amhránaí
cónaitheach in Ollscoil na hÉire-
ann Gaillimh ó 2003-2004.

Ní amháin gur amhránaí den
scoth é ach is staraí áitiúil é freisin,
fear a bhfuil cur amach shainiúil
aige ar bhéaloidis agus ar shean-

chas an cheantair. Baineann sé slí
bheatha amach mar iascaire agus is
seoltóir cumasach é.

Is in Óstán Chuan Charna a
bheidh an ghabhar á róstadh ar an
Aoine ag 9.00i.n. agus cuirtear
fáilte 's fiche roimh cách. Tá
cuireadh oscailte tugtha d'amhrá-
naithe ar fud na tíre, a bhfuil
mórmheas acu ar Josie, chuig an
ócáid speisialta seo.

Beidh Iarnáin Roisín na Maini-
ach i mbun an cheoil - Marcus,
Labhrás, Proinsias agus Breandán -
agus go deimhin, beidh neart
damhsa ann freisin. Ba é Breandán
a thug leis craobh sinsir an
Oireachtais sa gcomórtas damhsa
ar an sean-nós agus sa gcomórtas
veidhlín i Leitir Ceanainn le
déanaí.

Is iad Coiste Eagrúcháin Fhéile
Chomórtha Joe Éinniú atá ag
reáchtáil na hócáide ar an Aoine.

Ag teacht sna sála ar an gceil-
iúradh seo, beidh ócáid mhór eile
an oíche dar gcionn i dteach ósta
Tigh Mheaic.

Oíche mhór ceoil agus damhsa
leis an mboscadóir Danny O'Maho-
ny a bheidh ansin, ag tosú ag
9.30i.n. Beidh an ceoltóir basúcaí

agus an t-amhránaí Cyril
O'Donoghue ina chuideachta.

Ag Féile Chomórtha Joe Éinniú
anuraidh a chas an bheirt seo ceol
le chéile i gCarna go déanach.

Beidh ceoltóirí, amhránaithe
agus damhsóirí áitiúila ag glacadh
páirte san imeacht seo freisin, agus
is cinnte go ndéanfaidh sí oíche
spleodrach.

Is boscadóir ar leith é Danny
O’Mahony ó thuaisceart Chiarraí.
Ní strainséar ar bith é go Carna mar
go bhfuil sé ag glacadh páirte i
bhFéile Chomórtha Joe Éinniú le
roinnt blianta. D'eisigh sé a chéad
albam, 'In Retrospect', anuraidh
agus ceann eile níos luaithe i
mbliana, 'As It Happened', in éindí
leis an gceoltóir consairtín,
Micheál Ó Raghallaigh as Co. na
Mí. Is féidir iad seo a cheannach ón
suíomh www.dannyomahony.com

As Oirthear an Chláir do Cyril
O'Donoghue, ball den ghrúpa
rathúil 'Providence’. Tá sé le clois-
teáil ar an albam 'In Retrospect' in
éindí le Danny agus is minic iad ag
ceol i dteannta a chéile ar thurais
éagsúil thar lear. Rinne siad turas
san Fhionlainn i gcuideachta John-
ny ‘Ringo’ McDonagh le gairid.

Sandra Uí Chléirigh ó Fhorbairt Naíonraí Teoranta lena gcomhlacht Kildare
Puzzles ag Comhdháil oideachais Ghaelscoileanna Teo agus Eagraíocht na
Scoileanna Gaeltachta Teo a bhí ar siúl ar an Aoine seo caite i nGaillimh.

GRIANGHRAF: CATHAL Ó TUATHAIL 

Féile Phan-
Cheilteach 
2013 seolta
BHÍ breis agus 70 duine i láthair
nuair a seoladh an Fhéile
Idirnáisiúnta Phan-Cheilteach 2013
ag cruinniú poiblí in Óstán Seven
Oaks i gCeatharlach le déanaí. Beidh
an fhéile ar siúl sa bhaile den dara
bhliain as a chéile ó 2-7 Aibreán.
Rinne an Comhairleoir Eileen Bro-
phy, Cathaoirleach Chomhairle
Bhaile Cheatharlach, an fhéile a she-
oladh agus dúirt go ndeachaigh an
ceol, an amhránaíocht agus an
damhsa, agus go háirithe an tsi-
amsaíocht faoin aer, i bhfeidhm go
mór ar an bpobal níos luaithe i
mbliana. 

Mhol sí muintir na háite as an
bhfáilte a chuir siad roimh chuairte-
oirí agus rannpháirtithe ó na tíortha

Ceilteacha. Gheall sí comhoibriú
agus tacaíocht an údarás áitiúil
d’fhéile na bliana seo chugainn. I
láthair chomh maith, bhí Cathaoir-

leach Chomhairle Contae Cheathar-
lach, roinnt comhairleoirí, ion-
adaithe ón earnáil ghnó agus
thurasóireachta agus muintir an

phobail i gcoitinne. 
I measc na n-imeachtaí ar chlár na

Féile Pan-Cheiltí 2013 tá comórtais
amhránaíochta agus damhsa traidis-

iúnta, comórtas don amhrán Ceil-
teach nuachumtha, margadh an
phobail, Rás Spraoi na Féile agus
céilí faoin aer chomh maith le ceol-
choirmeacha, taispeántais,
scéalaíocht, siamsaíocht ar na
sráideanna agus mórshiúl na féile. I
láthair na huaire, tá an comórtas ar
siúl chun amhrán nuachumtha na
hÉireann a roghnú a bheidh in
iomaíocht sa chomórtas idirnáisiún-
ta. Glacfar le hiarratais ar dhlúthd-
hiosca suas go dtí 8 Eanáir. Tá tuil-
leadh eolais ar fáil ar
www.panceltic.ie, 059 9158105 nó
pancelticcarlow@gmail.com. 

Cruinniú cinn
bhliana Ghlór
Cheatharlach
TIONÓLFAR cruinniú dheireadh na
bliana Ghlór Cheatharlach i dTeach
Dolmain, Sráid na Tulaí, Ceatharlach
amárach ag 7.45i.n. 

Déanfar athbhreithniú ar an méid
a bhí ar siúl ag an eagraíocht le bhli-
ain anuas agus cuirfear tús le plean
oibre don bhliain seo chugainn. 

Déanfar plé ar imeachtaí agus ar
ghníomhaíochtaí suimiúla d’aois-
ghrúpaí éagsúla.

Beidh SULT, oíche shóisialta
seachtainiúil trí Ghaeilge, ar siúl tar
éis an chruinnithe san Teach Dol-
main. Tagann daoine le chéile sa
teach tábhairne ar an Déardaoin
deireannach de gach mí ag 9.00i.n.

LAIGHIN
NUACHT

Seoltar scéalta chuig:
nuacht@gaelsceal.ie

Sraith agallamh beartaithe don Siopa Leabhar
Colm Ó Broin 

TÁ sraith agallamh le húdair
mhóra le rá beartaithe ag an Siopa
Leabhar i mBaile Átha Cliath.
Chuir an craoltóir aitheanta,
Cathal Póirtéir, Alan Titley faoi
agallamh Déardaoin seo caite agus
deir an Siopa go raibh an méid sin
rátha air go bhfuil siad ag iarraidh
tabhairt faoi sraith iomlán anois.

Táthar ag cur liosta údar i dtoll
a chéile i láthair na huaire agus tá
sé i gceist agallaimh mhíosúla a
chur ar siúl ó mhí Feabhra ar
aghaidh.

Craoladh an t-agallamh ar
Raidió na Life ar an Luan agus tá
sé i gceist é a chur ar chuntas
SoundCloud an stáisiúin amach
anseo.

“Bhí an ócáid go hiontach,” arsa
Daragh Ó Tuama, bainisteoir an
tSiopa Leabhair. “Measaim go
raibh an slua sásta leis, tháinig go
leor acu chugam ina dhiaidh le rá
gur cheap siad gur smaoineamh
iontach a bhí ann.

“Bhí sé difriúil ón ngnáth-agal-
lamh; bhí sé os comhar slua agus
bhí siad in ann ceisteanna a chur
ar Alan agus eolas a fháil ar na
cúiseanna a thosaigh sé ag
scríobh.”

“Measaim gurb é seo an t-
imeacht is fearr a chuir muid ar
siúl riamh. Bíonn ‘Seisiún sa
Siopa’ ar fheabhas ach ó thaobh

cúrsaí litearthachta is é seo an
ceann is fearr a bhí againn.”

Rinneadh seoladh ar leabhar do
pháistí de chuid Alan Titley,
Smuf, ag an ócáid chomh maith.

Bhí an siopa lán go béal ar an
oíche agus tá Ó Tuama ag súil go
mbeidh sluaite móra ag freastal ar
na hagallaimh a bheas ar siúl in
2013.

“Tá liosta againn agus tá cúpla
ainm deimhnithe againn go dtí
seo, ach níor mhaith linn ainm-
neacha a lua go dtí go mbíonn
gach rud socraithe,” ar seisean.

Cathal Póirtéir, Alan Titley agus Daragh Ó Tuama sa Siopa Leabhar Déardaoin seo caite.

Naoise Ó Muirí, Ardmhéara Bhaile Átha Cliath, ag déanamh 'Bliain na Gaeilge 2013' á seoladh  sa phríomhchathair ag an deireadh seachtaine. Bliain iomlán
d'imeachtaí dírithe ar an nGaeilge a spreagadh agus a chomóradh i measc an phobail atá i gceist leis an bhféile bhliana seo, áit go mbeidh imeachtaí á n-eagrú
ar bhonn áitiúil agus náisiúnta ar fud oileáin na hÉireann chun an pobal a spreagadh lena gcuid Gaeilge a úsáid.

Scéalta 
Chorca Dhuibhne 
Breandán Mac Gearailt 

Comóradh ‘40’
bhunú RnaG 
GO deimhin, ní raibh breall ar aon
duine tar éis na ceolchoirme oíche
Dé Sathairn ar an bhFeothanach, mar
a raibh daichead bliain bunaithe
Raidió na Gaeltachta á chomóradh.
Bhí beagán agus ceithre huair an
chloig do scoth na n-amhránaithe, na
gceoltóirí agus na rinceoirí óg
mearchosach córach le barr a chur ar
an bhféasta. 

Bhí Ceannaire an raidió i láthair
agus ríméad uirthi go bhfuil an raidió
ag treabhadh na dtonnta go haiclí
mómharach. 

“Níl anseo ach an seachtú cuid de
dhaoine a d’fhéadfadh a bheith i
láthair,” arsa Fear an Tí, Pádraig Ó Sé. 

Bhí sé ag tagairt don líon mór
daoine a bhí tagtha ó áirde éagsúla sa
Mhumhan. 

Bhí cóir, ceoltóirí, amhránaithe,
mar aon le fir óga, ‘Ógaí’ Ó Céil-
leachair, agus Liam Ó Ceallaigh tar
éis coiriú Muimhneach, Duibhneach
a chur ar an Lúibín fíorchliste a dhein
gaisce ag an Oireachtas dóibh agus
bhí Seán Ó Múineacháin agus a chara
Seosamh Ó Críodáin, lán de
mhioscais, do mhagadh agus do
dhea-Ghaolainn in agallamh beirte
ná béarfadh na cosa leis ón gcinsire,
uair dá raibh. 

Is dócha gurb é an taispeántas
rince sean-nóis a thug an buachaill
óg, Tomás Ó Sé, mac d’fhear an Tí
Pádraig, ó Dhún Chaoin ceann do
bharr sheoda na hoíche. Seod eile an
fear geanúil Seán Ó Sé. Bhí a ghuth, a
chos éadromacht, a chur i láthair,
chomh maith agus a bhí daichead
bliain ó shin. Do-chreite. Bíonn
daoine a rá go ‘seasfá sa sneachta’ ag
éisteacht nó ag féachaint ar thais-
peántais mar seo, ach ní bhíonn
mórán den sneachta againne ach
d’fhanfá go breacadh an lae i ndún
athchóirithe compordach na
Feothanaí oíche De Sathairn. 

Cé ná héisteodh le Nell Ní
Chróinín, Áine agus Eibhlín, Ben Ó
Loingsigh, Páidí ‘Mhárthain’ Mac
Gearailt, Eibhlís Ní Chinnéide, Tadhg
Ó Doineacha ó Chathair Saidhbhín,
Muireann Nic Amhlaoibh, Cárrthach

Mac Craith, Eóinín agus Dainí Ó Súil-
leabhain, Máire Ní Chéilleachair agus
an bhean iontach sin, Áine Mulqueen
Uí Chéilleachair. Ceoltóirí. 

Dia linn tá na hainmneach ag
sleamhnú uaim, ach bhí Breandán
agus a mhac, Bréanann Ó
Beaglaoich, ar an boilg, Róisín Ní
Riain [ a chan go binn chom maith]
agus a cairde, ó Uibh Ráthach,Aoife
Ní Ghrainbhéal, Macdara Mac Donn-
cha, Donagh Hennessey, Caoimhín Ó
Fearaíl, ceoltóir óg na bliana ós na
Déise, Seán Ó Laoithe, Micí ‘Dainín’
Ó Sé, atá athbhaistithe ag Pádraig Ó

Sé tar éis na hoíche, Matt Crannich
agus Jackie Daly. Beidh an ceol-
choirm á chraoladh ar Raidió Na
Gaeltachta um Nollaig, a chuir Bain-
isteoir seabhrach, sásta Réigiúnach
an Raidió, Jeaic Ó Muircheartaigh, in
iúl. 

Ospidéal 
gan Ainm
BHÍOMAR ag cur asainn an tseach-
tain seo caite fé Ospidéal an Daingin.

Bhí pictiúr álainn ag Gaelscéal, ach
creid nó ná creid, go hard os cionn
bliana tar éis a oscailte níl aon ainm
olc na maith Gaeilge ná Béarla le
feiscint. N’fheadar duine nach ón ait
é ag dul i dtreo an baile ná gur Óstán
é!

‘Aos Cró’
BÍONN scoth na bhfilí/scríbhneoirí
ag ‘Aos Cró’ a eagraíonn Simon Ó
Faoláin gach mí, ach ar an
gCéadaoin seo caite bhí beirt aíon-

na in ionad duine agus b’iad san an
file/reacaire Séamus B. Ó Súilleab-
háin agus an tÚrscéalaí Anna
Heusaff. 

Bhí slua maith i láthair agus bhí
cabhair ar fáil don mbeirt ó
dhaoine mar Peadar Ó hUalaigh
agus Ceaití Bheildiún agus Áine
Moynihan. Chaith Anna seacht
mblianta déag ag obair le RTÉ. 

Nuair a bhíonn aga aici téann sí i
mbun pinn agus tá dhá leabhar
bleachtaireachta, go bhfuil an scéal
bunaithe in iarthar Chorcaí agus
leabhra do dhaoine óga scríofa aici
agus í ag obair léi. Léig sí cantaí dá
cuid oibre go filiúil greanta.
Sárscríbhneoireacht, dar leo siúd a
bhí i láthair. 

Fear óg ó Lios Tuathail, atá ag
staidéar Gaeilge agus Béarla in
Ollscoil na Gaillimhe is ea Séamus
B. Ó Súilleabháin. Seo fear óg go
gcloisfear go leor faoi. “Bhí a chuid
reacaireachta, filíocht, ais-
teoireacht, agus amhránaíocht fite
fuaite, an-chliste, agus an-
tomhaiste, taitneamhach. 

Bhí gach ceann, seachas ceann
amháin dá ‘Dhánta’ a bhí fada go
leor, de ghlanmheabhair aige.
Mheasfá gur buachaill ciúin,
cúthail é, ach nuair a thosaíonn sé
ag filíocht agus ag reacaireacht, is
fear eile ar fad é. 

Arís, b’eo oíche an-tait-
neamhach, in ‘Siar ó Thuaidh’, ach
ní raibh duine acu siúd a bhí i
láthair, ‘siar ó thuaidh’, mar gur
uisce, deochanna boga, té agus
caifé a bhíodar ag ól. Tá sé
beartaithe ag Simon anois seisiún a
bheith gach dara mí in ionad gach
mí. 

MUMHAIN
NUACHT

Seoltar scéalta chuig:
nuacht@gaelsceal.ie

SBB le hÉigse Dhiarmuidín a oscailt  
Concubhar Ó Liatháin  

SEACHT seachtainí ramhra ó
Shamhain go Nollag, a deir an
seanfhocal ach is beag an fhaid a
bhíonn leis an tréimhse sin i Múscraí
le scór bliain anuas, a bhuíochas sin
d’Éigse Dhiarmuid Uí Shúilleabháin.

B’iriseoir iomráiteach le RTÉ
Raidió na Gaeltacht é Diarmuidín a
cailleadh go tragóideach i dtimpiste
bóthair láimh le Dún Chaoin ar an 2ú
lá de Nollaig 1991.  Ba mhó an aithne
air, áfach, mar amhránaí sean-nóis
den chéad scoth 

Ó 1992 i leith bíonn Éigse
dheireadh seachtaine de cheol,
d’amhráin agus de léachtaí á
reáchtáil ag a ghaolta i gCúil Aodha
agus i mbliana beidh sé ar bun idir
30 Samhain agu 2 Nollaig. 

I mbliana, is é Seán Bán Breath-
nach – SBB – a osclóidh an Éigse go
hoifigiúil.  Tá aithne fhorleathan ar
an gcraoltóir clúiteach seo, agus i
Múscraí tugtar chun cuimhne gur
ghlac sé páirt Airt Uí Laoghaire sa
scannán a stiúraigh Bob Quinn faoi
dhuine de laochra móra na dúichí. 

An oíche céanna, seolfar ‘Na
Stáisiúin’, plean Pheadair Uí Riada
chun comóradh a dhéanamh ar The
Gathering/Tostal 2013, ag an ócáid
oscailte in Áras Éamonn Mhic Suib-
hne i gCúil Aodha. 

Tá béim láidir ar an traidisiún a
thabhairt don chéad ghlúin eile ag
an Éigse agus beidh ceardlanna ar
bun san Ionad Cultúrtha agus i
gColáiste Ghobnatan i mBaile
Bhuirne ar an Satharn.   Liosta le
háireamh iad na múinteoirí atá
ceaptha – ina measc Steve Cooney
(Giotár), John Wynne (Feadóg
Mhór), John McEvoy (Fidil), Damien
Mullane (Bosca Ceoil), Caoimhín Ó
Fearghaíl(Píob Uilinn), Caitlín Nic

Gabhann (Consairtín), Séamus Mac
Mathúna (Amhráin/Bailéid Bhéarla),
Mick Mulkerrin (rínce ar an sean-
nós) agus Nell Ní Chróinín (Amhrá-
naíocht ar an sean-nós). 

Beidh na ceoltóirí seo go léir –
agus tuilleadh ar nós Danny Mee-
han, Eamon McGivney, John Kelly,
Peadar Ó Riada, Cór Ban agus Cór
Chúil Aodha – ar an ardán ag Coirm-
cheoil na hÉigse oíche Dé Sathairn
san Áras i gCúil Aodha.  

Ar an Domhnach, tar éis Aifrinn,
beidh go leor imeachtaí ar siúl
chomh maith.  Beidh Aonach Nollag
in Áras Éamon Mhic Suibhne le go
leor sóláistí agus féiríní agus leab-
hair Ghaeilge le ceannach ann.  I
Reilig Ghobnatan, faoi choimirce
Acadamh Fodhla, nochtfar leacht ar
uaigh Amhlaoibh Uí Loingsigh a
maraíodh i gCath Chéim an Fhia
agus beidh Danny Meehan, Caitlín
Nic Gabhann agus Len Graham i
mbun ceoil agus amhrán sa sean-
Eaglais atá ag an reilig.   

Deinfear comóradh chomh maith
ar dhuine de laochra amhránaíochta
agus filíochta na háite ag ócáid ar
leith i dTabhairne an Kerry Way –
atá lámh le Gleann Fleisce – ag 2i.n.
Dé Domhnaigh.  B’fhile agus
b’amhránaí ar leith é Deaglán Ó Tal-
lún a cailleadh dornán de bhlianta ó
shin.  Bhí féith an ghrinn ina chuid
saothar i nGaeilge agus i mBéarla
agus tá amhráin ar nós ‘The Ord-
nance Survey Man’ i measc a
saothair is clúití. 

Chomh maith, ar an Domhnach,
beidh lucht amhrán i mbun  Amhrá-
nathon idir 1i.n. agus 4i.n. nuair a
bheidh amhránaithe de gach aois
páirteach san iarracht chun airgead
a bhailiú don scéim amhránaíochta,
Aisling Gheal. 

Tuilleadh eolais: www.eigse.ie.

Seán Bán Breathnach

Cór Fear na nDéise ar stáitse le linn choirmcheoil cheiliúrtha 40 bliain Raidió na Gaeltachta i Halla na Feothanaí Dé
hAoine 23 Samhain. 

Cruinniú Bliantúil
Chraobh na
Gaeltachta de CFÉ
BHÍ ionadh ar an mbeirt oifigeach ó
Chumann Feirmeoirí Éireann/CFE
go raibh slua breá rompu ar an
Aoine ar an mBuailtín do Chruinniú
Bliantúil Chraobh na Gaeltachta. Is
baolach mar is gnáthach, ná raibh
aon Ghaolainn le clos ó aon duine
acu, ach is Gaolainn ar fad a labhair
an Cathaoirleach áitiúil, Doncha Ó
Céilleachair, leis na feirmeoirí. 

Bhí go leor á rá acu agus iad
sceimhlithe mar a bhí na feirmeoirí
a bhí i láthair, go mbainfí an bonn
ón gcóras tacaíochta a gheibheann
na feirmeoirí ón Aontas
Eorpach/AE agus ón Rialtas mar go
bhfuil na Sasanaigh ag ceannró-
daíocht ag iarraidh an bonn a
bhaint ón scéim. 

Beidh Éirinn i gceannas an bliain
seo chugainn, mar sin ní ceart go
mbeadh aon bhaol ar feadh trí
bliana ach go háirithe dúradh. 

Is cinnte go bhfuil CFE ag
déanamh gaisce ar shon na
bhfeirmeoirí agus tá freagra ar fáil
d’aon duine a bhíonn ag cuartú
eolais fé chúrsaí talamhaíochta
uatha. Nuair a cuireadh an cheist
conas is féidir a mhíniú go bhfuil an
t-airgead tacaíochta, an Aonío-
caíocht Feirme /ISF/SFP dhá uair
chomh mór i gcontaetha san oirt-
hear mar shampla leis an íocaíocht
per heicteár a faightear i gContae
mar Chiarraí? Mheas an
príomhchainteoir ó CFE, Seán
O’Connor, go mba cheart go
mbeadh cothromaíocht i gceist. 

Tá an íocaíocht a fhaigheann sé
féin, a dúirt sé, níos lú ná €6,000,
ach tá ceannasaíocht CFE tar éis
glacadh leis an leagan amach
míchothrom! € 10,000 an mean
ISF/SFP náisiúnta fé láthair a gheib-
heann feirmeoirí na tíre seo. Ach tá
íocaíochtaí a mheas a raibh i láthair

thar fóir. Íoctar idir €10,000 agus
€50,000 le 60% de na feirmeoirí.
Íoctar ó €50,000 go dtí €100,000 le
beagnach 10% d’fheirmeóirí. 

Tá breis agus €100,000 á fháil ag
2,62% d’fheirmeoirí agus bhí breis
agus €300,000 fachta anuraidh ag
ceathrar feirmeoirí. Dúirt na cuair-
teoirí go mbíonn mórán costas ar
chuid dos na feirmeoirí móra seo
agus is dócha go bhfuil íocaíochtaí
móra le déanamh acu. Bhí an córas
seo, a dúradh, ar aon dul leis an
leibideacht a bhí ar bun ag
tógálaithe tithe agus lucht na
mbanc. Páistiúlacht a dúirt fear
amháin. “Chonac cheana thú, arsa
an cat leis an mbainne te,”, arsa
Seán Ó Cinnéide. 

“Mar sin, fanadh muintir an
Iarthair ciúin,” arsa Tadhg Ó
Murchú. Nuair a cuireadh an cheist
conas nach gcuirtear fé Bhráid
Thithe an Oireachtais scéimeanna
Eorpacha mar ná oireann cuid dos
na treoracha Eorpacha do thír
amháin agus oireann i dtír eile,
mheas O’Connor go mba
smaoineamh maith é. Tá na treo-
racha i leith coimíní curtha siar ar
iarratas ó CFE mar go raibh an
beartas a bhí á moladh mheas fear
CFE casta, achrannach. 

“Ní hionann ‘ard’ agus ‘íseal’ ó
choimín go ceann eile,” arsa
Tomás Ó Gairbhia. Roghnaíodh
Pádraig Buadlaeir mar Chathaoir-
leach agus Donncha Ó Céilleachair
mar Rúnaí don mbliain romhainn
agus beidh Eibhlín Uí Chíobháin,
ón nGráig, mar theachta gdtí an
Coiste Contae. Seo roinnt figiúirí a
léiríonn go bhfuil athruithe móra
tagtha le fiche bliain. 8,400
feirmeoir atá i gCiarraí anois. Is 34
heicteár an meán-achar feirme. Tá
86,000 bó bhainne: 47,000 bó
feola: 238,000 caora: 4,000 muc:
2,100 heicteár fé churadóireacht
agus 40,000 heicteár fé chrainn. Is
fiú a dúradh, €500m gach a
mbaineann le táirge
talamhaíochta an chontae. 

Pátrún 
Pharóiste
Fionn Trá
LÁ saoire, is cuma Domhnach nó
dálach é i bParóiste Fionn Trá, Lá
Chaitlín Naofa, an 25ú lá de
Shamhain. Is í Caitlín, Pátrún an
pharóiste. Deineann scata Éirean-
nach ‘an turas’ fós, is é sin
paidreacha a rá do gach ceann de,
chúig, sheacht, nó naoi dturas
timpeall na Reilige. Tá leigheas do
thinneas fiacaile luaite leis an
dturas. Tosaíonn an rann a déarfá
le, “Tagaim-se chugat, a Chaitlín
Naofa,…..” Dheineas an turas agus
mé im’ ógánach, ní déarfaidh mé
an mó bliain ó shin é sin. Bhí Aif-
reann ar maidin, ansan An Turas
agus dinnéar agus lá scléipe do
mhuintir an pharóiste a lean go
déanach tráthnóna. “Bíonn ard-lá
acu,” arsa an Dr Breandán Ó Cíob-
háin, “agus tá an-mholadh ag dul
don choiste atá i mbun na
hócáide.” Bhí sé ag éirí dorcha
nuair a thosaigh cuid acu ar an
turas, duine acu san ab ea Seán Ó
Sé ón gClochán, Fionn Trá, a
dheineann an turas gach bliain, is
cuma moch déanach é. 

An Daingean
chun cinn ar 
an Ghaeltacht
CÉ gur beag a bhí eatarthu ar an
bpáirc i Lios Póil ar an nDomh-
nach, bhí foireann sinsir caide an
Daingin beagán níos seiftithe ná
foireann na Gaeltachta. Bhí cuid
acu siúd ‘a bhí ar an gclaí’, an-
mhíshásta le cuid de na hathruithe
a deineadh. Beidh an Daingean
anois i gcluiche ceannais Chiarraí
Thiar, in aghaidh Abhainn an
Scáil. 

Easpag Nua ag Deoise Chluain 
Concubhar Ó Liatháin 

TÁ sé ráite ag an gCanónach atá
ceaptha ina Easpag nua i nDeoise
Chluain i gContae Chorcaí go
bhfuil sé ar a chumas comhrá a
bheith aige i nGaeilge.  

Tá paróistí Gaeltachta, Cill na
Martra/Ré na nDoirí agus Baile
Mhuirne (Baile Bhuirne) /Cúil
Aodha i ndeoise an Easpaig nua. 

D’fhogair an Pápa Benedict XVI
ar an Satharn go raibh sagart
paróiste Chathair Saidhbhín, an
Canónach Bill Crean, ceaptha ina
Easpag i gcomharbas ar an Dr.
John Magee, a d’éirigh as a thréad
mar gheall ar an gconspóid a lean
na líomhaintí faoi dhrochíde do
pháistí a tharla ina dheoise le linn
a ré. 

Is as Trá Lí ó dhuchas don Eas-
pag nua agus chaith sé seal ar
dualgas i bparóiste Chaisleán
Ghriaire/An Clochán in iarthar
Dhuibhneach ag tús a ré mar sha-

gart go luath sna 80í. 
Bhí an Canónach Crean luaite

ar feadh i bhfad mar chomharba
ar an Easpag Bill Murphy i gCiar-
raí atá ar tí eirí as nuair a
shroicheann sé 75 bliain d’aois,
mar sin bhain sé stangadh as go
leor go raibh sé á cheapadh trasna
na teorann i gContae Chorcaí
seachas ina Ríocht féin. 

Agus é ag labhairt ar an Luan,
dúirt an Canónach Crean go raibh
sé faiteach faoin gceapachán nua
de bharr an ghortaithe agus an
bhriseadh croí atá fulaingthe ag
daoine óga de bharr faillí agus
calaoise dhornán daoine. 

“Cuireadh leis an bhfulaingt
seo de bharr gur theip orainn éis-
teacht a thabhairt dóibh,” a dúirt
sé. 

D’iarr sé ar lucht dheoise Chlu-
ana am a thabhairt dó tuiscint a
fháil ar iomlán na fulaingthe a
tharla sa deoise agus an ghoin
dhoimhin a bhí mar thoradh ar an

bhfulaingt. 
Dúirt an tEaspag nuacheaptha

ná raibh aon dul amú air faoi
chomh dúshlánach is a atá go leor
de na ceisteanna atá le freagairt
ag an Eaglais sna blianta amach
romhainn ach go raibh sé de rún
aige oibriú le daoine eile sa
dheoise leanúint leis an bpróiséas
cneasaithe dóibh san a d’fhu-
laing. 

Go luath ina ré, beidh ar an Eas-
pag feidhmiú mar bhreitheamh i
gcás sagairt a bhfuil sé curtha ina
leith gur dhein sé ionsaithe
míchuí ar mhná agus iad ag
freastal ar scoileanna éagsúla.
Tuigtear go bhfuil an Deoise tar
éis breis agus dosaen íocaíochtaí
a dhéanamh le mná a rinne
líomhaintí den sórt seo i gcoinne
an ‘tAthar B’, fé mar atá á thab-
hairt air. 

Má chiontaítear an ‘tAthair B’
sa triail Chanónach seo, is féidir
an sagart a chur ó chóta. 

Béal Feirste / 
Gaoth Dobhair 
Scoil Gheimhridh
Frankie Kennedy  
SEOLFAIDH an píobaire iom-
ráiteach, Robbie Hanna, Scoil
Gheimhridh Frankie Kennedy tráth-
nóna amárach in Áras na Mac Léinn i
mBéal Feirste, áit ina mbeidh an clár
Rónán beo@3 i láthair.

“Lá thar a bheith speisialta a bheas
ann mar go mbeidh muid ag bailiú i
mBéal Feirste, ceantar dúchais
Frankie. Beidh ceoltóirí as Ollscoile
na Banríona i láthair, áit ina raibh sé
féin ar an Ollscoil sin, rud a chuirfidh
go mór leis an lá,” arsa Conor Byrne,
duine de lucht eagraithe an tseolta. 

I measc na n-aoicheoltóirí a bhei-
dh ag seinm ar an lá beidh Dermot
McLaughlin, At First Light, Tara agus
Dermie Diamond, Conor Byrne,
Gearóid Ó Maonaigh, Réalta,
ceoltóirí a bhfuil baint acu le
hOllscoil na Banríona, Martin agus
Christine Downling, Nollaig Casey,
Conor Caldwell agus Úna Mon-
aghan. 

Beidh Scoil Gheimhridh Frankie
Kennedy ar siúl ó 27 Nollaig go dtí 1
Eanáir i nGaoth Dobhair.  Cuireadh
an scoil ar bun in 1994 in ómós agus i
gcuimhne ar Frankie, fliúiteadóir
den scoth a chur tús leis an ngrúpa
Altan, in éineacht le Mairéad Ní
Mhaonaigh.  Mar is iondúil leis an

Scoil Gheimhridh, beidh ranganna
agus ceardlanna ar siúl agus sraith
de cheolchoirmeacha le leithéidí
Altan, Andy Irvine, Séamie O’Dowd,
Iarla Ó Lionáird, Steve Cooney agus
At First Light.  Beidh ceolchoirm
mhór ar siúl Oíche Chinn Bhliana, i
mbliana freisin agus beidh Brean-
ndán Ó Beaglaoich agus Steve
Cooney, Reel It agus go leor ceoltóirí
eile  i láthair.  

Cuirtear fáilte roimh an bpobal a
bheith i láthair ag an ócáid agus
beidh imeachtaí na hócáide le clois-
teáil ar Rónán Beo @3 ar RTÉ RnaG
ar an Déardaoin 29 Samhain ag
3.00i.n.

Laghdú ar
chostas Gaeilge
Anton Mac Cába

BHÍ laghdú £2,000 (€2,471) ar
chostas measúnaithe agus marcála
scrúduithe trí Ghaeilge ó Thuaidh le
cúig bliana anuas. Aire Oideachas an
Tuaiscirt, John O’Dowd, a thug an t-
eolas sin i bhfreagra sa Tionól. 

£9,217 (€11,391) a bhí ar an obair sa
scoilbhliain 2007-8. £7,067 (€8,734)
a bhí air sa scoilbhliain 2011-12, in
ainneoin an mhéadaithe ar líon na
ndaltaí in earnáil na Gaeilge.

Thug an tAire an t-eolas i bhfrea-
gra ar cheist ó Mervyn Storey,
urlabhraí oideachais an DUP.

An tIúr 
Bás Gníomhaire
díograiseach 
Anton Mac Cába

TÁ duine de chrainn taca na Gaeilge
ar an Iúr marbh. Bhí Seán Mac
Dhaibhéid ina mhúinteoir den scoth
ag daoine fásta sna ranganna ag Con-
radh na Gaeilge.

B’fhear poist é. Rinne sé rud beag
Gaelaithe ar an oifig sórtála, nó
labhraíodh seisean agus roinnt
cairde Gaeilge in amannaí san obair.
D’fhág a chuid oibre go raibh aithne
forleathan air ar an mbaile. Agus é
amuigh ag obair, ba mhinic a
stopadh sé chun labhairt le daoine.

Mar mhúinteoir, rinne sé
ullmhúchán cúramach i gcónaí. Bhí
an ciorcal léitheoireachta ar an
mbaile ag léamh ‘Mo Bhealach Féin’
le Seosamh Mac Grianna. Rinne sé
nótaí cuimsitheacha don ghrúpa ar
an teanga ann.

Ba de bhunadh an bhaile é.
Rugadh agus tógadh é in Ascal Uí
Néill. Tá sin ina chuid den sean-Iúr
agus pobal láidir ann leis na glúnta.

D’fhoghlaim sé Gaeilge ar Scoil na
Mainistreach ar an mbaile. Chláraigh
sé le hAerfhórsa Ríoga na Breataine
(RAF)  i ndiaidh an scoil a fhágáil
agus chaith sé tamall de bhlianta
ann. Agus a sheal caite aige ann,
d’fhill sé ar an Iúr agus ar na rangan-
na oíche Gaeilge – mar mhac léinn ag
an tús.

Bhí sé 61 bliain d’aois tráth a bhás.
Maireann a bhean, Helen; a iníon
Eileen; a mhac Ciarán; agus a ghar-
iníon, Bláithín.

ULAIDH
NUACHT

Seoltar scéalta chuig:
nuacht@gaelsceal.ie

Scoil Gheimhridh Frankie Kennedy,
a sheolfar amárach in Áras na Mac
Léinn, Ollscoil na Banríon Béal
Feirste ag a 3i.n

Gaoth Dobhair

Caillteanais na Cúirte 

Anton Mac Cába

BHÍ caillteanas carnach de
€342,602 go deireadh na bliana
anuraidh ag an gcomhlacht ar leo
an tIonad Oidhreachta ag Óstán na
Cúirt i nGaoth Dobhair. 

B’shin de réir na gcuntas is
déanaí. Is iad an bheirt stiúrthóir ná
Patricia Doherty agus a hathair, an
fear gnó aitheanta Patrick Doherty.

De réir na gcuntas, ba bheag
trádála a rinneadh ó osclaíodh an
tIonad Oidhreachta dosaen bliain ó

shin.
Is í Patricia Doherty an príomh-

scairshealbhóir. De réir na gcuntas,
tá Patrick J Doherty & Son, príomh-
chomhlacht Patrick Doherty, ag
tabhairt tacaíochta don chomh-
lacht.

Laoch ar lár : Terry Enright Snr. 
Anton Mac Cába

FUAIR an t-oibrí pobail, Terry
Enright, bás an tseachtain seo
caite. Bhí ardmheas air ina
phobal féin, pobal Uachtar
Chluanaí. Bua a bhí aige ná go
raibh sé ábalta na deighiltí sa
phobal a shárú. Bhí ardmheas
ag Dílseoirí air agus bhí
dlúthchairdeas idir é féin agus
cuid acu.

Bhí sé ábalta faltanas eile a
shárú, b’shin idir ‘Provies’ agus
‘Stickies’ ina cheantar féin agus
bhí meas ag an dá dream air.

Bhí lámh aige i roinnt feach-
tas. Luadh go háirithe é leis an
bhfeachtas chun sléibhte Bhéal
Feirste a chaomhnú. Le blianta,
chuir an t-arm cosc ar dhaoine
cuid mhór de na sléibhte a
shiúl. Leis, tá cairéal mór ar na
sléibhte agus le scór bliain, thóg
sin go leor den Sliabh Dubh
chun siúil. 

Bhí sé bainte, leis, sa
bhfeachtas in éadán iom-
praíochta fhrithshóisialta ina
cheantar féin. Dhéanadh an IRA
daoine óga a lámhach sa ghlúin
ach dar le Terry nárbh réiteach
a bhí ansin agus bhíodh sé ag
obair le daoine óga agus leis an
bpobal i gcoitinne.

Rugadh Enright i gceantar na
Margaí i mBéal Feirste, lámh le
lár na cathrach. Chaith sé
tamall ag obair i mbácús Inglis.

Rinneadh imtheorannú air ag
tús na 70idí. In 1974, bhí sé ar
dhuine de na cimí a scaoileadh

deorghás leo i gcampa géibhinn
na Ceise Fhada. Tá Enright ar an
duine is déanaí de na cimí sin a
fuair bás le hailse. Níor
baineadh úsáid as an saghas sin
gáis roimhe, nó ó shin. 

Chuir sé Ciste Terry Enright
ar bun i ndiaidh gur dhún-
mharaigh an LVF a mhac, Terry,
in 1997. Déanann an Ciste obair

ar bhonn traspobail le daoine
óga. Bhí Terry Óg Enright pósta
le neach de chuid Gerry Adams,
agus ag obair mar dhoirseoir ag
deirfiúr an Dílseora David
Ervine. Mar oibrí óige, bhíodh
Terry Óg ag obair ar Bhóthar na
Seanchille.

Cinnte, mairfidh an Ciste mar
leacht ar an mbeirt Enright. 

Cá bhfuil an Ghaeilge
á labhairt in Ultaibh
na linne seo? 
TÁ léarscáil de phobail labhartha na
Gaeilge i gCúige Uladh déanta ag
Gaelscéal ar Google Maps.

Leanann sé seo na léarscáileanna
atá á bhforbairt againn do Bhaile
Átha Cliath agus do Bhéal Feirste.

An phríomhaidhm atá leis ná
daoine a chur ar an eolas faoi na
háiteanna ina bhfuil an Ghaeilge á
labhairt  i mBéal Feirste, go háirithe
lasmuigh den seomra ranga.

Is é an dara haidhm atá leis ná an
pobal a chur ar an eolas faoi sheirb-
hísí atá ar fáil trí Ghaeilge agus faoi
ghnólachtaí agus eile atá in ann a
leithéid a dhéanamh.

Tá sé i gceist againn gnólachtaí a

spreagadh leis an nGaeilge a úsáid
agus Gaeilgeoirí a spreagadh leis na
seirbhísí sin a úsáid. 

Níl sé ar dhóigh ar bith críochnúil
agus tá muid ag bráth ar an bpobal
chun muidne a chur ar an eolas faoi
imeachtaí agus ócáidí rialta, ach is
gnólachtaí agus seirbhísí ba mhaith
linn a chur ar an léarscáil thar aon
rud eile agus tá muid ag bráth
oraibhse, pobal na Gaeilge, chun
sinne a chur ar an eolas faoi na
seirbhísí sin. Is féidir sin a
dhéanamh do Bhéal Feirste ach
teagmháil a dhéanamh le Méabh Ní
Thuathaláin ar
meabh@gaelsceal.ie. 

An dá taobh den DUP le feiceáil 
Anton Mac Cába

LÉIRIGH comhdháil an DUP ag
deireadh na seachtaine na fadb-
hanna atá ag an an bpáirtí sin. Tá
an páirtí ar fad ag freastal ar an dá
thrá.

Ní raibh comhoibriú sa bhFei-
dhmeannas le Sinn Féin ina cheist.
Glactar leis gurb shin mar atá, má
tá siad ann atá doicheallach go
maith.

Ba é Peter Robinson, an Chéad
Aire agus an ceannaire, a thug an
phríomhóráid. “We must embrace
the whole community.” 

Ba léir gur ag labhairt leis an
phobal Aontachtach a bhí sé – agus
gan fhios sin, fiú, aige cuid den am.

Bhí rud amháin, áfach, a léirigh
an t-athrú ar an DUP. Labhair
Simon Coveney, an tAire
Talmhaíochta, leis an gcomhdháil.
Níl sé chomh fada ó shin go spreag-
fadh fiú an moladh scoilt sa pháirtí.
Cinnte, bhí dream ann a bhí
míshásta – ach ina dtost.

Bhí comharthaí eile ar athrú.
Scaipeadh bileoga do shuirbhé ó trí
ollscoil Sasanacha ar an mball-

raíocht, cé hiad agus na barúlacha
atá acu. Bhí comhairleoir a d’éirigh
as Páirtí an Chomhaontais le
déanaí i láthair, é ag caint ar chlárú. 

Mar sin, bhí an sean-DUP le
feiceáil chomh maith. Labhair
Sammy Wilson, an tAire Airgeadais,
faoin mbeirt Airí ag Sinn Féin ar
mná iad. Dúirt sé nár cuimhin leis a
gcuid ainmneacha “but their sister
is called Cinderella.” 

Peter Robinson

Tá an tÁdh ag Teastáil ó James Reilly anois

Eoin Ó Murchú

B
A é Napoléon a d’fhi-
afraigh faoi fhear a luadh
leis mar ábhar ginearáil,
an mbíonn an t-ádh aige.
Dar le Napaí, bhí sé níos

fearr a bheith ádhúil na cliste.
I gcás an Aire Sláinte, James Reilly

bocht, is léir nach bhfuil an t-ádh leis.
Botún i ndiaidh bhotúin faoina
chúram mar Aire, na hospidéil ag dul
in aimhréidh cheal airgid, buiséad na
Roinne ina chíor thuathail, cuma na
glice maidir le roghnú na n-ionad
bhunchúraim sláinte, agus anois fata
te an ghinmhillte le réiteach aige.

Thar an deireadh seachtaine, bhí
páirtithe an fhreasúra ag dearbhú a n-
éilithe gur chóir dó éirí as, agus tá
Fianna Fáil ag beartú rún
mímhuiníne eile san Aire a chur faoi
bhráid na Dála.

Sea, tá an tAire faoi bhrú, ach ina
ainneoin sin agus in ainneoin go
bhfuil tacaíocht dó gann ar chúlbhin-
sí an Lucht Oibre agus Fhine Gael
araon, tá na daoine móra le rá sa dá
pháirtí ag tacú leis agus fanfaidh sé in
oifig.

Mar sin fhéin, cé go mbíonn an
Taoiseach Enda Kenny an-chúra-
mach i gcónaí roimh chinneadh ar
bith a ghlacadh agus an-dílis do Reil-
ly a sheas le Kenny nuair a bhí a
cheannaireacht i bhFine Gael faoi
dhúshlán, mura dtagann feabhsú ar

chlú an Aire tiocfaidh an lá nuair nach
mbeidh aon rogha eile ann ach fáil
réidh leis.

Níl an lá sin tagtha go fóill, ámh.
Ar bhealach, ní athraíonn an scéal

is deireannaí faoina mbun-ionaid
chúraim sláinte mórán.  Anois tá sé
tagtha chun solais gur ag an nóiméad
deireannach a cuireadh ionad as
Dáilcheantar an Aire ar an liosta, agus
is léir nach raibh aon scrúdú dian
déanta ar an scéal ná plé fairsing ar
bith mar a mhaígh an tAire roimhe.

Ach chaill an tAire stádas cheana

mar gheall ar an scéal seo, agus níl
mórán fágtha le cailliúint anois mar
gheall air.

Is léir freisin, ámh, go bhfuil
praiseach déanta de bhuiséid na
Roinn Sláinte, mar a mhaígh an
freasúra bliain ó shin.  Dúirt siad nach
mbeadh dóthain airgid sa mbuiséad,
agus tá ’fhios ag chuile dhuine anois
go raibh an ceart acu agus go gcaith-
fear tuilleadh airgid a chur ar fáil i
mbliana sula dtosaíonn an rialtas ar
an tsraith nua de chiorruithe.

Ar ndóigh, murar féidir an tseirbhís

a reáchtáil leis an airgead atá curtha ar
fáil faoi láthair, cén chaoi a bhféadfar
é a reáchtáil le níos lú airgid.  Níl aon
fhreagra ar an gceist sin, ach beidh sé
suimiúil a fheiceáil cén chaoi a dtab-
harfaidh an rialtas faoi.

Agus mar bharr ar an donas, tá
deacracht an ghinmhillte le réiteach
ag an Aire bocht.  Tá argóint ann an
cóir gur faoin Roinn Sláinte nó faoin
Roinn Dlí agus Cirt is cóir plé an scéil
seo a bheith, ach níl Alan Shatter ag
iarraidh dul sa mbearna baoil an uair
seo.  Tá sé sásta é a fhágáil ag Reilly.

Agus tá Reilly sa bhfaopach arís
maidir leis seo.  Ar thaobh amháin, tá
cúlbhinseoirí an Lucht Oibre ag iar-
raidh rud éicínt a shábhálfaidh ardta-
lamh na moráltachta acu i ndiaidh a
gcuid cainte uilig faoin scéal seo.

Mar a dúirt an Seanadóir Ivana
Bacik, beidh sé an deacair gan tacú le
rún Chlare Daly sa Dáil faoi ghinmhil-
leadh mura bhfuil próiseas glan
soiléir ag an rialtas.

Ach ar an taobh eile, tá cúlbhin-
seoirí Fhine Gael ann. Is dócha go
nglacann an chuid is mó díobh seo
anois leis go gcaithfidh reachtaíocht a
thabhairt isteach ar mhaithe lena cin-
ntiú nach dtarlóidh arís an rud a
cheaptar a tharla i gcás Savita Halap-
panavar, ach cinnte ní theastaíonn
uatha go rachaidh sé thar fóir, agus tá
leithéidí Jim Daly i ndiaidh a rá
cheana go mbeidh sé féin agus
daoine eile buartha má fhágann
scéim ar bith i dtaobh fhéinmharaithe
an doras ar oscailt do ghinmhilleadh
gan choinníoll i ndáiríre.

Creideann an Lucht Oibre go bhfuil
Reilly tuisceanach go maith faoin
seasamh féin, ach táid ann i bhFine
Gael leis atá sásta an scéal seo a úsáid
ar mhaithe le talamh a sciobadh
uaidh agus ón Taoiseach a thug sé
tacaíocht thábhachtach dó sa dúsh-
lán.

Ní bheadh sé éasca do dhuine ar
bith freastal ar an dá thrá seo, ach tá
an-amhras ann an bhfuil James Reilly
in ann an jab a dhéanamh.

Athchóiriú rialtais, b’fhéidir faoin
earrach, an bealach is fearr len é a
chur amach as Sláinte.  

Ach cé a bheidh ag iarraidh an
phoist sin a bheith aige nó (Joan Bur-
ton?) aici? 

BEATHA AN SCOLÁIRE

Teastaíonn céimithe ar ard-oiliúint chun an geilleagar a atógáil

Peadar de Blúit 

SCRÍOBHAS sa nuachtán seo roinnt
seachtainí ó shin i dtaobh fheachtas
náisiúnta na mac léinn i gcoinne na
dtáillí. Ó shin i leith, tá tosaíocht
tógtha ag ceist na ndeontas agus an
moill atá ar an gcóras SUSI. 

Is cosúil anois nach mbeidh deon-
tais faighte ag mic léinn atá ag brath
orthu go dtí an bhliain úr. Ciallaíonn
sin go bhfuil an rialtas, trí easpa
gníomhaíochta, ag cur brú ar mhic
léinn maireachtaint ag an leibhéil is
bunúsaí atá ann. 

Ní hé go bhfuil gluaiseacht na mac
léinn dall in aon slí ar na fadhbanna
atá sa chuid eile den sochaí. An

pointe atá á dhéanamh ná, le dul
chun tosaigh teastaíonn ré nua de
chéimithe ar ard-oiliúint chun sinn a
thógáil chun tosaigh. 

Le roinnt blianta anuas tá daoine
óga cumasacha á gcailliúint againn i
méideanna móra gach uile sheach-
tain. I roinnt cásanna, bhí sé
d’acmhainn ag na daoine seo dul ag
taisteal agus ag taiscéalaíocht. 

Ina bhfad níos mó cásanna, áfach,
bhí céimithe óga, lan de cháilíochtaí
gairmiúla ag imeacht óna ndúthaigh
féin toisc nach raibh deiseanna fos-
taíochta ann dóibh. Ar feadh i bhfad,
bhí seo mar ábhar tinnis do
mhórchuid daoine sa tír. I ndiadh
tamaill, áfach, mar a tharlaíonn le
mórchuid rudaí, chuaigh daoine i
dtaithí air, agus níor ghoill sé orthu
mar a dhein níos mó. Is cás nua atá
anois ann, áfach. 

Faoi láthair níl daoine óga ag fáil
na deis na cáilíochtaí sin a fháil fiú
amháin. 

I mbliana tá tuairiscí ag teacht
isteach chuig an Aontas gach uile
sheachtain faoi mhic léinn atá ag
imeacht ó chúrsaí tríú leibhéal roimh
am. Níl siad ag fágáil de dheasca an
bhrú staidéir atá ann. Níl siad ag
imeacht toisc nach féidir leo dul i
dtaithí ar an saol sa tríú leibhéal –
scoláirí ó gach bliain atá i gceist. Tá
siad ag imeacht toisc nach féidir leo
maireachtaint, ní féidir leo íoc as na
rudaí is gá dóibh a bheith acu le
freastal ar an tríú leibhéal; leabhair,
bia, cíos.

Níl a leithéid sin maith go leor! 
Tá an Aire agus an Roinn den

tuairim gur gá na ciorruithe atá le
déanamh sa bhuiséad oideachais a
dhéanamh trí phionós a chur ar na
mic léinn. Tá léirithe ag Aontas na
Mac Léinn in Éirinn le roinnt míonna
anuas go bhfuil a ndóthain samplaí
de chur amú airgid sa chóras
oideachas. Roinnt mhaith de na
samplaí seo ní bhaineann siad in aon

slí leis an oideachas a chuirtear ar
mhic léinn. 

Baineann siad le suimeanna
seafóideach airgid a chaitear ar
ghníomhaíochtaí fánacha a bhíonn
ar siúl i gcaitheamh na bliana. B’f-
hearr go mór don Roinn, agus don
Aire díriú ar na coda sin den chóras
oideachas sula díríonn sé ar na mic
léinn.  

Tá mé tar éis a rá sách minic sa
cholún seo, agus trí mheáin eile, go
bhfuil gá ag muintir na hÉireann
seasamh suas agus ár gcóras
oideachais a chosaint. Tá an-chuid
de mhuintir na tíre seo tar éis a
theacht ar bhord le feachtas na mac
léinn, idir theaghlaigh, lucht gnó,
agus lucht oideachais. Ina ainneoin
sin, áfach, tá an chosúlacht ar an
scéal go bhfuil an rialtas bodhar go
fóill. Níl aon dabht ach gur in aimh-
leas an rialtas a bheidh sé má
fhanann siad bodhar go dtí lá an
bhuiséid.

Agóid ar bun ag mic léinn taobh
amuigh d'oifig an Tanáiste, Eamon
Gilmore [PIC : LAURA HUTTON/PHOTOCALL IRELAND]

Faoi bhrú : An tAire Sláinte James Reilly [PIC : LAURA HUTTON/PHOTOCALL IRELAND]

Tá an ghloine leathlán a
chairde, tá an ghloine leathlán!

Eoghan Ó Néill

T
OSAÍM gach lá le
spléachadh ar an
leathanach ‘Gaeilge
Amháin’ ar Facebook. Is
fóram do Ghaeil é ‘Gaeilge

Amháin’ agus is teistiméireacht é do
shamhlaíocht agus do choimitmint
agus d’obair lucht a dhéanta. Dea-
scéala atá ar an iliomad dea-scéalta
nach ndéantar a mhór díobh i saol na
Gaeilge.  

Agus mé ag cur i láthair léirmheas
na nuachtán ar Raidió Fáilte gach
maidin, www.raidiofailte.com,
cuireann sé iontas orm an claonadh
dochloíte atá ag iriseoirí chun
tubaistí nó tragóid nó scéalta dorcha
gruama a chur inár láthair. 

Níl mise saor ón ngalar mé féin,
ach bheinn ar an gcéad duine a
d’admhódh gur minic a fhágann an
tuile seo de scéalta diúltacha soini-
ciúil nó ar bheaguchtach thú. 

I bhfad siar, thug cara cóip de
nuachtán dom, nuachtán Eil-
véiseach nár fhoilsigh aon rud ach
scéalta dearfacha! Shíl mé gur mire
an choincheap é ag an am sin ach na
saolta seo is iomaí uair a mhothaím
go bhfuil níos mó de lucht an dea-
scéala uainn i saol na Gaeilge
seachas an dream a deir linn de shíor
go bhfuil sé dlite dúinn a bheith
báite ag an mBéarla agus ag an gcúl
le cine.  

Tá, gan amhras, ár sáith cúiseanna
againn a bheith lagmhisniúil. Ach tá
a mhalairt fíor fosta. Agus ar bhonn
pearsanta tchím sin gach lá. 

Rinneamar tuairisc tamall ó shin
ar Mateusz Jadczak, déagóir ón bPo-
lainn atá ina mhac léinn i gColáiste
Cholmáin ar an Iúr. I mbliana, bhain
Mateusz amach an marc ab airde a
fuair aon dálta sa Ghaeilge ag leib-
héal GCSE! Samhlaigh sin. Polan-
nach óg ar an duine is fearr le Gaeilge
sa Tuaisceart ag leibhéal CGSE (i
scoil Bhéarla). Scéal nár léigh agus
nár chuala mórán agaibh is dócha. 

Cá mhéad againn a chaith bomaite
ag smaoineamh ar Ghradam na
Leabhar Gaeilge a bronnadh ag ócáid
san Sugar Club i mBaile Átha Cliath
ar na mallaibh? Bhí ardchaighdeán le
sonrú ar an ghearrliosta de 10 leab-
har agus bhí an bua ag dá leabhar ar
leith, mar atá Dúlra Oileáin Árann le
Cois Life agus Ó Chrann go Crann

leis An tSnáthaid Mhór. Tá dúshláin
mhóra roimh fhoilsitheoireacht na
Gaeilge ach is léir go bhfuil dea-
scéalta ann chomh maith. 

I rith an tsamhraidh, thug mé
cuairt ar Ionad Ghaelphobal ar an
Srath Bán gur labhair mé le slua
ansin faoi shaol Chiaráin Uí Nualláin,
bunaitheoir INNIU. 

Thóg sé mo chroí bualadh le
hoiread sin daoine iontacha atá ní
amháin i dtiúin le hobair na Gaeilge
ach le hobair an phobail go ginearál-
ta. Daoine nach bhfeiceann idird-
healú idir cothú phobal na Gaeilge
agus cothú pobail go ginearálta sa
bhaile sin. Tá Gaelscoil acu agus
naíscoil agus ionad pobail iontach
agus fiche imeacht sa tsiúil acu agus
ní nach ionadh go bhfuair siad
aitheantas nuair a bronnadh Trófaí
Ghlór na nGael orthu i mbliana. 

Spreag siad mise agus dá gcuirfí a
scéal i do láthair spreagfadh siad
tusa chomh maith. 

Am toghcháin Mheiriceá, tugadh
cuireadh dom a bheith páirteach i
ndíospóireacht a bhí á reáchtáil ag
an gCumann Gaelach i gColáiste na
Trionóide. 

‘Níor cheart Obama a atoghadh’ an
rún a bhí faoi chaibidil. 

Faoi mar a tharla, bhain an fhoire-
ann a raibh mise páirteach ann (ní

mar gheall ormsa ach mar gheall ar
an eagla a chuir Romney ar na mic
léinn agus ar an dá fhoireann!) ach
ba chuma liom baint nó cailleadh. 

Díreach bhí sé iontach a bheith
páirteach i ndíospóireacht le hoiread
sin daoine óga ildánacha atá ar bís
faoin saol agus nach shamhlaíonn
aon rud ach go mbeidh an Ghaeilge
ina dlúthchuid dá saol feasta. 

Bhí siad iontach spreagtha faoi Na
Gaeil Óga agus Laochra Loch Lao, atá
i ndiaidh an Ghaeilge a cheangal le
siamsa agus le spórt agus le craic. 

Ach níl easnamh de rudaí mar iad. 
Tá Raidió na Life agus Raidió

Fáilte i ndiaidh jabanna a chruthú,
gan trácht ar an siamsa agus ar an
tseirbhís agus ar an tacaíocht a
thugann siad do lucht labhartha na
Gaeilge. Cuir sa reicneáil Raidió Rí-
Rá agus an borradh atá faoin stáisiún
sin.  

Tá athbheochan iontach sa Chon-
radh agus tá sin le sonrú le tamall
anuas. Breathnaigh ar Rith 2010 agus
Rith 2012, na dlúthdhioscaí
SnaG/CEOL agus an seasamh atá ag
Seachtain na Gaeilge ar bhonn
náisiúnta na saolta seo. Amharc an

dóigh ar chuir léirsithe ag Gaeil óga
brú ar Fhine Gael gan dul ar aghaidh
lena bplean chun an Ghaeilge a
dhéanamh roghnach ag leibhéal na
hArdteiste. 

Agus tá borradh dochreidte faoi na
Cumainn Ghaelacha sna
hOllscoileanna. Tá na mílte de
dhaoine óga iltréitheacha páirteach
ann agus Gaeilge ar a dtoil ag a
mbunús acu. Agus níor thagair mé go
fóill do TG4 ná Raidió na Gaeltachta,
do Ghaelscéal ná do Charn Tochair
nó Gael-Taca, ná don Cabaret
Craiceailte ná Oideas Gael, ná Cultúr-
lann McAdam – Ó Fiaich, ná Foinse,
ná Gaeltacht Bhóthar Seoighe ná
Cultúrlann Uí Chanáin, ná an
tOireachtas, ná an Spailpín Fánach,
ná Gaillimh le Gaeilge, ná Cairde Teo
in Ard Mhacha, ná Gaelscoileanna,
ná 

Nuair a osclaím an t-eagrán gleoite
is déanaí de Nós nó nuair a chluinim
Rónán Mac Aodha Bhuí i mbarr a
réime nó nuair a fheicim Gearóid Ó
Cairealláin, a bhí ‘marbh’ de réir na
ndochtúirí, ag scríobh a cholúin do
www.nuacht24.com ritheann sé
liom go bhfuil an ghloine leathlán.

Thóg sé mo chroí bualadh
le hoiread sin daoine ion-
tacha atá ní amháin i
dtiúin le hobair na Gaeilge
ach le hobair an phobail
go ginearálta. Daoine
nach bhfeiceann idird-
healú idir cothú phobal na
Gaeilge agus cothú pobail
go ginearálta sa bhaile sin.
Tá Gaelscoil acu agus naís-
coil agus ionad pobail ion-
tach agus fiche imeacht sa
tsiúil acu agus ní nach ion-
adh go bhfuair siad
aitheantas nuair a bron-
nadh Trófaí Ghlór na
nGael orthu i mbliana. 

Eoghan Ó Néill ag
tabhairt spléachadh
dearfach ar an saol

An dá fhoireann a bhí páirteach i ndíospóireacht ag Cumann Gaelach Cholaiste na Tríonoide agus an moltóir, Pádraig Ó Ciardha [PIC : CIAN MAC CÁRTHAIGH]

18,000 nó 8,000 – cé acu líon
na ndaoine a bhí amuigh ag
máirseáil Dé Sathairn? 

Conall Ó Móráin

T
HARLA rud ait ar RTÉ ar
an Satharn. Tar éis dom
alt a scríobh faoin léirsiú i
gcoinne na déine a bhí á
eagrú ag ceardchumainn i

mBaile Átha Cliath, bhí spéis agam a
fháil amach cé mhéad duine a
rachadh ar an máirseáil. 

I dtosach, dúirt RTÉ go raibh na
chéad uimhreacha an-bheag. Ansin,
mar a cheapfá, chuaigh na figiúirí in
airde agus nuair a bhí an agóid faoi
lán seoil d’fhógair RTÉ go raibh
18,000 duine ag máirseáil. 

Fiú dá mbeadh an figiúr seo cru-
inn, ní dóigh go mbeadh ceannairí na
gceardchumann róthógtha ná
róshásta leis an uimhir. Tá 4.5 mil-
liún duine sa tír. Tá leathmhilliún
anam gan obair. 

Ach ansin tharla rud éigin, rud a
chuireann amhras arís orm faoi chru-
inneas nuachta RTÉ. 

Thit an figiúr go tobann agus ghlac
RTÉ le huimhir oifigiúil na nGardaí
nach raibh ach 8,000 duine ar an
tsiúlóid. Anois ní hé go gceapaim gur
chóir go mbeadh iriseoir ag RTÉ ag
seasamh ansin ag comhaireamh gach
duine a chuaigh thar bráid, ach conas
ar éirigh leo an figiúr a bheith chomh
mícheart ar an chéad dul síos? 

Tá dhá fhoinse sa tír seo a
úsáidtear mar fhoinsí oifigiúla
nuachta – ceart nó mícheart. Sin an
Irish Times agus RTÉ. 

Braitheann muid orthu araon a
bheith fírinneach sa mhéid a scríob-
hann siad nó a chraolann siad. Cé
nach bhfuil aon eolaíocht ag baint le
mo thuairim go mbunaítear pola-
saithe rialtais ar an bplé sna meáin ar
shaincheisteanna polaitíochta na
tíre, bí cinnte má deir pobalbhreith
san Irish Times go bhfuil 90% de
phobal na tíre i gcoinne X nach dóigh
go mbeidh aon rialtas ag brú go dtar-
lódh X. 

Ar an gcaoi chéanna, nuair a
chloiseann Enda Kenny nach raibh
ach 8,000 duine ag máirseáil, arís ní
féidir liom bheith sonrach faoi, gur

dóigh go gceapann sé go bhfuil trom-
lacht na tíre sásta le polasaithe déine
an rialtais. Ach dá mbeadh an figiúr
sin os cionn 100,000, anois sin scéal
eile. 

Tá RTÉ tar éis dhá bhotún mhóra
maidir le cruinneas a dhéanamh le
deireanas – sin cás Sheán Gallagher
ar Frontline, go n-admhaíonn siad
anois go raibh baint dhíreach ag an
téacs bréagach a léigh Pat Kenny
amach ar thoradh an toghcháin. Fiú
leis an gclúmhilleadh a rinne siad ar
an Athair Kevin Reynolds (an dara
botún a luaigh mé) is í an fhorghab-
háil a rinne comhaltaí d’fhoireann
RTÉ ar an bpróiseas daonlathach an
rud is dainséirí a chonaic mise riamh
i rith m’am laistigh agus lasmuigh
den eagraíocht chéanna. Ach rud

nach bhfuil luaite in aon áit ná nach é
seo a chéad uair a tharla a leithéid. 

Tá sé beagnach dodhéanta duine a
bhriseadh óna phost in RTÉ. Tá
cultúr liobrálach san eagraíocht atá
in ann glacadh le bealaigh daoine
cruthaitheacha. Ach is cuimhin liom
gur briseadh duine amháin as a
phost i rith m’amsa – fear a rinne
ainm mór dó féin i gcúrsaí
iriseoireachta i ndiaidh a bhriste ach
fear a rinne an botún céanna an dara
huair agus, abraímis, nach bhfuil ag
iriseoireacht a thuilleadh anois. 

An rud a rinne an fear seo ná gur
chuir sé a ‘chairde’ i measc lucht éis-
teachta an Late Late Show. Seo san
am nuair a úsáideadh an Late Late
Show, á chur i láthair ag Gay Byrne,
chun mórcheisteanna an lae,

polaitíochta, cultúir agus geilleagair ,
a phlé. Bhí clár oibre folaigh ag an
bhfear seo, an té a briseadh, agus bhí
sé go mór ar an eite chlé. Tar éis dó,
ar ócáid amháin, a bheith chomh
nocht sa chlaontacht sa mbealach a
roghnaíodh daoine don lucht éis-
teachta (agus cead labhartha acu) bhí
ar RTÉ an doras a thabhairt dó. 

Is féidir le RTÉ a bheith claonta –
claonta ar an dá thaobh – nuair a
bhíodh buíon bheag de dhíograiseorí
Caitliceacha sa seomra nuacht tráth,
mar shampla. Agus is dá bharr seo go
díreach go mbím amhrasach i gcónaí
nuair a  chloisim figiúirí ag bogadh ó
na céadta go dtí 18,000 agus ansin at
titim go dtí 8,000 duine, uimhir atá
chomh fada ó 18,000 go gcaithfidh
duine ceisteanna a chur. 

B’fhéidir nach raibh ann ach
neamhinniúlacht ag cibé iriseoir a
bhí ag déanamh an comhairimh –
tarlaíonn a leithéid – ach n’fheadar
cá as ar tháinig an fhigiúir mór ar an
gcéad dul síos? Más uathu siúd a bhí
ag eagrú an léirsithe a glacadh an
fhigiúr ní cóir go mbeadh cead ag
cibé duine a bhí ag obair ar an scéal
dul in aice le ríomhaire nó peann
luaidhe a ghlacadh ina ndorn go dtí
go mbeidh bunrialacha na
hiriseoireachta léite acu arís.
Smaoinigh air mar seo, an rachfá go
dtí lucht tacaíochta fhoireann peile
amháin chun a fháil amach conas
mar a d’imir na céilí comhraic? 

Mura mbeadh ann ach difear
cúpla míle duine ní bheadh aon
duine ag tabhairt aon aird air, ach
nuair a bhí an figiúr chomh míchru-
inn éirím amhrasach. Tá cúrsaí na
meáin an-chontúirteach sa tír seo
faoi láthair. 

Níl aon airgead ag RTÉ (buntáiste
amháin ná gur mór an seans nach
mbeidh siad ag glacadh páirt i
gcomórtas an Eurovision – táthar á
phlé go hinmheánach faoi láthair). 

Níl aon airgead ag an Irish Times
tar éis dóibh €50 milliún a
chaitheamh ar shuíomh idirlín
Myhome.ie tar éis é a cheannach ag
barr an margadh tithíochta. Ag
deireadh mhí na Bealtaine 2007
b’fhiú 378cent gach scair i
gcuideachta Independent News and
Media, úinéirí an Irish agus Sunday
Independent. Inniu is fiú 5 cent gach
scair agus breis agus 99% dá luach
caillte acu. 

Agus is leis an scairshealbhóir is
mó i gcuideachta an Independent
gach stáisiún craolta cainte náisiún-
ta sa tír lasmuigh de RTÉ. 

Tá tiús in úinéireacht na meán sa
tír seo an-dainséarach. Cur ceist ar
aon eagarthóir náisiúnta agus déar-
faidh siad leat go bhfuil fócas orthu
an t-am ar fad agus nach bhfuil fonn
orthu scéalta, más ann dóibh, faoi
lán doirn ‘d’ainmneacha móra’ a
scríobh ná a chraoladh mar nach fiú
dóibh é. Tá an rud céanna tarlaithe
dóibh agus a tharlaíonn do na tur-
caithe bochta nuair a dhéanann
feirmeoirí lomadh ar a gcuid eití – ní
féidir leo eitilt. Ní féidir le hiriseoirí
scéalta áirithe a scríobh. 

Murar féidir a bheith cinnte faoi na
brúnna atá ag teacht ar iriseoirí agus
a gcuid eagarthóirí, ar a laghad caith-
fidh muid a bheith chomh cinnte
agus is féidir go bhfuil an méid atá á
rá iontu nó orthu cruinn ar a laghad.
Go minic ní féidir boladh an chlaonta
a bhraith ach is féidir fíricí a sheiceáil
i gcónaí.

Conall Ó Móráin ar
RTÉ agus cúrsaí
cruinnis 

Bhí na mílte i láthair ag an Mórshiúil i gcoinne Beartas Déine ar an Satharn seo caite. Tháinig Comhairle Ceardchu-
mann Bhaile Átha Cliath agus grúpaí feachtasaíochta eile le chéile sa mhórshiúil sula bhforgrófaí an buiséad úr ar an
mhí seo chugainn. PHOTO: LAURA HUTTON/PHOTOCALL IRELAND

Seacht lá eile go
Buiséad déine 2013 

Páidí Ó Lionáird

B
HÍ ócáid le déanaí i
gcathair na Gaillimhe inar
chuir os cionn dosaen
eagras pobalbhunaithe ar
shúile pholaiteoirí na

Gaillimhe Thiar na dúshláin atá
rompu ó cuireadh tús leis an tsraith
de cháinaisnéisí cruálacha ó 2008 i
leith. 

Ceann de na nithe ba shuntasaí a
tháinig chun solais i gcaitheamh na
hoíche ná go bhfuil an teorainn
sroichte ag eagrais atá ag iarraidh dul
i ngleic leis na ciorruithe. 

“Ag déanamh níos mó, ar níos lú
maoiniú” a bhí mar rosc catha na n-
eagras úd ar an oíche agus é le rá acu
nach bhfuil aon rud eile gur féidir a
dhéanamh ceal airgid. Go bhfuil
seirbhísí riachtanacha á stad go
hiomlán. Go bhfuil daoine faoi
mhíbhuntáiste agus faoi mhíchumas
á bhfágaint gan chosaint an stát. 

Bhí scéalta le clos ag an ócáid sa
Ghaillimh ó dhaoine atá ar a ndé
deiridh agus gann ar a ndóthain air-
gid ag deireadh na seachtaine chun
iad féin a chothú go sásúil. 

Tá seachtain amháin anois ann
sula mbeidh cáinaisnéis chruálach
eile bronnta orainn mar fait accom-
plis agus ní féidir a shamhlú cé
chomh deacair is a bheidh sé ar na
daoine seo maireachtáil in aon chor
má baintear tuilleadh uathu. Agus
bainfear. 

Tá sé deacair a shamhlú fiú, cé
chomh deacair is a bheidh sé dúinn
ar fad slí bheatha a bhaint amach sa
tír seo an bhliain seo chugainn dá
bharr. Más cruinn iad na figiúirí atá
luaite, beidh níos mó ná €33 billiún
sciobtha amach as an ngeilleagar idir
2008 agus 2015 – idir chiorruithe
agus cánacha. 

Tá an-chaint cloiste againn le
seachtainí anuas faoi mar a bheidh
idir chiorruithe agus cánacha é gcur i
bhfeidhm d’fhonn €3.5 míle milliún
eile a thógaint amach as an ngeillea-
gar an bhliain seo chugainn.

É seo ar fad d’ainneoin go bhfuil sé
ráite ag iliomad eacnamaí agus
tráchtaire airgeadais go bhfuil

teipthe ar pholasaí déine an rialtais.
Ag an ócáid thuas, bhí Terry McDo-
nough, Ollamh le hEacnamaíocht ó
Ollscoil na hÉireann Gaillimh. Rinne
seisean cur síos ar phlean oibre an
rialtais ach ansin rinne sé cur síos ar
mhalairt treo. 

Tá sé i bhfábhar athrú srutha –

spreagadh geilleagair mar mhalairt
ar an marú atá an polasaí déine a
chur ar an ngeilleagar mar atá. Níl
Terry McDonough ach ar dhuine as
mórán a bhfuil tuiscint aige ar conas
a oibríonn geilleagair.

Bhain formhór mór a mholtaí le
hinfheistiú sa gheilleagar, airgead a

scaoileadh ó chibé beagán atá fágtha
sa phota pinsin le tograí riach-
tanacha tógála a chur i gcríche agus
na mílte oibrí san earnáil thógála a
chur ar ais ag obair agus ag íoc
isteach sa státchiste in áit a bheith
spleách air.

Tagann sé le tuairimí Social Jus-

tice Ireland a mholann scéim fos-
taíochta pháirtaimseartha agus a
d’fhéadfadh suas le 100,000 duine a
bhaint den dól, rud a thabharfadh a
bhféinmhuinín ar ais dóibh. 

Tá foinsí eile maoine ann freisin ar
féidir leas a bhaint astu - leithéidí an
Bhainc Infheistíochta Eorpach a
chabhródh chun na spriocanna sin a
bhaint amach. 

Scríobh Wolfgang Munchau, colú-
naí eacnamaíochta san ‘Financial
Times’ alt le déanaí faoi mar a bhfuil
polasaithe déine na Gréige á mbá
agus ag deimhniú nach bhfuil aon
téarnamh in ann dóibh. 

Déanann John McHale, Ollamh le
hEacnamaíocht in Queen’s Universi-
ty in Ontario , Cheanada tagairt do
thuairimí Munchau agus é ag
scríobh don suíomh idirlín irishe-
conomy.ie gur mó dochar a
dheineann an faitíos atá ar dhaoine
don ngeilleagar ná na bearta déine
féin. 

Táim den tuairim go bhfuil an
ceart ag McHale. Tá faitíos ar
dhaoine mórthimpeall na tíre agus
iad eaglach nach ndéanfaidh na
híobairtí ar fad atá déanta acu aon
difríocht sa bhfadtéarma agus go
leanfaidh an tír ag sleamhnú i dtreo
na haille. 

Cloisim go leor daoine a rá gur
chóir dúinn aithris a dhéanamh ar
an bplean a bhí ag an Íoslainn agus
stopadh ag íoc na mbannaí, á rá le
cách a bhfuilimid i bhfiacha leo go
bhfuil an pota folamh agus tosú as
an nua. 

Déantar dearmad nach bhfuil san
Íoslainn ach geilleagar fíorbheag ag
freastal ar dhaonra cothrom le
daonra Chontaetha Luimnigh agus
Chiarraí le chéile. B’fhéidir go bhfuil
an Íoslainn tagtha slán as a gcuid
fadhbanna ach tá clú na tíre millte. 

Ní mar a chéile muid agus ní féidir
linn aithris a dhéanamh ar thír nach
bhfuil fiú ag úsáid an euro mar
chóras airgeadra.

Táim cinnte go bhfuil go leor sa tír
seo arbh fhearr leo Nollaig gan cru-
atan na cáinaisnéise a bhronnfar
orainn ar an gCéadaoin seo
chugainn, is cuma cén cruth a
bheadh ar chlú na tíre. Táim cinnte
de freisin nach mbeidh sé ar chumas
an dream is leochailí sa sochaí aon
bhreis ciorruithe a sheasamh. 

D’ainneoin go ndeir an rialtas
nach n-athróidh siad na bandaí
cánach ioncaim, is féidir a bheith ag
súil le hardú ar an muirear sóisialta
uilíoch, ar cháin bóthair, cáin ar
alcól agus ar thobac agus ar ndoigh
an eilifint mhór i bhfoirm cánach
maoine. 

Tá bliain chrua eile romhainn
amach.

Páidí Ó Lionáird ar
cháináisnéis na
bliana seo chugainn

Santa i gcoinne déine; ghlac na mílte duine páirt i mórshiúl i gcoinne déine i mBaile Átha Cliath Dé Sathairn
[PIC : LAURA HUTTON/PHOTOCALL IRELAND]

An Reifreann faoi Alt 44 den Bhunreacht

Donncha Ó hÉallaithe 

DHÁ scór bliain ó shin reáchtáladh
reifreann le fáil réidh le dhá mhír
d’Alt 44 i mBunreacht 1937 a thug
aitheantas speisialta don Eaglais
Chaitliceach agus a thug aitheantas
chomh maith do na heaglaisí éagsúla
Protastúnacha agus don chreideamh
Giúdach. 

Nuair a bhí Bunreacht na hÉireann
á dhréachtadh, theastaigh ó John
Charles McQuaid, Ardeaspag Bhaile
Átha Cliath ag an am, go n-aitheofaí
an Eaglais Rómhánach mar ‘the one
true Church’. Ní raibh de Valera sásta
é sin a ghéilleadh dhó ach aithníodh
go raibh ‘céim faoi leith ag an
Naomh-Eaglais Chaitliceach Aspalda

Rómhánach’ in Alt 44.1.2.
Thar na blianta, thug an t-

aitheantas speisialta sin armlón do
na hAontachtóirí ó Thuaidh: dá
gcuirfí ina leith go raibh Tuaisceart
Éireann á reáchtáil acu ar bhonn
seicteach, ní raibh le déanamh acu
ach Alt 44 de Bhunreacht na hÉire-
ann a lua. 

Le tacaíocht ó gach páirtí sa Dáil,
socraíodh reifreann a reáchtáil le
hAlt 44 a leasú. Thug ceannaire na n-
easpag, An Cairdinéal Conway, a
imprimatur don leasú nuair a dúirt
sé go poiblí nach silfeadh sé deor dá
gcuirfí an t-aitheantas speisialta a
bhí ag an Eaglais Rómhánach sa
Bhunreacht ar ceal. 

Ina cholún seachtainiúil ar an Irish
Times, bhí an file Seán Ó Ríordáin ag
tabhairt le fios, ar lámh amháin go
mba cheart fáil réidh leis an dá mhír,
ach ar an lámh eile go mba bhreá leis
dá gcaillfí an reifreann, le cic sa tóin
a thabhairt don ‘Establishment’. 

Níor tugadh cic sa tóin don Estab-

lishment. Ar an 7 Nollaig 1972 vótáil
84% i bhfábhar an leasaithe agus
cuireadh deireadh leis an aitheantas
speisialta a bhí ag an Eaglais
Caitliceach Rómhánach sa stát. Ar an
lá céanna deineadh leasú eile ar an
mBunreacht: tugadh an vóta do
dhaoine a raibh ocht mbliana déag
slánaithe acu. Bliain is fiche a bhí
ann roimhe sin. 

Irish Times, 25ú Samhain, 1972

Neamhní
Seán Ó Ríordáin

“[…] Tá claonta ionainn ar fad de
bharr cúlra, de bharr staire, de bharr
creidimh. Is minic fairíor go ndeir-
imid, i ngan fhios dúinn féin, toisc
na claonta atá ionainn, rud a ghor-
taíonn lucht cúlra nó lucht creidimh
eile. Smachtóidh an té go bhfuil aon
mhotháilt ann na nithe seo an
túisce is a cuirtear ar a shúile

dó iad. … 
Ach rud eile is ea tréigean datha.

Ná bac bheith ródheas. Caith uait
bheith liom leat. Sin é an fáth gur
sórt faoisimh is ea lucht cosanta 44 i
láthair na huaire – má tá dearmad
féin orthu. Ar a laighead tá sé de
mhaitheas iontu dúshlán Establish-
ment na n-intleachtóirí a thúirt. Tá
sé de mhisneach acu a thúirt le fios
go bhfuil creideamh acu. Ba dheas
an cic sa tóin é dos na páirtithe
breataineacha san Dáil, sé sin Fian-
na Fáil, Fine Gael agus Crús, dá
vótálfadh formhór na ndaoine ar
son 44. An mbeidís chomh
ríméadach céanna as toil na
ndaoine agus a bhí aimsir an
Chomhargaidh? Bheadh jab acu an
ceann san a mhíniú. Agus tá gach
dealramh ar an scéal gur mar sin a
vótáilfidh formhór mór na ndaoine.
Cúis gháire chughainn (sic). 

Féachaimís ar na nithe atáthar a
iarraidh orainn a thoirmeasc. Sid é
an chéad bhlúire: -

“Admhaíonn an Stát an chéim
faoi leith atá ag an Naomh-Eaglais
Chaitliceach Aspalda Rómhánach
ós í is caomhnóir don Chreideamh
atá ag árd-fhormhór na saoránach .”

Cinnte ba cheart é a ghearradh
amach mar níl an creideamh san
aige-n a leath gan bacaint lena
bhformhór a thuille. Sid é an tarna
blúire: - “Admhaíonn an Stát, fairis
sin, Eaglais na hÉireann, an Eaglais
Preisbitéireach in Éirinn, an Eaglais
Mheitidisteach in Éireann, Crei-
deamh-Chumann na gCairde in
Éirinn, maraon leis na pobail Ghiú-
dacha agus na h-aicmí eile creidimh
atá in Éirinn lá an Bunreacht so a
theacht i ngníomh.”

Coilltear é. Tá sé róchúng. Ní aith-
nítear aon aicme creidimh ná raibh
in Éirinn an lá go dtáinig an bun-
reacht i bhfeidhm. Éagóir é sin
ormsa agus ar mo leithéid eile a
bhunaigh eaglaisí ó shin. Ach conus
a vótáilfidh Dev? Nó conus a vótáil-
fidh easpag Chorcaí? […]

Conas a roghnaíodh Bord
Údarás na Gaeltachta? 

DE réir mar a athraíonn rudaí, fanann
siad mar an gcéanna, a deir an nath
Fraincise, agus is cinnte go raibh an
nath céanna ar bharr a theanga ag an
Aire Stáit Gaeltachta, Donnchadh
Mac Fhionnlaoich agus é ceapadh a
chuid comhaltaí ar Bhord nua Údarás
na Gaeltachta. 

Ní hé amháin go bhfuil formhór na
gcomhaltaí a bhí tofa ar an sean-
Bhord ar ais ar an mBord nua ach tá
an próiseas ceapacháin a bhí in ainm
is a bheith trédhearcach agus oscailte
- mar a bheifeá ag súil leis le próiseas
‘Public Jobs’ - anois in amhras ar fad. 

Níl ach ainm amháin luaite liom go
fóill as seacht gceapachán an Aire a
bhfuil sé luaite leis gur chuir sé
isteach ar na folúntais a fógraíodh ar
Public Jobs i mhí Iúil.  Má tá comhal-
taí eile ann a rinne iarratas agus a
fuair áit ar an mbórd, maith sibh.  

Tá daoine ceaptha ar an mBord nár
chuir isteach ar an bpróiseas sa chéad
dul síos agus, bhuel, cad is féidir a rá
faoi sin.  Comhghairdeas!  Bhuaigh tú
an crannchur nár cheannaigh tú
ticéad do!   

Ní hé sin le rá nach bhfuil siad oillte
don phost agus oiriúnach chun a
bheith ina gcomhaltaí ar Bhord an
Údaráis.  Ach cén tairbhe próiseas a
cheapadh chun an obair seo a
dhéanamh nuair is tú féin atá chun an
obair a dhéanamh nuair atá deireadh
ráite?  

Nuair a thogh vótóirí na tíre Fine
Gael agus an Lucht Oibre, in áit Fhi-
anna Fáil agus na Glasaigh/An Pháirtí
Daonlathach, creidim gur chreid an
pobal go mbeadh athrú ann ó cleach-
tais lofa na bpáirtithe sin.   

Bhí geallúint i gclár toghcháin
Fhine Gael go bhfógrófaí gach folún-
tas ar Bhoird Stáit agus go gcuirfí
gearrliosta i láthair gach Aire.   Anois
is dócha gur féidir argóint a
dhéanamh gur chlóigh an tAire Mac
Fhionnlaoich le focail an ghealltanais
sin ach mothaím fós nach bhfuilim ag
fáil sóinseáil cheart ar mo vóta. 

Is éard a thuig mise a thitfeadh
amach go mbeadh gearrliosta ann
agus go mbeadh agallaimh ann, mar a
bhí nuair a ceapadh mise tar éis
comórtais phoiblí ar Bhord TG4, agus
gur mar sin a cheapfaí comhaltaí an

Aire.   
An é sin a tharla sa chás seo?  Tá an

Aire ag maíomh go bhfuil sé ag
cosaint dhiscréid an phróisis cheap-
acháin gan a rá cé hiad na comhaltaí a
chuir isteach ar an bpróiseas ‘Public
Jobs’ agus cé hiad a cheap sé taobh
amuigh den phróiseas sin - ach ní

fheadar an mbeidh an chosaint sin
sásúil chun iarratas faoin Acht um
Shaoráil Faisnéise a sheachaint.   

Tá go leor cainte déanta faoi chúra-
maí pleanála teanga an Údaráis os rud
é gurb é sin an tosaíocht don eagras
amach anseo.  Ach tá sé súntasach
nach bhfuil duine ar bith ar an mBord

nua le caílíocht sa phleanáil teanga
faoi mar atá ar fáil ó Acadamh na
hOllscolaíochta Gaeilge.  Cinnte, is
teangeolaí atá aitheanta go
hidirnáisiúnta í an chathaoirleach
nua, Anna Ní Ghallchóir, ach
bheinnse ag súil le níos mó ná ise a
bheith ag iompar an ualaigh seo ar an
mBord nua.  

Nuair a bhí an tAire faoi agallamh
ar Nuacht TG4 faoin gceist seo,
mhaígh sé go raibh daoine ar fhoire-
ann an Údaráis a raibh saineolas ar
phleanáil teanga acu.  B’fhéidir é - ach
mar sin féin tá an tÚdarás faoi láthair
ag coimisiúnú dianchúrsa i bpleanáil
teanga don bhfoireann mar gheall ar
an easpa cáilíochtaí sa réimse seo ina
measc.   

Ní hionann cáilíocht agus saineolas
agus taithí - agus tá neart de sin ag an
Údarás mar atá againn go léir atá ag
obair sa ghort seo le blianta.  

Níl aon amhras orm faoi thioman-
tas agus scileanna éagsúla na
gcomhaltaí ar an mBord nua.
Glacaim leis go ndéanfaidh siad a
ndícheall.  Cibé próiséas a ghabh siad
tríd, tá siad anois sa suíochán te.  Is ag
ceistiú an phróisis nó na bpróiseas
atáim. 

An dúshlán atá rompu anois dul i
mbun oibre agus ‘údarás’ a thuil-
leamh as an méid a bhaineann siad
amach. 

Focail le 
Gaoth
Le 
Concubhar 
Ó Liatháin

An tAire Stáit don Ghaeltacht Donncha Mac Fhionnlaoich 'ag troid' leis an
gComhairleoir Seosamh Ó Laoi ó Cheantar na n-Oileán i gConamara. Ní fios
cé bhain an troid ach bhain Seosamh  amach suíochán ar bhord an Údaráis. 

An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Freagra an Aire 
A chara,

Is mian liom tagairt a dhéanamh
d’alt an iriseora, Páidí Ó Lionaird, a
bhí i bhfoirm litir oscailte chugam,
in eagrán an 7 Samhain 2012 de
Ghaelscéal.

Ar an drochuair, i bhfianaise a
bhfuil de ráitis mhíchruinne san alt
seo, tá sé soiléir nach ag leanúint
dea-nósanna na hiriseoireachta a
bhí Páidí Ó Lionaird an iarraidh seo.
Ina áit sin, is amhlaidh go bhfuil sé
sásta fíricí agus cruinneas a fhágáil i
leataobh ar mhaithe le dearcadh
claonta aontaobhach a chur os
comhair léitheoirí Ghaelscéal.
Bheinn buíoch dá réir an deis a fháil
freagra a thabhairt ar an alt diúltach
seo.

Maíonn Páidí nach bhfuil “oiread
is tagairt amháin féin do chúrsaí
oideachais” in Acht na Gaeltachta
2012.  Dá mbeadh an tAcht féin léite
aige, bheadh sé tugtha faoi deara
aige go bhfuil cúrsaí oideachais lár-
nach do na forálacha pleanála tean-
ga atá leagtha amach san Acht.
Luaitear cúrsaí oideachais go son-
rach in alt 7(6), alt 9(5) agus alt 12(b)
den Acht.  Foráiltear le halt (12)(b)
den Acht go bhfuil fáil ar oideachas
trí mheán na Gaeilge le cur san
áireamh sna critéir pleanála teanga
do na Limistéir Pleanála Teanga
Ghaeltachta, na Bailte Seirbhíse
Gaeltachta agus na Líonraí Gaeilge a
bheidh le sonrú ag an Aire i
rialacháin faoin Acht.  Leagtar síos
in alt 3(1) den Acht go gcaithfidh an
tAire Ealaíon, Oidhreachta agus
Gaeltachta dul i gcomhairle le hAirí
eile sula ndéanann sé na rialacháin
seo.  Ar ndóigh, ní miste a rá go
mbeidh an tAire Oideachais agus
Scileanna san áireamh anseo.  Ní
luann Páidí ach oiread an ról a thug-
tar faoi Acht na Gaeltachta d’Fhoras
na Gaeilge, áisíneacht a bhfuil fei-
dhm reachtúil tugtha di faoin Acht
um Chomhaontú na Breataine-na
hÉireann 1999 chun tacú le
hoideachas trí mheán na Gaeilge
agus le múineadh na Gaeilge ar
bhonn uile-oileáin.

Deir Páidí linn fosta go raibh “an

tAcht brostaithe tríd an Dáil roimh
an samhradh”.  Dá mbeadh taifead
na Dála seiceáilte aige, thabharfadh
sé faoi deara gur cuireadh críoch
anabaí leis na díospóireachtaí Dála
maidir leis an Acht ar dhá ócáid,
uair amháin nuair a bhí easpa
Teachtaí ón bhfreasúra i láthair sa
Dáil le páirt a ghlacadh sa
díospóireacht agus uair eile nuair a
shiúil páirtithe an fhreasúra amach
as an Teach. 

Tagann an focal cáinteach, nó
maslach fiú, go furasta chuig Páidí
agus é ag cur síos ar fheidhmiú na
Straitéise 20 Bliain don Ghaeilge
agus ar na seirbhísigh phoiblí atá ina
bhun.  Arís, dá gcuirfeadh sé an dua
air féin beagán taighde a
dhéanamh, nó dul i mbun cainte
leis na feidhmeannaigh atá á
gcáineadh aige, gheobhadh sé
amach go bhfuil iliomad
gníomhaíochtaí ar siúl ag an Roinn
Ealaíon, Oidhreachta agus
Gaeltachta, an Roinn Oideachais
agus Scileanna, Údarás na Gaeltach-
ta, Foras na Gaeilge agus comhlach-
taí poiblí eile nach iad, chun
aidhmeanna na Straitéise a chur i
gcrích.  Ba dheas liom a mhíniú do
Pháidí nach bhfuil an Straitéis á fei-
dhmiú mar bheart aonarach i
bhfolús ach gur straitéis uileghab-
hálach í atá fite fuaite leis an
iliomad beart agus gníomhaíochtaí
atá ar siúl ar fud an státchórais chun
an Ghaeilge a chur chun cinn.  Is
cúis sásaimh domsa, ach go
háirithe, an tsuim phearsanta atá
léirithe ag an Taoiseach i bhfei-
dhmiú na Straitéise agus an obair
fhiúntach atá ar siúl ag an Choiste
Rialtais faoin Ghaeilge agus faoin
Ghaeltacht faoina chathaoirleacht.

Tá an Straitéis 20 Bliain don
Ghaeilge á maoiniú laistigh de na
hacmhainní atá leithdháilte don
Ghaeilge ag an Roinn Ealaíon,
Oidhreachta agus Gaeltachta agus
ag Ranna Rialtais agus eagrais Stáit
eile.  In ainneoin go bhfuil acmhain-
ní an Stáit faoi bhrú mór faoi láthair
agus go raibh cinntí crua le tógáil dá
réir ag an Rialtas maidir le dáileadh
na n-acmhainní sin i gCáinaisnéis

2012, tá os cionn €60 milliún san
iomlán á chaitheamh ag an Roinn
Ealaíon, Oidhreachta agus
Gaeltachta i mbliana ar ghnóthaí
Gaeilge, Gaeltachta agus Oileán,
lena n-áirítear an Foras Teanga.  Ar
ndóigh, ní thógann na figiúirí seo
san áireamh an caiteachas a dhéan-
tar i réimsí eile ar nós gnóthaí
oideachais, craolacháin agus seirb-
hísí poiblí eile.

Cáineann Páidí an mhoillead-
óireacht maidir le bord Údarás na
Gaeltachta a cheapadh agus maíonn
sé go bhfuil dochar déanta don
daonlathas dá réir.  Mar ionadaí
poiblí atá tofa go daonlathach le
breis agus tríocha bliain agus mar
dhuine atá i dteagmháil laethúil le
pobail Ghaeltachta ó cheann ceann
na tíre, ní léir domsa cén chúis imní
atá ag Páidí nó cé hiad na pobail a
bhfuil sé ag caint ar a son.  Níl aon
amhras ormsa ach go rachaidh na
cinntí atá tógtha ag an Rialtas maid-
ir le hÚdarás na Gaeltachta go mór
chun sochar don Údarás agus don
Ghaeltacht araon.  B’fhéidir nár
tharla na ceapacháin boird gasta go
leor chun cíocras Pháidí a shásamh
ach is féidir liomsa a dhearbhú go
raibh gnóthaí an Údaráis á stiúradh
go lánéifeachtach ag cathaoirleach
agus ag comhaltaí díograiseacha,
fad agus a bhí próiseas roghnaithe
an bhoird nua ar siúl agus tá mé an-
bhuíoch díobh as a ndúthracht.

Is ait liom go gcuirfí i mo leith go
bhfuil leatrom á bhagairt agam ar
Oifig an Choimisinéara Teanga i
bhfianaise chinneadh an Rialtais go
leanfaidh an Coimisinéir Teanga le
feidhmiú a chumhachtaí reatha go
neamhspleách faoi Acht na dTean-
gacha Oifigiúla agus go mbeidh an
oifig lonnaithe sa Ghaeltacht i gcó-
naí.  Mar an gcéanna, ní léir dom
cén ábhar imní atá ann maidir leis
an chóras dearbhaithe do logainm-
neacha nuair atá cinneadh tógtha ag
an Rialtas go mbeidh coiste saineo-
laithe i bhfeighil an chúraim sin
agus iad ag feidhmiú ar bhonn pro
bono in áit an Choimisiúin Logain-
mneacha.

Maidir le seirbhísí aeir fóirdheon-

aithe d’Oileáin Árann, tá a fhios ag
an saol mór go bhfuil an cheist sin á
scrúdú go mion i láthair na huaire
agus nach féidir cinneadh
críochnúil a thógáil ina leith go dtí
go mbeidh eolas cinnte ann faoin
soláthar airgid a bheidh ar fáil don
Roinn an bhliain seo chugainn.  Tá
sé mar thosaíocht agamsa féachaint
chuige go ndéanfar na seirbhísí
iompair go dtí na hoileáin éagsúla a
chosaint oiread agus is féidir chun a
chinntiú go mbeidh ardchaighdeán
maireachtála ag pobail na n-oileán
trí chéile.

Agus dála an scéil, bhí na
préacháin isteach is amach fríd na
fuinneoga i Choláiste Íosagáin i
mBaile Bhuirne sular tháinig an
Rialtas seo i gcumhacht.

Seachas a chuid fuinnimh a
chaitheamh le tuairimíocht nach
bhfuil bunús léi agus atá breactha le
míchruinneas agus le leath-fhírinní,
is amhlaidh is fearr a d'oirfeadh sé
do Pháidí taighde a dhéanamh
roimh dhul i mbun pinn dó.  Ní
éilíonn dea-chaighdeáin na
hiriseoireachta, gan trácht ar
léitheoirí Ghaelscéal, níos lú ná sin.

Is mise, le meas,
Donnchadh Mac Fhionnlaoich T.D.
Aire Stáit sa Roinn Ealaíon,
Oidhreachta agus Gaeltachta

Cúrsaí Ginmhillte  
A Eagarthóir, a chara,

Bhí an t-eagrán is déanaí de
Ghaelscéal thar a bheith claonta i
dtreo na ginmhillte. Triúr iriseoirí
ag scrióbh ar son na ginmhillte agus
an t-eagarfhocal claonta do ghin-
milleadh chomh maith! Cheap mé
go raibh an nuachtán i bhfad níos
mó cothroma i dtaobh na ceiste seo
le linn an tSamhraidh nuair a bhí an
t-ábhar i mbéal an phobail ag an uair
sin.

Mar is eol duit tá dhá thaobh den
scéal seo is tá loighic an láidir ag an
taobh eile, sé sin taobh atá ar son
chearta an linbh neambheo. Chomh
maith le seo tá suas le 70% de
mhuintir na hÉireann ar son an
linbh neambheo agus i gcoinne na

ginmhillte. Faraor, rinneadh
neamhaird ar seo uilig.

Is léitheoir rialta mé de chuid
Ghaelscéal is caithfidh mé a rá nach
bhfuilim sásta le seo, maraon le go
leor léitheoirí eile ar a bhfuil aithne
agam.

Le meas
Pól Ó Meádhra

A chara,
Tá abairt amháin ar leith in alt le

hAindrias Ó Cathasaigh 'Sláinte agus
bás in Éirinn (21 Samhain, 2012) ar
thugas suntas di. 'Seachas cóir
leighis a chur uirthi, tugadh tús
cúraim do shuth nach bhféadfadh
maireachtáil, agus ligeadh di a ghab-
háil in olcas go raibh sí ó tharrtháil.'
Anois, is féidir go bhfuil an ceart aige
anseo, ach is féidir chomh maith go
bhfuil dul amú air. Is aisteach mar
sin an abairt mar fhíric aige. Mar a
chéile le cuid mhaith den trácht ar
an gcás tragóideach seo ceadaíodh
ísliú i gcaighdeán na hargóna toisc
gur chás tragóideach é. 

Bheinn i bhfábhar dlíthe níos lio-
brálaí maidir leis an nginmhilleadh,
ach ní léir fós gur tharla bás na mná
seo i ngeall ar an dlí mar atá nó
dochtúirí a bheith ag feidhmiú mar
a dúradh thuas. Pé scéal, fanfad ar
eolas iomlán le breith a thabhairt
air.
Le meas,
Eoin P. Ó Murchú
Baile Átha Cliath 18

Ár mbuíochas libh
I gcuimhne ar Sheán Mac Niallais,
Ard na gCeapairí, na Doirí Beaga, Tír
Chonaill.

Ba mhaith le Máire, bean chéile
Sheáin, agus a theaghlach agus a
mhuintir uilig, buíochas ó chroí a
ghabháil leis na daoine uilig a
tháinig ó achan chearn den tír chuig
a fhaire agus chuig a thórramh; leo
siúd uilig a chuir cártaí aifrinn agus
teachtaireachtaí comhbhróin; agus
go háirithe le léitheoirí Gaelscéal. 

Go raibh míle maith agaibh uilig.
Beidh Íobairt Naofa an Aifrinn á
hofráil ar bhur son. 

Ómós don Chatalóin 
CÉ go ndearna náisiúntóirí na Catalóine dul
chun cinn i dtoghcháin na tíre sin ag an deireadh
seachtaine, theip orthu tromlach mór go leor a
fháil a thabharfadh údarás dóibh tús a chur le
próiséas a mbeadh sé mar aidhm aige an
Chatalóin a scaradh ón Spáinn. 

Ar ndóigh, ní gnó do Ghaelscéal ná do mhuin-
tir na hÉireann an mbainfidh nó nach mbain-
fidh an Chatalóin neamhspleáchas amach. .
Ábhar do bhunadh na Catalóine amháin é sin. 

Is ábhar díospóireachta é má bhaineann an
cheist go díreach le rialtas Mhaidrid, d’ainneoin
bagairtí ó eilimintí sa Spáinn atá i gcoinne
neamhspleáchas na Catalóine / scoilteadh na
Spáinne. 

Taobh amuigh den pholaitíocht, áfach, tá go
leor le foghlaim ag Éirinn ó na Catalónaigh ó
thaobh chúrsaí teanga de. 

Choinnigh na Catalónaigh a dteanga beo
d’ainneoin gur dearnadh leatrom air ar dhóigh

nár éirigh leis na Gaeil a dhéanamh, cé gur
troime agus gur faide an caitheamh anuas ar an
nGaeilge. 

Ní ghabhann na Catalónaigh aon leithscéal as
teanga s’acu féin a labhairt agus as cur ina luí ar
dhaoine a aistríonn isteach sa tír an teanga a
fhoghlaim. 

Tá áit lárnach láidir aici sa chóras oideachais
agus ní rithfeadh sé leo ‘gearradh siar’ ar cheart
teanga ná ar sheirbhísí teanga de dhíth go bhfuil

géarchéim eacnamaíochta ann. 
Ní féidir a bheith ag súil go mbeidh an

Ghaeilge chomh tábhachtach d’Éireannaigh is
atá an Chatalóinis do na Catalónaigh choíche,
fiú sa Ghaeltacht, faraor. 

Tá sé ró-mhall dó sin agus tá barraíocht
dochair déanta dár bhféiniúlacht cheana féin,
ach is cinnte gur cheart dúinn breathnú go cúra-
mach ar chás na Catalóine agus ar an bhféin-
mhuinín atá acu. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie; Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie.

Thug ‘Siúil’, an grúpa cnocadóireachta as Ard Mhacha, aghaidh ar na Beanna Boirche do shiúlóid dheireanach na bliana ar na mallaibh. Seo iad ar bharr Shliabh Mártain i gCaisleán Ruairí. Bhí idir óg
agus aosta i láthair le taitneamh a bhaint as an tírdhreach álainn ag an gCloch Mhór agus ag mullach Shliabh Mártain agus bhí radhairc ghalánta amach ar chósta an Dúin le hOileán Reachrainn Bhaile
Átha Cliath le feiceáil go soiléir. Ar an mbealach anuas, d’fhoghlaim na cnocadóirí faoi sheanchas an cheantair ó fhear de mhuintir Chaisleán Ruairí, Seán Tinnelly, agus d’inis sé dúinn faoi Bhrónach,
faoi Fhaiche na bhFidléirí agus faoi logainmneacha an cheantair.

Lilis Ó Laoire ar bronnadh Duais Alan P. Merriam air ar son an
leabhair ‘Bright Star of the West: Joe Heaney, Irish Song Man’
(Oxford 2012) a scríobh sé féin agus Sean Williams. Seo an duais
is gradamúla a bhronnann an Society for Ethnomusicology,
cumann gairmiúil do scoláirí an cheoil dúchais ar fud an
domhain.Grianghraf: Aengus McMahon

Páistí scoile as Bunscoil Naomh Bríd i gCarn Tóchair, Co. Dhoire agus iad i mbun cainte le linn dóibh a bheith ar an scéim ‘Ár
gCathair’ de chuid Fiontar. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie; Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie.

Fógraíodh buaiteoirí Ghradam Uí Shúilleabháin agus  Ghradam Réics Carló an tseachtain seo caite ag ócáid a bhí sa Sugar Club i
mBaile Átha Cliath. Sa phictiúr, tá na buaiteoirí ó chlé: Caitriona Nic Sheáin, Andrew Whitson, Caitriona Hastings, Con Ó Ruairc
mar aon le Bláthnaid Ó Brádaigh, Oireachtas na Gaeilge agus Dr. Caoilfhionn Nic Pháidín ó Chois Life.

Bronnadh téastas ar pháistí scoile i mBunscoil Naomh Bríd i gCarn Tóchair Co.
Dhoire, as páirt a ghlacadh i scéim Fiontar Sóisearach (YENI) ar na mallaibh. 

Tuismitheoirí de chuid dhaltaí Scoil Chuimsitheach Chiaráin, An Cheathrú Rua, a d'fhreastail ar Cheardlanna Nol-
lag sa scoil le déanaí. Eagraíodh an cúrsa faoi stiúir an Chláir Theagmhála Baile & Scoile le tacaíocht ón gClár
Críochnaithe Scoile. Sa phictiúr ón líne cúil tá: Kerry Colson (An Siopa Buí, An Spidéal), Bridie Nic Dhonncha, Bríd
Uí Chonghaile, Bríd Ní Liatháin, Áine Uí Cheallaigh, Bríd Mhic Dhonnacha, Máire Uí Fhátharta, Jacqueline Uí
Fhlatharta, Ellie Seoighe agus Caitríona Uí Chualáin. Sa líne láir tá: Treasa Uí Chuinn, Teresa Uí Dhonncha, Annie
Ní Mháille, Bairbre Uí Cheallaigh, Neasa de Bhailís, Eileen Uí Fhlatharta, Máire Áine Uí Dhómhnaill agus Mary
Mhic Dhonncha. Sa líne tosaigh tá: Kathleen Naughton (An Siopa Buí), Bríd Uí Fhátharta, Bridie Mhic Liam,
Katherine Uí Dhonnacha, Annie Ní Dhúbháin, Mary Seoige agus Michelle Mhic Dhonnacha.

Bernie Bhreathnach, Máire Ní Mhuirí agus Cait Ní Mhuirí i
gClub Áras na nGael ag an deireadh seachtaine, áit a raibh 40
bliain de Raidió na Gaeltachta á cheiliúradh. [Cathal Ó Tuathail]

Daltaí Ghaelscoil de hÍde, Órán Mór, ag seinm ceoil ag Comhdháil oideachais Ghaelscoileanna
Teo agus Eagraíocht na Scoileanna Gaeltachta Teo ar an Aoine se Caite i nGaillimh. 

GRIANGHRAF: CATHAL Ó TUATHAIL

Séamus Mac Aoidh,[ina shuí ar chlé] an ceoltóir as Gaoth Dobhair, ag seoladh suíomh nua ar an
idirlíon do Choiste Scaoil Saor ó Ailse. Ina chuideachta tá baill an choiste.  Bhí an seoladh in
Ionad Naomh Pádraig, Dobhar, Na Doirí Beaga. GRIANGHRAF: TOMÁS Ó CUIREÁIN



22 • CRUINNEAS / TEIC GAELSCÉAL 
Dé Céadaoin, 28 Samhain, 2012

CRUINNEAS

“Realise your potential...” 
Dúshláin agus deismireachtaí Gaeilge á bplé ag Antain Mac Lochlainn

B
HÍ plé againn an tseach-
tain seo caite ar experi-
ence, focal a thagann
aníos go minic i mbéarla-
gair na linne seo agus

nach furasta é a aistriú go Gaeilge.
Bithiúnach eile is ea potential, mar is
léir ó na samplaí seo thíos.

(1) Ba í feidhm an tseimineáir ná ról
poitéinsealach siúil agus rothaíochta
a aithint sa pholasaí iompair náisiún-
ta agus idirnáisiúnta. 

(2) Is eagraíocht an-phroifisiúnta
agus an-chairdiúil í an chuideachta
Cosmo, a chuidíonn leat do phoitéin-
seal a bhaint amach agus a bheith
rathúil. 

Ní mise a chum ná a cheap na
habairtí sin. Is amhlaidh a cuireadh i
gcló iad, agus ní rómhaith an teist é
sin ar chaighdeán an aistriúcháin ó
Bhéarla go Gaeilge. 

Ba cheart dom a rá i dtús báire nach
bhfuil locht ar bith agam ar ‘poitéin-

seal’ ná nach bhfuil mé ag doicheall
roimhe toisc gur ‘iasacht ón Bhéarla’
é. 

Focal fónta atá ann sa chomhthéacs
ceart. Féach, mar shampla, an téarma
archaelogy potential, i.e. an
dóchúlacht go bhfuil iarsmaí ón
seanam le fáil i gceantar faoi leith.
‘Poitéinseal seandálaíochta’ a thugtar
air sin agus is cruinn gonta an leagan
é. 

Ach, níos minice ná a mhalairt, is
focal folamh é potential, is cuma cé
chomh tromchúiseach agus a shílfeá
é a bheith ar an chéad léamh.

Sa chéad sampla thuas, níl aon
ghné den chiall nach dtugtar slán in
abairt shimplí mar ‘an ról a d’fhéad-
fadh/a thiocfadh a bheith ag X nó Y’.
Sin mar is fearr a chuirtear an ghné
choinníollach in iúl sa Ghaeilge –
b’fhéidir go mbeadh a leithéid de ról
ann, b’fhéidir nach mbeadh. 

Maidir leis an dara sampla: tá

nathanna mar realise your potential
ina mantra síoraí i bhfógráin
earcaíochta agus oiliúna, ach is beag
brí atá san aistriúchán Gaeilge ‘do
phoitéinseal a bhaint amach’. B’f-
hearr don aistritheoir féachaint le
ciall an natha Béarla a aimsiú i
dtosach. Cén chiall atá le realise your
potential ach ‘lán do chumais a
bhaint amach’?  B’fhearr go mór, dar
liomsa, an parafrása sin a úsáid. 

Dála an scéil, tá focal eile sa dara
sampla sin a fheicim go minic in
aistriúcháin Ghaeilge agus a mbím
an-amhrasach ina thaobh, i.e.
‘rathúil’ sa chiall successful. Is é an
bhrí a bhainimse as ‘rathúil’ ná pros-
perous, fortunate. Admhaím nach
bhfuil sin míle míle ar shiúl ón chiall
atá i gceist sa sampla thuas ach bím ag
doicheall go mór roimh leaganacha
mar the successful candidate will work
in our Galway office. / ‘Beidh an t-iar-
rthóir rathúil ag obair in oifig na Gail-
limhe.’ 

Níl i gceist san abairt Bhéarla ach
gur in oifig na Gaillimhe a bheidh an
té a cheapfar sa phost. Ní cúrsaí ratha
ná dea-fhortúin é.  

Úsáidtear potential ar bhealach eile
sa Bhéarla, mar shampla She is a
young politician of great potential. B’f-
hearr liom féin ‘poitéinseal’ a fhágáil
as, nó tá bealaí eile sa Ghaeilge chun
an coincheap a chur in iúl: ‘Polaiteoir

óg is ea í a bhfuil an-ghealladh fúithi.’
Cén fáth a dtéann scríbhneoirí

Gaeilge i muinín téarmaí teicniúla
mar ‘poitéinseal’ nuair is fearr go mór
gnáthfhocail mar ‘d’fhéadfadh’? Tá a
lán cúiseanna leis, gan amhras.
Ceann acu ná go mbítear ag brath bar-
raíocht ar www.focal.ie, in ainneoin é
a bheith ráite go soiléir ar an suíomh
gur bunachar téarmaíochta atá ann
murab ionann agus foclóir. Deirtear
liom go mbeidh leagan ar líne den
fhoclóir nua Béarla–Gaeilge le fáil go
luath. Beidh sin ina chuidiú mór ag
scríbhneoirí Gaeilge. Idir an dá linn,
féach mar a dhéileáil Tomás de
Bhaldraithe leis an choincheap
potential ina fhoclóir siúd: A potential
officer. / Ábhar oifigigh. Potential
resources of Africa. / Acmhainní
insaothraithe na hAfraice. Ná caith
EID amach go fóill!    

Tá tuilleadh áiseanna Gaeilge ar
www.aistear.ie. 

Ó ‘Spotify’ go fhoghlaim na Manainnise 
TEICNEOLAÍOCHT

Diarmuid Ó Muirgheasa ar na feidhmchláir nua atá ar an margadh

I
S iomaí rogha atá ann anois ó
thaobh gutháin soghluaiste
agus ríomhaire taibléid de,
idir earraí Apple, na gléasanna
uilig le Android ó Google

orthu, agus anois gléasanna le Win-
dows 8 ó Microsoft chomh maith. 

In 2007, nuair ar cuireadh an
chéad iPhone ar díol, ní raibh a
fhios ag duine ar bith cén úsáid go
díreach a bheadh leis. Cinnte bhí an
“App Store” suimiúil mar
smaoineamh, ach ní raibh duine ar
bith ann a rinne an tuar go mbeadh
lucht iPhone, iPad agus iPod i ndi-
aidh 35 billiún clár a íoslódáil i
ndíreach cúig bliana. Níos mó ná
sin, rinneadh íoslódáil ar os cionn
10 billiún aip ó mhí Márta seo caite!

Anois, in “App Store” Apple, tá
rogha beagnach milliún aip éagsúil
le fáil, agus os cionn 500,000 i siopa
Google, “Google Play”.

I measc an rogha do-chreidte seo,
conas ar chor ar bith ar féidir idird-
healú a dhéanamh idir Aipeanna
úsáideacha agus cinn nach bhfuil? I
gcás Aipeanna nach bhfuil saor in
aisce tá an cás níos measa fós. Ní
maith le duine ar bith dul sa seans
agus airgead á chaitheamh orthu,
fiú nuair nach bhfuil ann ach cúpla
euro.

Tá cinn ann ar fiú cinnte an cúpla

euro iad, áfach, nó ar fiú cúpla euro
iad fiú agus iad ar fáil saor in aisce.

Spotify (Apple, Android, €10 sa
mhí) - Is seirbhís do cheol
sruthaithe é Spotify, atá go mór le rá
go hidirnáisiúnta ach nach bhfuil ar
fáil in Éirinn ach díreach le déanaí.
Má tá tú ar Facebook, tá gach seans
ann go bhfuil cara éigin leat atá ag
fógairt a g(h)rá do Spotify le seach-
tain nó dhó anuas. Lasmuigh d’an-
chuid ceoil a bheith ar fáil duit go
héasca, an cleas eile atá ag Spotify
ná gur féidir leis ceol a aimsiú atá
cosúil le ceol éigin eile.

Cur i gcás go dtaitníonn Damien
Dempsey leat. Is féidir le Spotify
sruth gan stad a chur ar fáil duit de
cheol atá cosúil le ceol Damien
Dempsey. (Ó thaobh suime de, i
measc na n-amhrán ar an tsruth úd
bhí cinn ó Paul Brady, Luke Kelly,
Mick Flannery, Declan O’Rourke,
agus mórán eile).

Tá sé saor in aisce éisteacht ar
ríomhaire deisce, ach ní mór cuntas
“Spotify Premium” a bheith agat le
húsáid a bhaint as ar ghléas soghlu-
aiste nó ríomhaire taibléid. Las-
muigh den chostas €10 sa mhí atá
air, an fhadhb eile ná costais sonraí.
Mura bhfuil tú ar líonra WiFi agus
tú ag éisteacht le ceol, d’fhéadfadh

sé go mbeadh costas mór ag baint
leis. 

Super Hexagon (Apple, €2.69) – Ní
minic a thugaim moladh do
chluiche ar bith. Ní bhíonn an t-am
agam anois fé mar a bhí na blianta ó
shin a bheith ag imirt, agus is beag
cluiche anois a tharraingíonn m’aird
ar feadh níos mó ná cúpla nóiméad.
Ó thaobh cluichí atá cuíosach simplí

de, is deacair glacadh le hairgead a
chaitheamh, mar go bhfuil an
oiread sin ar fáil saor in aisce. Is eis-
ceacht é an cluiche seo ar an-chuid
cúiseanna, ach an ceann is mó ná
díreach an oiread sin spraoi a
bhaineann leis. Is fada, fada ó rug
cluiche orm fé mar a rug Super
Hexagon!

Déanadh in Éirinn é chomh
maith, agus is deas linn i gcónaí
tacú le déantóirí agus dearthóirí
Éireannacha. Mura bhfuil gléas agat
ó Apple, tá gach seans ann go mbei-
dh sé ar fáil don PC faoin am a léann
tú é seo, agus leagan Android ag
druidim go tapa chomh maith. Agus
is fiú gach pingin den €2.69 é!

Pages (Apple, €10) – Deir daoine,
uaireanta, nach féidir obair cheart a
dhéanamh ar iPad. Bíonn iontas
ormsa i gcónaí nuair a deir siad sin. 

“Cén saghas oibre atá i gceist
agat?”

“Scríbhneoireacht”, a deir siad,
den chuid is mó. Agus cuireann sé
sin iontas orm mar go ndéanaim an-
chuid scríbhneoireacht ar an
méarchlár ar scáileán an iPad. Thar
tréimhse ocht seachtainí an
tsamhradh seo caite, rinne mé mo
chuid oibre uilig air. Mar nach
bhfuil Microsoft Word ar fáil ar an

iPad is é Pages an rud i deise atá
ann. Tá sé rud beag ait €10 a íoc ar
chlár atá réasúnta simplí, ach más
gá duit a bheith táirgiúil ar iPad is
beag an praghas é €10.

Learn Manx (Apple, Android, saor
in aisce) – Níl aon chostas air seo. Ba
chóir go mbeadh, áfach, mar go
bhfuil caighdeán chomh hard sin ag
baint leis.

Admhaím go hoscailte nach
réitím go rómhaith le teangacha
nua, go hiondúil, ach tá iarrachtaí a
dhéanamh agam le déanaí. Ag baint
úsáide as an clár ríomhaireachta
Rosetta Stone tá mo chuid Gear-
máinise imithe go mór i bhfeabhas,
agus cuireann an Aip “Learn Manx”
cur i láthair Rosetta Stone go mór i
gcuimhne dom. An difríocht ná go
bhfuil costas beagnach €500 ar
phacáiste Rosetta Stone.

Níl Learn Manx b’fhéidir díreach
chomh chuimsitheach céanna le
Rosetta Stone, ach is deacair argóint
leis an bpraghas. Nílim líofa go fóill,
admhaím, ach má tá cabhair éigin
bheag uait agus tú i mbun oibre ar
do chuid teangacha Ceilteacha eile,
is iontach an áis é Learn Manx. Níos
mó ná sin, deir siad siúd a dhear é
go bhfuil breis ábhair ag teacht go
luath.

Comhlacht Léiriúcháin
Gaelach 10 mbliana ar an bhfód
Tobar Productions 10 mbliana ar an saol ach an bhfuil siad sásta lena bhfuil bainte amach acu? 

Katie McGreal

T
Á an comhlacht léir-
iúcháin teilifíse, Tobar
Productions, 10 mbliana
ar an bhfód i mbliana ach
níl bunaitheoir agus

úinéir an chomhlachta, Philip
Campbell, sásta leis an méid atá
bainte amach acu go dtí seo. 

“Ní mothaím go bhfuil ardsprioc
bainte amach againne. Mothaímse
‘under achieved’ agus sílim go
bhfuil an comhlacht ‘under
achieved’,” a deir sé.

“Seachas dhá sraith de Deis Roc
agus dhá sraith leis na páistí agus
dhá sraith de Taisce na Tuaithe…ní
bhfuair muid ‘sraith in-aischurtha’
go fóill.  Fuair muid dhá sraith as na
sraitheanna sin ach ní bhfuair muid
níos mó ná sin.” 

Shíl sé faoin am seo dá shaol féin
agus i saol an chomhlachta, go
mbeadh sé “ar mhuin na muice, a
dúirt sé agus go mbeadh an comh-
lacht slán sábháilte.

Bhí céad chlár Tobar Productions,
‘Oíche Nollag Cois Cuain’ ar siúl ar
gach craoltóir Gaeilge sa tír go
comhuaineach ag meán oíche,
Oíche Nollag 2002. Cheiliúraigh
Brian Kennedy an Nollag i gCaisleán
Bhéal Feirste sa chlár.

Ina iomlán, léirigh Tobar Produc-
tions 30 uair an chloig de chláir do
TG4, BBC Tuaisceart Éireann agus
RTÉ thar na 10 mbliana atá imithe. 

Rinneadar dhá sraith de ‘Deis
Roc’, clár atá cosúil leis an X Factor
ach atá dírithe ar bhannaí ceoil in
Éirinn. Sraith iomlán Gaeilge a bhí
ann agus mar sin bhí ar na bannaí
amhráin i nGaeilge amháin a
chasadh. Rinne siad neart clár fais-
néise freisin. Thaispeáin siad scéal
na dtacsaithe dubha in Iarthar Bhéal
Feirste sa chlár ‘Tascaí Dubh’ agus
d’inis siad saol Albert Fry sa chlár
‘Mise Albert’ anuraidh. Rinne siad
an clár sin anuraidh toisc go raibh
Cumann Chluain Aird in Iarthar
Bhéal Feirste 75 bliain d’aois agus
chaith Albert a shaol ag cothú na
Gaeilge sa Chumann. 

Rinne siad ‘Tubaiste Árainn

Mhór’ faoin tubaiste ba mhó dár
fhulaing muintir Árann Mhór riamh,
nuair a bádh 19 nduine roinnt céad-
ta troigh ón gcladach agus iad ar a
mbealach abhaile ó a bheith ag baint
prátaí in Albain. 

Labhraíonn Paddy, an t-aon duine
a tháinig slán as an tubaiste, le linn
an chláir. Insíonn sé céard a tharla ar
an lá uafásach sin den chéad uair i
50 bliain. Rinne siad dhá sraith do
pháistí le páistí freisin agus le linn
na sraithe sin, d’inis páistí idir 5
agus 9 mbliana d’aois ó cheann

ceann na tíre a scéal féin. 
Tá Philip sásta go gcuireann an

comhlacht cláir d’ardchaighdeán
amach, ach bhí sé ag siúl go mbeadh
níos mó déanta acu faoin am seo. 

“Bhí mé ag diúl le go mbeadh sin
déanta sula raibh muid 10 mbliain
d’aois,” a deir sé, faoi shraithdhráma
grinn a bhfuil sé ag obair air. “Sin
sprioc amháin nach bhfuil bainte
amach agam agus tá mé rud beag
diomúch.” 

Ach tá sé dóchasach go leor go
mbainfidh an comhlacht an sprioc

sin amach sula mbeadh an chéad 10
mbliana eile thart. 

Tá neart smaointe ag Philip do
thodhchaí an chomhlachta. Ba
mhaith leis tuilleadh ábhair a chur
ar an idirlíon agus tá sé ag
smaoineamh faoi cláir a dhéanamh
a bheadh oiriúnach do phobal na
Gaeilge agus do phobal na Gear-
máine, toisc gurb shin an áit ina
bhfuil sé lonnaithe anois. Chomh
maith le sin, tá lucht Tobar Produc-
tions ag obair ar dhá aip do pháistí
faoi láthair. 

Tá triúr ag obair go lánaimseartha
leis an gcomhlacht agus tá Philip
iontach sásta leis an bhfoireann atá
aige. 

“Is ‘seoid’ amach is amach é
Damian,” a deir Philip faoi Damian
McCann atá ag obair leis ar feadh
cúpla bliain anois i ndiaidh dó tosú
leis an gcomhlacht ar an Scéim Ciste
Craoltóireachta Gaeilge, “Tá léamh
iontach maith aige ar chláir.”

Thosaigh Michaeline Donnelly
leis an gcomhlacht dhá bhliain ó
shin agus “tá sise ag léiriú cláir s’aici
féin faoi láthair,” a deir Philip. 

D’oibrigh Michaeline agus Philip
ar an gcéad shraith raidió do Tobar
Productions i mbliana. Rachaidh an
tsraith amach ar RTÉ Raidió na
Gaeltachta roimh an Nollag.

“Bhí i bhfad níos lú airgid agus i
bhfad barraíocht fadhbanna le
cláracha teilifíse,” a deir Philip faoin
gcinneadh le dul i dtreo an raidió. 

“Níl rudaí ag éirí níos fusa, tá siad
ag éirí níos deacra,” a deir Philip
faoin earnáil theilifíse, “Tá níos mó
iomaitheoirí ann.” 

Deir sé go bhfuil deacrachtaí aige
tuarastail na foirne, é féin san
áireamh, a íoc gach mí, ach cé go
bhfuil na fadhbanna sin ann, tá
Philip dóchasach faoi thodhchaí
Tobar Productions. Síleann sé go
mbeidh siad ann ar feadh roinnt
mhaith blianta eile. 

An Ceiliúradh
Cuirfidh Tobar Productions neart
imeachtaí ar siúl mar chuid den
cheiliúradh seo i gCultúrlann
McAdam Ó Fiaich i mBéal Feirste,
áit ina bhfuil oifigí Tobar Produc-
tions lonnaithe anois.

Beidh píosaí de na cláir ar fad atá
déanta ag Tobar Productions le
feiceáil ar lúb ar chéad urlár na
Cultúrlainne óna 9i.n. ar an Aoine, 7
Nollaig, go dtí am dúnta na Cultúr-
lainne ar an Domhnach, 9 Nollaig.

Beidh ceolchoirm Kila ar siúl
tráthnóna Dé Sathairn le ceiliúradh
a dhéanamh ar na cláir ar fad atá
curtha amach ag Tobar a bhfuil ceol
Kila le cloisteáil iontu. Tá ticéid don
ócáid seo ar fáil ó Tobar ar 028 9096
4180 agus costas £10 a bheidh
orthu. 

Beidh deis ag daoine an clár
‘Tubaiste Árainn Mhór’ a fheiceáil
in Amharclann Mhic Cionnaith ar
an Domhnach, 9 Nollag ag 3i.n.
agus an tráthnóna céanna sin, ag
9i.n., beidh ‘Mise Albert’ le feiceáil i
gCumann Chluain Aird. 

Tá fáilte roimh chách ag na
himeachtaí agus tá tuilleadh eolais
ar fáil ar www.culturlann.com nó ó
Tobar Productions iad féin 028
9096 4180.

“Bhí mé ag diúl le go
mbeadh sin déanta sula
raibh muid 10 mbliain
d’aois,” a deir sé, faoi
shraithdhráma grinn a
bhfuil sé ag obair air. “Sin
sprioc amháin nach bhfuil
bainte amach agam agus
tá mé rud beag diomúch.” 

Pilib Mac Cathmhaoil, bunaitheoir agus úinéir Tobar Productions 

'Taisce na Tuaithe' á scannánú in 2010.

‘Is puipéid 
é Enda Kenny!’

Seán Ó Meallaigh

DE ghnáth is meafair a bhíonn i
gceist leis an líomhain sin, ach tá
sé soiléir do na sluaite in Amhar-
clann Bhord Gáis gurb é an
fhírinne é: tá duine éicínt a stiúrú.
Fáilte go“Anglo: The Musical”,
ceoldráma lán le greann
fíochmhar, agus croí tragóideach -
agus puipéid. Is é Cillian Ó Don-
nachadha an fear lena láimh i
mbéal Enda Kenny.

Bheadh aithne mhaith ar Chill-
ian i saol na Gaeilge óna rólanna i
Ros na Rún (Rhino) agus Seacht
(Brian) ach tá sé ag tógáil cúpla
céim chun cinn leis an dráma nua
seo. Leis an méid conspóide atá
ag baint leis an dráma, ní fhéad-
fadh sé ach rudaí mhaithe a
dhéanamh dá ghairm bheatha!

Insíonn Anglo scéal Dhiarmaid
agus Aisling, cúpla a chreid i
bhfadsaol an Tíogair Cheiltigh.
Meallann na baincéirí isteach san
fhís iad agus nuair a thitinn an
tóin as an tír, fágtar le hualach
uafásach d'iasachtaí iad. Cé go
bhfuil an lucht féachana ag gáire
ag an tús, tagann athrú inbhraite
ar an atmaisféar san amharclann
ag teacht chuig deireadh an
dráma. Tá daoine á fheiceáil féin
sna carachtair bhochta ar an
stáitse. 

Aisteoirí a dhéanann rólanna
Dhiarmaid agus Aisling, ach tá sé
oiriúnach gur puipéid iad na
polaiteoirí agus na baincéirí thart
orthu. Cruthaíonn sé sin amhras
faoi cé atá i gceannais ar chúrsaí,
agus cé atá freagrach. Is puipéid

iad an chuid is mó de na carach-
tair a dhéanann Cillian, agus is
scil ar leith é. “Tá sé an-dian go
fisiciúil – ar do lámha agus do
ghuaillí, agus is dúshlán mór é
don ghuth. De bharr nach bhfuil
d'aghaidh féin le feiceáil, caith-
fidh tú formhór an charachtair a
léiriú trí do ghlór.” 

Má bhreathnaíonn tú ar a CV, is
léir go bhfuil Cillian foirfe don ról
seo. Tá neart taithí aige a bheith
ag déanamh glóracha ar chartúin
do TG4, agus tá sé ag
puipéadóireacht le deich mbliain
anuas. Tá mí i ndiaidh mí caite
aige ar chamchuairt na tíre le
Fíbín, comhlacht atá lonnaithe in
Indreabhán, a chuireann beocht i
ndrámaí ón gcuraclam le puipéid,
mascanna agus fuinneamh. Céard
é an difríocht idir a bheith ag
déanamh dráma do rang scoile
agus a bheith os comhair níos mó
ná dhá mhíle duine san amhar-
clann is mó sa tír? “Tá dúshláin
dhifriúla ag baint leis an dá rud.
Uaireanta is léir nach bhfuil suim
ar bith ag na scoláirí breathnú ar
an dráma, agus caithfidh tú oibriú
go crua chun suim a spreagadh
iontu. Ar a laghad tá daoine ag iar-
raidh a bheith anseo! Ach tá siad
ag súil le dráma maith agus caith-
fidh tú do dhícheall a dhéanamh é
sin a thabhairt dóibh. Ach tá an t-
ádh orm a bheith páirteach sa
dráma seo...”

Más rud é go raibh ádh i gceist,
tá neart allais caite ag Cillian le
deich mbliana anuas ionas go
mbeadh sé réidh chun leas a
bhaint as an ádh sin.

SLÁINTE AGUS AILLEACHT

Cabhair dod chraiceann ag
fulaingt sa bhfuacht 

TÁ an geimhreadh orainn, a chairde,
cinnte, agus tá gá againn cosaint a
thabhairt dúinn féin in aghaidh na
bhfórsaí seaca atá ann. Bímid go léir
ag smaoineamh faoi vitimíní a
thógáil agus scaifeanna a chuir
orainn féin ach tá sé riachtanach ár
gcraiceann a chaomhnú chomh
maith. Déanann téamh lárnach,
aimsir fhuar agus gach rud eile a
théann leis an ngeimhreadh
damáiste dá gcraiceann. 

An rud is tábhachtaí a dhéanamh
ná a bheith ag faire ar do chraiceann,
do liopaí agus do lámha ina measc.
Beidh tréimhsí ann nuair a bheidh
siad níos tirime ná tréimhsí eile. De
ghnáth, ba cheart duit maothóir níos
tiubhe a úsáid sa gheimhreadh agus
bí ag scamhadh uair nó dhó sa
tseachtain. Má bhíonn tú ag faire ar
do chraiceann beidh a fhios agat cad
a bheidh ag teastáil uaidh.

Aghaidh:

MOLAIM go hard an maothóir ‘Oila-
tum natural repair cream’.
Úsáideann sé airíonna ola olóige
chun an maothas caillte a chur ar ais
i do chraiceann.  Tugann sé
faoiseamh don chraiceann a bhfuil
greannú agus doichte ann a thar-

laíonn ó theas a bheith ar shiúil sa
charr agus sa teach. Tá sé oiriúnach
chomh maith do dhaoine le
craiceann leochaileach. An rud is
fearr faoi ná nach bhfuil sé gréis-
ceach, nó róthiubh agus is féidir leat
é a úsáid faoi do smideadh. Tá sé le
fáil in Boots agus ar chostas timpeall
€9.50.       

Corp:

TÁ ‘Garnier seven day intensive
treatment’ ar fheabhas. Téann sé
isteach i do chraiceann go tapa agus
tá boladh deas air. Tá cineálacha
difriúla ar fáil, ag brath ar an saghas
craicinn atá agat. Mar sin, tá sé oiriú-
nach do chuile duine. Is féidir leat é
seo a úsáid mar ghnáthmaothóir nó
chun treisiú a thabhairt dod
chraiceann. Tá sé le fáil in Boots
agus sa chuid is mó de na cógaslan-
na móra ar chostas timpeall €7.50.                     

Scamhadh:
TÁ an scamhadh ón ‘Body Shop’
thar barr. Beidh do chraiceann
chomh bog tar éis é a úsáid. Chomh
maith leis sin, tagann sé le bolaithe
difriúla, tá sé chomh deas nach gá
duit cumhrán a chaitheadh. Na cinn
is fearr liomsa ná cnó cócó agus sú
craobh. An tslí is fearr chun é seo a
úsáid ná cuid de a chur ar éadach,
tosaigh ag bun do choirp ag teacht
aníos i dtreo do chroí agus ag oibriú i
ngluaiseachtaí ciorclacha. Tá siad le
fáil ó shiopaí ‘Body Shop’ agus tá
costas timpeall €16.50 orthu.

Uachtar láimhe:

FAIGHEANN do lámha an chuid is
measa den drochaimsir. Déanann
daoine dearmad aire a thabhairt dá
gcuid lámha. Is fíor an ráiteas sin go
bhfuil tú in ann aois mná a fháil
amach óna cuid lámha. Ceann de na
rudaí is fearr chun aire a thabhairt
dod lámha ná uachtar láimhe a
úsáid. Ceannaíonn a lán ban uachtar
láimhe agus déanann siad dearmaid
é a úsáid. Tá clú agus cáil ar an ‘Hand
and Nail Treatment Cream’ ó Clarins
agus é ar cheann de na táirgí sárd-
híola atá acu. Tá uigeacht dheas ann,
níl sé gréisceach agus bíonn cuma
fíordheas ar do lámha tar éis é a
úsáid. Is féidir é a fháil ag aon
chuntar Clarins a bhíonn in Brown
Thomas, Boots, Denbenhams agus i
gcógaslanna móra. Tá costas tim-
peall €19.50 air.                                                      

An ceann is fearr ar fad:
MOLAIM go hard an ‘8 hour cream
skin protectant’ ó Elizabeth Arden.
Déanann an t-uachtar seo chuile
rud. Is féidir leat é seo a úsáid ar do
lámha, d'ingne, do liopaí, ar
chraiceann do choirp agus ar
d'aghaidh chomh maith. Tá uachtar
láimhe de le fáil freisin ach molaim
an buntáirge seo mar gur féidir leat é
a úsáid i ngach áit. Tá an t-uachtar ar
fheabhas nuair a bhíonn do
chraiceann tirim agus cóir ag teastáil
uaidh. Tá sé le fáil ó aon chuntar
Elizabeth Arden a bhíonn in a lán
siopaí, Debenhams agus Brown
Thomas ina measc. Tá costas €31.50
air.  

Clodagh Ní Fhear-
raigh ar na táirgí is
riachtanaí do mhná
don séasúr seo

AMHARCLANNAÍOCHT

Puipéid 'Anglo - The Musical' [PIC :LEON FARRRELL/PHOTOCALL IRELAND]

TEILIFÍS agus RAIDIÓ
Le Méabh Ní Thuathaláin

Ros na
Rún ag
lorg ais-
teoirí!
MÁ tá Gaeilge bhreá líofa agat, in
éineacht le sárscileanna ais-
teoireachta, tá Ros na Rún dod
chuardach.

Seo do sheans a bheith
páirteach i gceann de na sobal-
drámaí is fearr atá againn in
Éirinn, a bheith ag obair le foire-
ann, ina bhfuil sárchumas ar
leith acu léiriú suntasach a thab-
hairt ar ghnáthshaol na Gaeltach-
ta ar slí atá greannmhar agus
éifeachtach.

Tá idir fhir agus mná á lorg,
acu, chun cur leis an spleodar
agus an dráma ar an suíomh
céanna ina raibh Stephen Fry
mar chaimeo.

Le  réimse snáitheanna scéil a
bhíonn ag plé le hábhair chon-
spóideacha, cosúil le téamaí grá,
collaíochta, trioblóidí teaghlaigh,
dúnmharú, éigniú agus neart
rún, ar ndóigh, ní fhéadfá taithí
níos fearr a fháil.

Tá clú agus cáil ar Ros na Rún
mar gheall ar an ngreann atá fite
fuaite istigh sna scéalta deacra a
bhíonn a bplé.

Tá Deirdre Ní Fhlatharta ina
léiritheoir sraithe leis an gclár
agus ina tuairim sin: “Tá an
oiread sin éagsúlachta sna scéal-
ta agus forbairt mhór déanta ar
na carachtair. Tá foireann den
scoth ag obair ar an tsraith agus
léiríonn a dtiomantas don seó an
méid sin.”

Tá an 17ú sraith buailte linn
anois agus tá foireann thart ar
140 duine acu a chraolann 35
seachtainí den tsraith, ina bhfuil
dhá eipeasóid ag dul amach
chuile sheachtain agus níos mo
ná 200,000 duine ag breathnú
air!

Beidh trialacha aisteoirí  ar siúl
ar an láthair atá ag Ros na Rún sa
Spidéal i gCo. Na Gaillimhe.

Níl le déanamh agat ag do CV a
seoladh ar aghaidh in éineacht le
grianghraf úrnua chuig leiri-
uchain@rosnarun.com, roimh
an Aoine an 30ú lá de mhí na
Nollag agus beidh siadsan i
dteagmháil leat chun an triail a
eagrú. Le níos mo eolais a fháil,
téigh chuig an suíomh idirlín atá
acu ag www.rosnarun.com ná ar
an suíomh Facebook atá acu.

‘Pleascóga na Nollag’
LEIS an Nollaig ag teannadh linn, is
féidir cluas éisteachta thabhairt do
chlár úr de chuid Raidió na Life,
‘Pleascóga na Nollag’, gach
Céadaoin, ar feadh na míosa amach
romhainn. 

“Tá dúil mhór ag muintir na
hÉireann in aimsir na Nollag.
Caitheann muid i bhfad níos mó air-
gid in aimsir na Nollag ná tír ar bith
eile san Eoraip. Déantar iarracht
mhór ó thaobh na mbronntanas
agus déantar iarracht mhór am a
chaitheamh lenár muintir. Is léir gur
ócáid í atá thar a bheith tábhacht i
bhféilire na nGael,” arsa Mairéad Ní
Chiarnáin, duine de na láithreoirí atá
taobh thiar den chlár. 

“Beidh ceol mar chuid lárnach
den chlár, idir ceol beo agus na
hamhráin mhóra a bhíonn le clois-
teáil ag an am seo den  bhliain - ó
Frank Sinatra go Mariah Carey go
Bob Dylan,” arsa Mairéad. 

Pléifear na gnéithe éagsúla de
cheiliúradh na Nollag ó thaobh
smaointe faoi  bhronntanais
éagsúla, scannán na Nollag, agus
feachtais atá á reáchtáil ag
carthanachtaí éagsúla na Nollag. 

“Ba mhaith linn tús áite a thab-
hairt do dhíoltóirí neamhspleácha
agus d’earraí a dhéantar in Éirinn.
Beimid ag plé le gach rud atá bain-
teach leis an Nollaig, ó bhron-
ntanais, oidis, carthanachtaí éagsúla
agus caithfidh muid súil ar na
himeachtaí a bheas ar siúl i mBaile
Átha Cliath le linn na tréimhse,” a
dúirt Mairéad. 

Is í Mairéad Ní Chiarnáin agus
Méabh Ní Choileáin  a bheas ag cur
an chláir i láthair, beirt de bhunadh
Bhaile Átha Cliath atá ag obair
earnáil na Gaeilge. 

‘Pléascóga na Nollag’ á chraoladh
ar Raidió na Life anocht, Dé
Céadaoin, 28 Samhain ag a 6-7i.n.

‘Cortina’ á cheiliúradh ar TG4

TÉANN ‘Cortina’, clár faisnéise de
chuid an chomhlacht léiriúcháin
Good Company, síos bóithrín na
smaointe le léiriú a thabhairt ar an
Ford Cortina, carr a chuaigh i
bhfeidhm go mór ar mhuintir na
hÉireann, dar le hEvan Chamber-
lain, an duine taobh thiar den
chlár.

“Frank Brafil ó Chumann Úinéirí
Ford na hÉireann a tháinig chugam
anuraidh leis an smaoineamh. Bhí
sé ag inse dom go mbeadh os cionn
100 duine a bhfuil carranna Corti-
na acu, ag bailiú le chéile i gCor-
caigh chun comóradh 50 bliain an
Cortina a cheiliúradh,” arsa
seisean.

Tháinig an Cortina ar an bhfód in
Éirinn in 1962, as monarcha de
chuid ‘Henry Ford and Son Ltd.’ i
gCorcaigh. Is mó tóir a bhí ar an
Cortina in Éirinn le linn na 60í, 70í
agus 80idí, tréimhse inár thosaigh
beagnach achan duine ag tiomáint. 

“Tugann an Cortina tuiscint
dúinn ar stair sóisialta na hÉire-
ann. Ní raibh mórán carranna thart
nuair a tháinig an Cortina go
hÉirinn go luath sna 60í, ach dé

réir a chéile d’éirigh carranna níos
coitianta i measc aicme áirithe.
Bhíodh carr ag an nGarda, an
sagart, an dochtúir agus a leithéid
sin, agus bhí tóir ar an Cortina i
measc an dream sin,” a dúirt Evan. 

Bhain oidhreacht Henry Ford le
ceantar Chorcaí ar an dá thaobh dá
mhuintir agus léirítear sa chlár go
raibh bá aige do mhuintir na hÉire-
ann agus go raibh bá ag muintir na
hÉireann do charranna a rinne
Ford. 

I measc na ndaoine atá páirteach

ar an chlár tá Daragh Ó Tuama
agus Paul Drury, beirt iriseoirí a
bhfuil dúil mhór acu i gcarranna,
an tiománaí railí Rosemary Smith,
Cathaoirleach agus Príomhfhei-
dhmeannach de chuid Ford, Eddie
Murphy, na craoltóirí Máirtín Davy
Ó Coisdealbha agus Bernie Ní
Fhlatharta agus daoine ó Chu-
mann Úinéirí Ford na hÉireann.

“Tagann cuimhnigh ar leith
chun cinn nuair a smaoiníonn
daoine siar ar an gcarr a bhí acu.
B’shin rud speisialta a tháinig

amach as,” a dúirt sé. 
Déantar scéal an Cortina in

Éirinn a insint le hábhar cart-
lainne, le hábhar nua-thaifeadta,
le cuimhní cinn agus le hábhar
grinn, agus cloistear tuairimí
daoine agus iad ag amharc siar ar
50 bliain den Cortina in Éirinn.

“Clár siamsúil atá ann. Ní
amháin go léirítear stair an Cortina
féin, ach faigheann muid léargas ar
scéalta pearsanta a bhain leis na
daoine a raibh an carr acu,” arsa
Evan.  

Pléascóga na Nollag’ á craoladh ar Raidió na Life, ag toiseacht anocht, 28
Samhain ag a 6-7i.n.

‘Cortina’, ag craoladh ar TG4 
Dé Domhnaigh, 2 Nollaig,  ag
9:30i.n. agus á athchraoladh 
Dé Luain, 3 Nollaig, ag a 8.00i.n.

Comóradh 50
bliain an Ford
Cortina, á chrao-
ladh ar an Domh-
nach, 2 Nollaig, ar
TG4 ag 9.30i.n. 

“Tá muid ag cailleadh    
“IS iomaí duine a sheinneann ceol sa
tír seo ach is beag ceoltóirí atá ann,”
arsa Peter Carberry, agus muid i
mbun cainte ag Fleadh Cheoil na
hInse, i gCo. an Chláir ar na mallaibh. 

Is minic a chloistear faoin ‘mbor-
radh’ a tháinig ar chúrsaí ceoil nó
faoin ‘saibhreas’ ceoil atá sa tír, ach a
mhalairt atá fíor, dar le Carberry. 

Bhí muid in ainm is a bheith ag
seinm i seisiún ceoil in Cruises, i lár
bhaile na hInse, eagraithe mar chuid
den fhleadh, ach bhí ceoltóirí ag
seinm inár n-áit cheana féin, rud a
chur isteach ar Carberry. Tugadh  deis
mhaith cainte dúinne agus spreag an
tsuim a léirigh mé sa mhéid is a bhí le
rá aige é chun tuilleadh cainte a
dhéanamh liom faoi chúrsaí ceoil go
ginearálta. D’fhiafraigh mé air agal-
lamh a dhéanamh liom ar an lá dar
gcionn agus rinne muid amhlaidh. 

Fear smaointeach atá ann, fear a
bhfuil tuiscint aige ar an gceol agus a
bhfuil cuid mhór machnaimh déanta
aige ar chúrsaí ceoil. Scoth an che-
oltóra atá ann fosta. Seinneann sé
ceol thar a bheith ‘ceolmhar’ ina
bhfuil mothúchán agus paisean go
mór ann, rud a thugann údarás dó i
mo thuairim féin. Ní bheidh gach
duine ar aon intinn leis ach is ábhar
machnaimh é do cheoltóirí  agus
d’éisteoirí araon. Cinnte, is ábhar níos
tromchúisí fós é má tá an ceart aige.

Is as Holla, Caonach i gCo. an Long-
foirt é Peter Carberry, ceantar ina
bhfuil sé ina chónaí faoi láthair. Ní
bheadh Longfort aitheanta mar chon-
tae ina raibh ceol go láidir ann ach
bhí, tráth dá raibh, dar le Carberry.  

“Bhí scoth na gceoltóirí fán chon-
tae, a leithéidí Jimmy Dolan agus
Mike Kennan, píobairí den scoth agus
fidléirí ar nós Larry Kelly, Dan Kelly
agus Jim Donlon. Níl ceol ar bith i
Longfort a thuilleadh. Tá na ceoltóirí
maithe, na ceoltóirí sinsearacha uilig
marbh anois. Ar ndóigh, tá daoine
óga ag seinm anois ach níl an ceol mar
a bhí sé. Tá an cur chuige iomlán míc-
heart, tá an ceol go hainnis. Níl sé á
theagasc mar is ceart,” ar seisean.

“an croí agus an mothúchán sa cheol
fágtha ar leataobh”

Is é an príomhchúis atá leis seo ná
go bhfuil an teagasc go holc, dar le
Peter agus lochtaíonn sé Comhaltas
go láidir mar gheall ar chaighdeán na
múinteoirí atá ag teagasc timpeall na
tíre. “Tá daoine ag teagasc sna brain-
sí éagsúla ar fud na tíre nach dtu-
igeann an ceol agus nach bhfuil ábal-
ta é a theagasc,” a dúirt sé.  

“Níl fios an cheoil ag na múinteoirí
seo agus níl siad féin aibí go leor ar an
uirlis. Tá an taobh teicniúil a thab-
hairt ar aghaidh ach tá an croí agus an
mothúchán sa cheol fágtha ar
leataobh,” arsa seisean. 

Níor cheart go mbeadh daoine ag

foghlaim le leathanach de nótaí, dar
leis, ach is rud é atá ag tarlú go for-
leathan. Tá páistí ag foghlaim ar an
mbealach sin agus tá siad ag cailleadh
amach ar na gnéithe is tábhachtaí, de
réir Carberry.   

Mothaíonn sé nach bhfuil maitheas
ar bith a bheith ag foghlaim ceoil agus
lear mór daoine sa rang. “Is cur amú
ama iad na ‘masterclasses’ seo atá ar
siúl ag na féilte ceoil timpeall na tíre.
Caithfear é a dhéanamh duine le
duine más mian leat an mothúchán a
thabhairt ar aghaidh,” ar seisean. 

Is comhartha í Angelina Carberry,
iníon le Peter a theagasc sé féin, go
dtig leat mothúchán agus paisean a
mhúineadh, dar leis. “Chuala mé
Angelina ar Raidió an Gaeltachta, bhí
mé ag déanamh jab beag fán teach.
Cé gur theagasc mé í agus gur minic

muid ag seinm lé chéile, b’shin an
chéad uair dom cluas éisteachta
mhaith a thabhairt den rud a bhí sí a
dhéanamh. Chuaigh sí go mór i bhfei-
dhm orm. Tá ‘aimhe’, grá, ‘spleodar’
ann agus tá mé thar a bheith bródúil
aisti go bhfuil sin aici,” a dúirt sé.   

“ceol tráchtálaithe ag dul i bhfeidhm
ar dhaoine agus tá siad ag dul ar
strae” 

Ceapann Carberry go bhfuil bannaí
ceoil atá ag díriú ar cheol tráchtálaithe
ag déanamh dochair don cheol
chomh maith. “Chuaigh bannaí ceoil
mhóra ar nós ‘Dé Danann’ i bhfeidhm
ar dhaoine óga chomh maith, bannaí
atá ag seinm ar luas mire agus ag
seinm ceoil nach bhfuil ciall ná
réasún ag baint leis,” a dúirt sé.

“A leithéidí Gerry ‘banjo’ O’ Connor
agus Frankie Gavin atá ag seinm ar
luas fiáin fraochta agus ag seinm
meascáin iomláin de cheol traidisiún-
ta agus de cheol bluegrass. Tá an ceol
tráchtálaithe sin ag dul i bhfeidhm ar
dhaoine agus tá siad ag dul ar strae,”
ar seisean. 

“lámh thar a bheith suntasach ag
RTÉ sa chruachás ina bhfuil muid” 

Tá cuid mhór damáiste déanta ag
RTÉ, dar le Carberry, leis na cláracha
atá ag dul amach ar RTÉ le fada agus
ar TG4 le tamall anuas. “Tá
léiritheoirí aineolacha ag roghnú
ceoltóirí ar bith, gasúir óga a bhfuil
cuma dheas orthu, in áit ceoltóirí
arbh fhiú éisteacht leo. Tá RTÉ ag iar-
raidh casadh eile a chur ar cheol ionas

go mbeadh galántacht ag baint leis.
Tá an ceol sin ag dul amach os
comhair na mílte agus daoine ag
foghlaim uathu. Tá muid ag cailleadh
ar gcuid ceoil go mór,” a dúirt sé. 

Cáineann sé an stéiréitíopáil atá
déanta de cheol Co. an Chláir agus
ceapann sé gur dearnadh neamhaird
den chuid eile den tír. “Rinne RTÉ
neamhaird ar an Tuaisceart agus ar
lár na tír le fada agus tá an dearcadh
diúltach sin i measc léiritheoirí de
chuid RTÉ go fóill. Tá ról thar a bhei-
th suntasach ag RTÉ sa chruachás ina
bhfuil muid faoi láthair,” ar seisean. 

“Níl aon bhunús leis an dearcadh
atá amuigh ansin gurb é Co. an
Chláir an áit is mó a bhfuil saibhreas
ceoil ann. Níl aon chuid den fhírinne
leis agus is beag duine i gCo. an
Chláir a bhfuil ag éirí leo ceol a

Labhraíonn Méabh Ní Thuathaláin leis an gceoltóir iomráiteach Peter Carberry faoin gceol
traidisiúnta, atá ‘in áit na leathphingine’ dar leis

Peter Carberry, ceoltóir de bhunadh Co.an Longfoirt. Ealaíne: Édaín 0’ Donnell

 ar gcuid ceoil go mór” 
sheinm. Rinne RTÉ an dearcadh sin
a chothú nuair a dhírigh siad ar a lei-
théidí Mrs Crotty,” a dúirt sé. 

“ní thiocfadh liom ceoltóir a aithint
ón chéad cheoltóir eile a tháinig ina
ndiaidh”

Tá ceoltóirí ag déanamh aithrise
ar cheoltóirí móra in áit a stíl féin a
fhorbairt bunaithe ar a gceantar
áitiúil, rud nach bhfuil aon chiall
leis, dar le Carberry. 

“Tá rud éigin ag dul amú nuair
atá mé ar ag éisteacht le ceol Joe
Burke agus mé i bhFear Manach.
Chuala mé 17 boscadóirí óga ag
seinm, uilig ar bhoscaí Paolo
Soprani, ag an bhFleadh Cheoil i
gCabhán anuaraidh. Dá ndúnfainn
mó shúile ní thiocfadh liom
ceoltóir amháin a aithint ón gcéad
cheoltóir a tháinig ina ndiaidh. Níl
ach Joe Burke amháin ann ach bhí
17 nduine ag déanamh aithrise air
an lá sin,” a dúirt sé. 

“Téann ceoltóirí móra, ceoltóirí
iontacha, a leithéidí Tommy Peo-
ples, go mór i bhfeidhm ar che-
oltóirí eile a thagann ina ndiaidh.
Déanann daoine aithris ar cheol na
ndaoine seo agus tá á stíl féin a
chailleadh acu dá bharr sin. Cloisim
léirmheasanna ar cheoltóirí go
bhfuil duine éigin ag seinm ar nós
Tommy Peoples nó go bhfuil siad
idir Peoples agus John Carty abair,
ach cá bhfuil stíl cheoil an duine
áirithe sin?,” ar seisean. 

Mothaíonn Carberry gur cheart
go mbeidh ceoltóirí ag díriú ar
cheol a gceantar féin agus ag
déanamh taighde ar cheoltóirí sin-
searacha de chuid an cheantair. “Ní
amháin chun stíl cheoil a fhorbairt
i do chuid ceoil féin ach do dhaoine
eile i do cheantar,” ar seisean. 

Tá an toradh dearfach sin le
feiceáil i gceantar Shliabh Luachra,
dar leis. “Rinne ceoltóirí taighde ar
an stíl sin agus d’éist siad go cúra-

mach le seancheoltóirí na háite
agus tá sin le cloisteáil go  fóill ó
cheoltóirí de chuid an cheantar sin.
Ach is éisceacht é sin; ní sé ag tarlú
sa chuid eile den tír,” a dúirt sé. 

“Ceol an bhosca ceoil ar strae ar fad”

Tá dhá cineál ceoil á sheinm ar an
mbosca, an seandóigh,  c#/d, agus an
bosca ceoil in b/c, bosca ceoil mór
agus glórach nach bhfuil oiriúnach
do cheol traidisiúnta, de réir Carber-
ry. “Seinneann Mairtín Ó Connor
agus Jackie Daly, ceoltóirí atá
dochreidte, in c/d agus tá ciall leis sin
mar go bhfuil sé níos oiriúnaí don

cheol traidisiúnta. Tá Joe Burke ag
seinm in b/c agus tá ná céadta duine
ag déanamh aithrise air,” arsa Carber-
ry. Ba ghnách le Carberry seinm in
b/c é féin ach bhí timpiste aige inár
chaill sé cuid dá mhéar agus thosaigh
sé ag seinm in c/d. “Tá mé iontach
sásta go ndearna mé sin,” a dúirt sé.  

“Is ceoltóir aonair é Joe Burke.
Rinne sé taifead leis an bpíobaire
Michael Rooney tamall ó shin.  Bhí sé
mar a bheadh lá agus oíche ann. Tá
mise agus an píobaire, Padraig
McGovern, ag déanamh albaim sa
bhliain úr, ní amháin le léiriú gur
féidir  leis an mbosca agus na píb a
bheith go deas le chéile ach mar gur

bhreá liom a bheith ag seinm leis,” ar
seisean.  

“Nuair a bhuailim leis, tarlaíonn
rud speisialta agus muid ag seinm le
chéile. Níor ghlac mé drugaí riamh
ach déarfainn go bhfuil sé cosúil leis
sin. Tá sé deacair míniú a thabhairt
air; is rud draíochtúil é,” a dúirt sé.

“tá seisiúin á scrios ag daoine ar fud
na tíre”

Tá fadhb maidir le daoine ag mil-
leadh an cheoil sna seisiúin mar
gheall nach bhfuil siad maith go leor
le bheith ag seinm go poiblí, dar le
Carberry. “Tá daoine ag dul sa seans

agus ag iarraidh a bheith páirteach
sna seisiúin gan tuiscint mar is ceart
acu ar an gceol. Is cuimhin liom gur
cáineadh leithéidí Noel Hill mar
gheall gur labhair siad amach faoi ach
tá daoine ag scriosadh seisiúin ar fud
na tíre. Tá muid ag teacht chuig an
bpointe sin gur gá labhairt amach
faoi,” ar seisean.

“Tá mise os cionn seasca bliain
d’aois anois, tá mé ag foghlaim i
gcaitheamh mo shaoil agus tá daoine
ag teacht isteach a bhfuil cúpla corda
ar eolas acu agus ag seinm ar dhóigh
a chuireann isteach ar cheoltóirí eile
agus níl sé de cheart acu sin a
dhéanamh,” arsa Carberry.

Peter Carberry, ceoltóir mór de chuid Longfoirt 
Is ceoltóir thar a bheith cumasach é
Peter Carberry, ar an mbainseó agus ar
an mbosca ceoil. Bhí ceol mar chuid
lárnach dá mhuintir agus mhothaigh
mé go raibh sé thar a bheith bródúil as
an oidhreacht sin agus muid ag caint.
D’inis sé dom i dtús báire faoin gceol a
bhí i measc a mhuintire i gCaonach,
Co. an Longfoirt. 

“Nuair bhí mise óg, bhí ceol sa teach
i gcónaí. Sheinn m’athair agus bhí ceol
ag mo sheanathair, ach ní raibh uirlis
aige. Ní raibh mórán uirlisí thart an t-
am sin agus bhídís ag portaireacht
béil. Thug siad ‘pus music’ air agus sin
a bhí sna tithe ag na damhsaí,” arsa
Peter. 

De réir a chéile, tháinig uirlisí
isteach sa tír. Tháinig an fheadóg

Clarkes C ar an mhargadh ag tús na
gcaogaidí, uirlis thar a bheith deas a
bhfuil tóir go fóill air.  Bhí an
mileoidean thart an t-am sin, agus líne
amháin de chnaipí air ach ní raibh
mórán measa ar an uirlis sin, dar le
Peter, agus ní raibh mórán daoine ag
gabháil díofa.

“Níor tháinig uirlisí ar an bhfód i
measc mo mhuintirse go dtí glúin
m’athar. Fuair m’athair
bainseó/maindilín, uirlis a bhfuil
muineál gonta aige ar nós maindilín
agus bolg mór mar a d’fheicfeá ar
bhainseó. B’in an chéad uirlis a chona-
ic mé. Bhí fuaim uafásach aige agus
bhí deacrachtaí ag m’athair é a tiúnáil
i gcónaí,” a dúirt sé.

D’inis sé scéal faoin dóigh go bhfuair
a uncail, an píobaire Peter Carberry, a
chéad sheit píob  agus ba léir dom go

raibh sé iontach sásta faoi. Chuala sé
an píobaire siúlach, Johnny Doran,
agus é ina ghasúr óg, ag seinm taobh
amuigh de Pháirc na  bPhiarsach
roimh cluiche peile agus bhí sé chomh
tógtha sin leis an gceol gur fhan sé
taobh amuigh den pháirc peile i rith an
chluiche ag éisteacht leis. 

“Thug mo sheanathair gamhain dó
agus thóg sé é go dtí go raibh sé in am
é a dhíol agus b’shin mar a fuair sé an
t-airgead leis a gcéad sheit píobaí a
cheannacht. Píobaire iomráiteach a
bhí ann, chuaigh sé timpeall an
domhain ag seinm ceoil. Tá sé iontach
brónach mar tá m’uncail imithe in
aois anois agus ní thuig leis seinm a
thuilleadh. rud fíorbhrónach atá ann,”
arsa Peter. 

“Tagann cuimhní ar ais chugam
nuair a sheinnim ceol do dhaoine atá
imithe, m’athair, mo sheantui-
smitheoirí, daoine i Sasana. Nuair a
chuaigh mise go Manchain Shasana
sna 60í, bhí mé iontach óg; déagóir a
bhí ionam. Bhí an t-ádh dhearg orm
bualadh le Felix Doran. Choinnigh sé
súil amach fá mo choinne, bhí mé
neirbhíseach ag suí isteach sna
seisiúin ach bhí sé iontach deas liom
agus chuir mé aithne mhaith air agus
ar a mhuintir. Bhí mé mór le Michael
Gorman chomh maith, fear a fuair bás
i dteach altranais leis féin, ar nós na
mílte Éireannach eile. Smaoiním ar na
daoine seo. Tá seo mar chuid den
phaisean agus den foghlaim nach
bhfuil sa cheol faoi láthair.”

Peter Carberry ag éisteacht le Paddy Mills, nach maireann, cúpla mí sula bhfuair sé bás.  Ba cheoltóir agus cumadóir ceoil den scoth é Paddy Mills agus
mínigh Peter dom go mbíonn sé ag seinm tiúineanna a chum Paddy agus ag cuimhniú air.  

Peter Carberry ag seinm ar an
mbainseo sna 80í.

NUACHT Litríochta
Le Meadhbh Ní Eadhra

Buaiteoirí Ghradam Leabhar
na Bliana fógartha
O

ÍCHE Dé Céadaoin seo
caite, fógraíodh
buaiteoirí Ghradam
Leabhar na Bliana ag
ócáid speisialta a bhí ar

siúl san Sugar Club i mBaile Átha
Cliath. Is duais suntasach é seo a
thugann aitheantas don sárobair a
dhéanann údair, dearthóirí agus foil-
sitheoirí araon, agus iad ag cur leab-
hair Ghaeilge os comhair an phobail. 

Bhí go leor leabhar éagsúil ainm-
nithe ar ghearrliosta an Ghradaim
seo ach ar an oíche, bronnadh
Gradam Uí Shúilleabháin ar Leabhar
na Bliana do Dhaoine Fásta, agus
Gradam Réics Carló ar Leabhar na
Bliana do Dhaoine Óga. Is é ‘Dúlra
Oileáin Árann’, scríofa ag Cón Ó
Ruairc agus foilsithe ag Cois Life, a
bhuaigh Gradam Uí Shúilleabháin.
Bhuaigh ‘Ó Chrann go Crann’ le
Caitríona Hastings agus Andrew
Whitson, agus foilsithe ag An
tSnáthaid Mhór, Gradam Réics Carló.

Labhair Stiúrthóir Oireachtas na
Gaeilge, Liam Ó Maolaodha, faoin
gcomórtas, ag rá dtugann sé “teach-
taireacht láidir maidir le fiontraíocht
agus nuálaíocht de”.

“Is é seo an comórtas is mó sa bhli-
ain do scríbhneoirí agus foilsitheoirí
Gaeilge agus i bhfianaise sin tá sé
mar spreagadh forbartha laistigh
den earnáil. Bhí réimse iontach
leathan agus ardchaighdeán ag baint
le gach iomaitheoir i mbliana ó
thaobh caighdeáin, ábhair agus stíl
léirithe de. Céim mhór chun tosaigh
atá ann ó thaobh na chruthaitheach-
ta agus na nuálaíochta de,” ar sé.

Is comórtas liteartha ar leith é
Leabhar na Bliana a thugann
aitheantas faoi leith don obair ion-
tach atá ar siúl ag foilsitheoirí na
Gaeilge agus ag an am céanna, a aith-
níonn ról tábhachtach na scríbh-
neoirí agus na n-ealaíontóirí sa
phróiseas. Is iad Foras na Gaeilge a
chuireann an duaischiste de €22,000
ar fáil do na gradaim, as ciste iomlán
de os cionn €1.2 milliún a chaitear ar
litríocht na Gaeilge agus is iad
Oireachtas na Gaeilge a bhíonn i
mbun riarachán an chomórtais.
Léiríonn sé an Ghaeilge mar
acmhainn uileoileáin, a bhfuil
daoine le tallanna nua ag plé léi agus
ag cur brí úr inti.

Bronnadh Gradam Leabhar na
Bliana do Dhaoine Fásta (Gradam Uí
Shúilleabháin), ar an bhfoilsitheoir
Cois Life. Tugann an saothar a bhain
amach an duais, ‘Dúlra Oileáin
Árann’, léargas tuisceanach ar
uathúlacht oidhreacht na n-oileán

seo – an gheolaíocht, an aeráid, ain-
mhithe agus plandaí, an cladach
agus an fheirmeoireacht. Bunaíodh
Cois Life in 1995 agus ó shin i leith tá
raon leathan leabhar foilsithe acu,
leabhair Ghaeilge d’fhoghlaimeoirí,
leabhair do dhaoine óga, drámaí, fic-
sean agus filíocht ina measc.

Chaith údar Dúlra Oileáin Árann,
Con Ó Ruairc, 40 bliain ag obair le
Teagasc mar eolaí plandaí, mar
eagarthóir ar fhoilseacháin
eolaíochta agus ag obair ar phleanáil
taighde. Chaith sé seal mar
Uachtarán ar Institiúid Bitheo-
laíochta na hÉireann, bhí sé ina
Cathaoirleach ar Choiste Eolaíochta
an RDS agus ar choistí éagsúla de
chuid Acadamh Ríoga na hÉireann.

Cuireadh Dúlra Oileáin Árann, i
dtoll a chéile de thoradh na gcúrsaí
agus na gcuairteanna taighde a d'ea-
graigh údar an leabhair ar son Insti-

tiúid Bitheolaíochta na hÉireann
maidir le stair dhúlra Oileáin Árann
de ó na luath-1980idí i leith.

Bhuaigh an teach foilsitheoireach-
ta, An tSnáthaid Mhór, atá lonnaithe
i mBéal Feirste, an gradam do Leab-
har na Bliana do Dhaoine Óga
(Gradam Réics Carló) don leabhar Ó
Chrann go Crann, scríofa ag
Caitríona Hastings agus maisithe ag
Andrew Whitson. 

Tá an oiread sin leabhar áille foil-
sithe ag An tSnáthaid Mhór le blianta
beaga anuas, nár chuir sé ionadh ar
bith orm a chloisteáil go raibh an
duais buaite acu. Sa leabhar áirithe
seo, tá an-bhéim ar an dearadh agus
ar na pictiúir sa leabhar. Ní hamháin
go bhfuil scéal den scoth scríofa ag
Caitríona Hastings, ach tá an leabhar
féin maisithe go galánta ag Andrew
Whitson. Bhí go leor tacaíochta acu
ó Bhéal Feirste ar an oíche, le bus

speisialta eagraithe chun freastal ar
an ócáid mhór. Is iontach an rud é
sin – agus tugann sé fuinneamh agus
spreagadh do gach éinne eile sa
seomra.

Ag fáiltiú roimh fhógairt na
mbuaiteoirí, dúirt Aedín Ní Bhroin,
Stiúrthóir Chlár na Leabhar Gaeilge,
Foras na Gaeilge:  “Bhí caighdeán na
n-iomaitheoirí i mbliana thar barr ar
fad. Thug gach leabhar sa ghearrlios-
ta rud ar leith nua don mhargadh.
Taispeánann sé go bhfuil borradh úr
faoi fhoilsitheoireacht na Gaeilge, é
ag leagan síos caighdeán nua ó
thaobh deartha agus insint scéil de.”

Ar an ngearrliosta chomh maith
do Leabhar na Bliana do Dhaoine
Fásta bhí Cló Iar-Chonnacht le ‘Ar
Nós an Pháiste’ le Pádraig Standún,
Coiscéim leis an leabhar ‘Rogha
Dánta’ le Louis de Paor, Arlen House
leis an dráma ‘Dorchadas’ le Liam Ó

Flaithearta (Brian Ó Conchubhair,
Eagarthóir) agus Leabhar Breac leis
‘An Litir’ arna scríobh ag Liam Mac
Cóil.

I measc na dteideal ar ghearrliosta
Leabhar na Bliana do Dhaoine Óga,
bhí ‘Ailfí agus an Vaimpír’ le hOrna
Ní Choileáin, foilsithe ag Cois Life,
‘Saol an Mhadra Bháin’ le Ríona Nic
Congáil agus maisithe ag Críona
Nangle, foilsithe ag Leabhair-
COMHAR,  Binjí – Madra ar Strae le
Patricia Forde, maisithe ag Brian
Fitzgerald agus foilsithe ag Futa Fata
agus Tubaiste ar an Titanic le Máire
Zepf, le léaráidí ó Olivia Golden, foil-
sithe ag Cló Mhaigh Eo.

Is féidir na leabhair seo go léir a
cheannach sna siopaí nó ó na foil-
sitheoirí ar an idirlíon. Anois agus an
Nollaig ag teannadh linn, beidh
neart roghanna agaibh agus sibh ag
lorg bronntanas Nollag!

Buaiteoirí Ghradaim Leabhar na Bliana, ina suí chun tosaigh agus ó chlé go deis, tá Caitriona Nic Sheáin, Andrew Whitson, Caitriona Hastings, Con Ó Ruairc
agus Bláthnaid Ó Brádaigh, Oireachtas na Gaeilge agus Dr. Caoilfhionn Nic Pháidín ó Cois Life. Tá dáltaí ó Choláiste Feirste le feiceáil ar chúl.

Gaelscéal ar Scoil

Lean muid ar: Le tacaíocht ó:

Gaeilge – Ardteistiméireacht 2013 Le Mícheál Ó Ruairc

Béaltriail 2013
Cluichí

Peil Ghaelach  -  Tomás Mac Ruairí
Is mise Tomás Mac Ruairí. Imrímse peil Ghaelach, iománaíocht, cispheil, sacar agus rugbaí. Ach is
í an pheil Ghaelach an cluiche is fearr liom.

Cluiche amaitéarach is ea an pheil Ghaelach. Imrítear ar pháirc í. Bíonn an pháirc sin idir céad
daichead agus céad seasca slat ar a fhad agus idir ochtó agus nócha slat ar leithead. Bíonn dhá
chuaille ar gach taobh den pháirc Bíonn na cuaillí seo aon troigh is fiche óna chéile, agus bíonn
trasnán eatarthu a bhíonn ocht dtroithe ón talamh. Má chuireann tú an liathróid thar an trasnán
bíonn cúilín amháin agat. Ach má chuireann tú faoin trasnán í bíonn cúl amháin – nó trí chúilín –
agat.

Cúig dhuine dhéag a bhíonn ar gach foireann – an cúl báire, triúr lánchúlaithe, triúr
leathchúlaithe, beirt i lár na páirce, triúr leath-thosaithe agus triúr lántosaithe.

Bíonn cead ag na himreoirí an liathróid a chiceáil nó a bhualadh leis an láimh. Ní cheadaítear í a
chaitheamh as na lámha. Bíonn cead ag an gcúl báire an liathróid a láimhseáil ar an talamh (taobh
istigh den chearnóg).

Má chuireann na tosaithe an liathróid thar an gceannlíne (agus taobh amuigh de na cuaillí)
deirtear go mbíonn sí imithe ar fóraoil nó ar seachrán agus tugtar saorchic amach don fhoireann
eile. Ach, má chuireann na cúlaithe amach í tugtar saorchic caoga slat (nó daichead is a cúig
mhéadar) don fhoireann eile.

Nuair a dhéantar feall nó calaois ar dhuine ar bith, séideann an réiteoir an fheadóg agus tugtar
saorchic don imreoir sin. Má tharlaíonn a leithéid de rud taobh istigh den chearnóg, tugtar cic pio-
nóis don imreoir sin.

Bíonn na himreoirí go léir gléasta in éide peile: bríste
gearr, geansaí (nó léine) peile, stocaí peile agus bróga peile.

Bíonn sé de chúram ar Chumann Lúthchleas Gael an
pheil ghaelach a riaradh agus a chur chun cinn. Bíonn an
iománaíocht, an chamógaíocht, na cluichí corr agus an
liathróid láimhe faoi chúram Chumann Lúthchleas Gael
freisin.

Leadóg – Caitríona Nic Eoin
Is mise Caitríona agus is í an leadóg an cluiche is fearr liom.

Buntáiste mór eile a bhaineann leis an leadóg ná gur féidir cluiche singil nó cluiche dúbailte a imirt.
Is féidir an leadóg a imirt ar an bhféar nó ar chúirt chrua. Bíonn eangach trasna lár na cúirte agus

bíonn na himreoirí ag iarraidh an liathróid a chur thar an eangach sin.
Imrítear an cluiche le liathróid bhog, a bhuailtear thar an eangach le raicéad. Bíonn an córas scórála

casta go leor agus bheadh ort dul ag breathnú ar an gcluiche le go dtuigfeá i gceart é.
Nuair a bhímse ag imirt leadóige caithim sciorta gearr, T-

léine, stocaí bána agus bróga boga. Is iondúil go mbíonn na
fir gléasta i mbróga boga, stocaí bána, bríste gearr agus T-
léine.

Iománaíocht   -  Peadar de Bhrún
Is mise Peadar de Bhrún. Imrím iománaíocht sa bhaile agus ar scoil. Is í an iománaíocht an cluiche
is sine agus is dúchasaí ar domhan. Bí an iománaíocht á himirt in Éirinn ó thús ama. B’imreoir iomá-
naíochta den scoth é Cú Chulainn, príomhlaoch na Rúraíochta. Setanta an t-ainm a bhí air ar dtús
agus ní fhéadfadh sé dul in áit ar bith gan camán agus sliotar a bheith ina sheilbh aige. Deirtear sa
‘Táin’ gur fhág sé a mháthair an lá áirithe seo agus go ndeachaigh sé trasna an mhachaire go
hEamhain Macha agus an sliotar á bhualadh aige leis an gcamán ar feadh an bhealaigh. Ach tháinig
cú mór fíochmhar sa bhealach air agus mharaigh sé an cú le buille den sliotar nuair a chuaigh sé
isteach ina bhéal, síos isteach ina scornach agus thachtaigh an t-ainmhí bocht!  Ina dhiaidh sin ba é
Cú Chulainn a ghlaotaí air agus bhí clú agus cáil air mar laoch
cróga.

Tá iománaíocht (nuair a imrítear i gceart í) ar ceann de
na cluichí is sciliúla agus is tapúla ar domhan. Bíonn an t-
aicsean ag gabháil ó cheann ceann na páirce le linn an
chluiche agus dá ndéanfá do shúil a chaochadh ar feadh
soicind d’fhéadfá cuid thábhachtach den chluiche a chail-
liúint! Go háirithe sa chluiche ceannais.

Caitheann na himreoirí clogaid sa lá atá inniu ann chun
a gcinn a chosaint ó bhuillí na gcamán.

Sacar – Cathal de Róiste
Is mise Cathal de Róiste agus is é an sacar an cluiche is fearr liom. Deirtear go bhfuil an sacar ar
cheann de na cluichí is sciliúla ar domhan.

Imrítear an sacar ar pháirc imeartha de ghnáth. Bíonn aon duine dhéag ar gach ceann de na
foirne.

Bíonn sé d’aidhm ag gach foireann cúl a scóráil. Chun cúl a scóráil bíonn ort an liathróid a chur
faoin trasnán. Bíonn an bua ag an bhfoireann a fhaigheann an méid is mó cúl. Is leis an gcois nó leis
an gceann a bhuailtear an liathróid, ar ndóigh, agus ní bhíonn cead ag aon duine – taobh amuigh
den chúl báire – teagmháil láimhe a dhéanamh léi.

Caitheann na himreoirí geansaí peile, stocaí agus bróga peile, agus bríste gearr.
Is é Cumann Peile na hÉireann atá i gceannas ar chúrsaí

sacair in Éirinn. Faoi láthair tá Giovanni Trapattoni mar
bhainisteoir ar Fhoireann na hÉireann. Bhuaigh na Gear-
mánaigh ar Éirinn 4 – 1 i Mí Deireadh Fómhair. Mar sin féin
tá seans fós ag Éirinn cáiliú do Chorn an Domhain. Múna
n-éiríonn leo é sin a dhéanamh tabharfar bata agus bóthar
go Giovanni cinnte!

Rugbaí – Gearóid Ó Nualláin
Gearóid Ó Nualláin is ainm domsa. Tá suim mhór agam sa spórt. Is maith liom sacar agus peil
Ghaelach is is é an rugbaí an cluiche is fear liom. Cluiche iontach is ea an rugbaí. Imrítear é le
liathróid ubhchruthach agus caithfidh duine a bheith aclaí agus láidir chun é a imirt. Bíonn cúig
dhuine dhéag ar gach foireann – seachtar cúlaithe agus ochtar tosaithe. Ní bhíonn cead ag na him-
reoirí an liathróid a chaitheamh sa treo ina mbíonn siad ag imirt agus ní bhíonn cead acu imreoir
ar bith a ghreamú mura mbíonn an liathróid ina sheilbh ag an imreoir sin.

Is féidir an liathróid a chiceáil nó is féidir dul ag rith agus í i do sheilbh agat. Chun úd  a scóráil
bíonn ort an liathróid a iompar thar an gceannlíne agus teagmháil a dhéanamh léi leis an talamh.
Bíonn cúig phointe scóráilte agat ansin. Chun úd a shlánú tugtar saorchic duit agus, má éiríonn leat
an liathróid a chur thar an trasnán, bíonn dhá phointe eile agat ansin.

Nuair a imrítear feall ar dhuine ar bith tugtar cic pionóis
dó. Agus, má théann an liathróid thar an trasnán, i gcás
mar sin bíonn trí phointe i gceist.

Is fiú trí phointe an dropchúl chomh maith.
Is iad na comórtais idirnáisiúnta is mó a bhíonn ar siúl

ná an Craobhchomórtas Idirnáisiúnta (Craobhchomórtas
na Sé Náisiún), an Choróin Triarach agus Corn an
Domhain.

Is iad Cumann Peil Rugbaí na hÉireann a bhíonn i gcean-
nas ar chúrsaí rugbaí in Éirinn agus is cluiche gairmiúil é.

GLUAIS
ar fóraíl/ar seachrán – wide

feall/calaois – foul
cluiche corr – rounders.

GLUAIS
den scoth – excellent 

Rúraíocht – 
Ulster epic cycle (of stories)

a chaochadh – to blink
clogad – helmet.

GLUAIS
eangach – net.

GLUAIS
teagmháil – contact

bata agus bóthar – the sack

GLUAIS
ubhchruthach – oval

greamú – tackle
úd – try

slánú – convert
Coróin Triarach – Triple Crown

gairmiúil – professional

CEISTEANNA
1. An bhfuil suim agat i gcúrsaí spóirt?
2. Cad é an cluiche is fearr leat? Cen fáth?
3. An nglacann tú féin páirt i gcúrsaí spóirt?
4. An bhfuil tú ar fhoireann na scoile?
5. Cathain a bhíonn spórt ar siúl agat?
6. Cad iad na buntáistí a bhaineann le spórt, dar leat?
7. An bhfuil aon mhíbhuntáistí ag baint leis an spórt? Cad iad?
8. An dtaitníonn sé leat a bheith ag breathnú ar spórt ar an teilifís?
9. Ce hiad na laochra spóirt atá agat?
10. An raibh tú ag breathnú ar na Cluichí Oilimpeacha i Londain an samhradh seo caite?
11. Cad a cheapann tú faoi Katie Taylor?
12. Cad a cheapann tú faoin chinneadh a rinne sí gan a bheith ina dornálaí gairmiúil ach 

leanúint ar aghaidh leis an dornálaíocht amaitéarach?
13. Cad iad na buntáistí agus na míbhuntáistí a bhaineann le (a) spórt amaitéarach, (ii) spórt 

gairmiúil, dar leat?
14. Ar cheart do Chumann Lúthchleas Gael na himreoirí a imríonn na cluichí Gaelacha a íoc,

dar leat?
15. Ar cheart go mbeadh spórt ina ábhar scoile do Scrúdú na hArdteistiméireachta, dar leat?

Cén fáth?

Prós Ainmnithe - 30 marc

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Gramadach Gan Dua! 12              
Céimeanna comparáide na hAidiachta

Sliocht as ‘Hurlamaboc’ le Eilís Ní Dhuibhne
Déan cur síos gairid ar an léiriú a fhaighimid sa sliocht seo as úrscéal ar shaol lucht an rachmais in
Éirinn na linne seo.

Faighimid léiriú cumasach, éifeachtach ar shaol lucht an rachmais sa sliocht seo. Is daoine
baothghalánta, saibhre iad na carachtair a chuirtear os ár gcomhair sa sliocht. Tá siad ardnósach
agus sotalach. Conaíonn siad in Ascaill na Fuinseoige, bruachbhaile baothghalánta. Bíonn siad ag
faire ar a chéile agus bíonn an ghráin dhearg acu ar aon duine eile ar an mbóthar nach bhfuil
inchurtha leo féin.

Is iad an lánúin, Lisín agus Pól, na príomhphearsana sa sliocht. Tá Lisín ag ullmhú le haghaidh
ceiliúradh a dhéanamh ar fiche bliain a bpósta. Tá sé i gceist aici cóisir mhór a eagrú le haghaidh na
hócáide, cóisir a thabharfadh le fios dá comharsana gur bean tí den scoth atá inti agus go bhfuil sí
chun tosaigh orthu go léir. Tá a saol – agus saol a fir chéile agus a clainne – go léir eagraithe ag Lisín.
Is bean dhathúil, álainn, fhaiseanta, ghealgháireach, thanaí, fhionn í. Bean fhoirfe.

Níl meas mhadra aici ar éinne nach ndéanann de réir gach éinne a chónaíonn ar Ascaill na Fuin-
seoige.  Eibhlín, máthair Emma Ní Loinsigh, mar shampla. Tá gruaig dhubh uirthi agus ar an ábhar
sin tá sí faoi dhrámh mar gruaig fhionn atá ar gach bean eile
ar an mbóthar! Níl aon phost ag Lisín agus caitheann sí a
cuid ama ag iarraidh a híomhá a fhorbairt sa chomharsan-
tacht. Fear ciúin é Pól. Tá sé lofa le hairgead. Tá an
chosúlacht ar an scéal go bhfuil sé faoi bhois chait ag Lisín. 

Pictiúr de nósanna maireachtála lucht an rachmais le
linn ré an Tíogair Cheiltigh a chuirtear os ar gcomhair sa
sliocht seo.

GLUAIS
inchurtha le – cosúil le

faoi dhrámh – out of favour
faoi bhois chait – faoi smacht

(i) An Bhunchéim: Tá Caitríona álainn.
(ii) An Bhreischéim: Tá Aoife níos áille.
(iii) An tSárchéim:   Is í Sinéad an cailín is áille sa rang.

Samplaí
Bunchéim Breischéim Sárchéim
Deas níos deise is deise
Trom níos troime is troime
Bocht níos boichte is boichte
Sean níos sine is sine
Óg níos óige is óige
Geal níos gile is gile
Beag níos lú is lú
Mór níos mó is mó
Maith níos fearr is fearr
Te níos teo is teo
Olc níos measa is measa
Furasta níos fusa is fusa

Cleachtaí
(i) Tá Seán níos (olc) ná Diarmaid.
(ii) Is í Ceist a hAon an cheist is (deacair) ar an bpáipéar.
(iii) Is (maith) an tsláinte ná na táinte.
(iv) Is (gearr) cabhair Dé ná an doras.
(v) Is í an fhuiseog an t-éan is (binn) ar chraobh.
(vi) Tá an N7 níos (fada) ná an M50.
(vii) Tá rothar níos (mall) ná carr.

Ábhair
Nua
Ag iarradh go
gcuirfear rphost
chugat nuair a
chuirtear  ábhair
nua ar an suíomh? 
Tabhair dúinn do
sheoladh 
ríomhphoist ag
www.oideachas.
gaelsceal.ie  

Lean muid ar: Le tacaíocht ó:

Gaeilge – Teastas Sóisearach 2013 Le Mícheál Ó Ruairc

Páipéar 1 / Roinn 11                
Trialacha Teanga Comhthéacsúla  (20 marc)

Ceist 2. Freagair A agus B.

A  (10 marc)
D’iarr an múinteoir ar na daltaí píosa beag cainte a ullmhú don scrúdú béil. D’iarr sé orthu é a
scríobh san Aimsir Láithreach ar dtús agus ansin é a scríobh sa Mhodh Coinníollach.

Sampla: 
Dá mbeinn i mo thaoiseach ar an tír seo sa lá atá inniu ann . . .
Má bhím i mo thaoiseach ar an tír seo sa lá atá inniu ann  déanaim na fadhbanna go léir atá againn
a réiteach gan mhoill. Cuirim áiseanna ar fáil do dhaoine óga ar nós ionad spóirt, clubanna óige agus
páirceanna imeartha peile. Tugaim cuireadh do dhaoine atá dífhostaithe cabhrú leis na háiseanna
seo a chur ar fáil. Osclaím na scoileanna san oíche ionas go bhféadfadh daoine freastal ar rangan-
na oíche. Ceannaím an tseanscoil thréigthe i lár an bhaile mhóir le go mbeadh sé ina hionad pobail
don cheantar máguaird.
Anois scríobh amach an t-alt beag thus sa Mhodh Coinníollach. 

B (10 marc)
Athscríobh an píosa thíos I do chóipleabhar.
• Líon ne bearnaí leis an bhfocal, nó leis na focail, is oiriúnaí.
• Scríobh an leagan ceart de na focail/figiúirí atá idir lúibíní
• Aimsigh ainmfhocal sa Tuiseal Ginideach, uatha san abairt dheireanach

(i) Téim féin agus mo chairde  -----  ------- an phictiúrlann gach seachtain.
(ii) Is . . . . . . . . é m’athair. Tá feirm mhór aige.
(iii) Chuir Máire a cóta . . . . . . . . agus d’imigh sí amach.
(iv) Rugadh an file Máire Mhac an tSaoi sa bhliain (1922) i mBaile Átha Cliath.
(v) Bhí an príomhoide cinnte go raibh Seán ag troid sa chlós mar d’fhéadfadh sé

rian na fola a fheiceáil go soiléir ar a léine bhán.

Ceist 3. Léigh an dá dhán thíos agus freagair trí cinn de na ceisteanna a ghabhann leo. Ní mór ceist
amháin a roghnú as A agus ceist amháin a roghnú as B. Is féidir an tríú ceist a toghnú as A nó as B.
Ní gá níos mó ná leathanach a scríobh.
Bíodh na freagraí i d’fhocail féin, chomh fada agus is féidir leat.  (15 mharc)

Bean tSléibhe Ag Caoineadh a Mic
Brón ar an mbás, is é dubh mo chroí-se,
D’fhuadaigh mo ghrá is d’fhág mé cloíte,
Gan charaid gan chompánach faoi dhíon mo thí-se
Ach an léan so im’ lár, is mé ag caoineadh. 4

Ag gabháil an tsléibhe dhom tráthnóna
Do labhair an éanlaith liom go brónach,
Do labhair an naosc binn ‘s an crotach glórach
Ag faisnéis dom gur éag mo stórach.  8

Brón ar an mbás, ní féidir a shéanadh,
Leagann tú úr is críon le chéile, -
‘S a mhaicín mhánla, is é mo chéasadh
Do cholainn chaomh bheith ag déanamh créafóig’.    12

Le Pádraig Mac Piarais

Ochón! A Dhonncha
Ochón! A Dhonncha, mo mhíle cogarach, fén bhfód so sínte;
Fód an doichill ‘na luí ar do cholainn bhig, mo loma-sceimhle!
Dá mbeadh an codladh so i gCill na Dromad ort, nó in uaigh san Iarthar
Mo bhrón do bhogfadh, cé gur mhór mo dhochar, is ní bheinn id’ dhiaidh air.  4

Is feoite caite ‘tá na blátha scaipeadh ar do leabaidh chaoilse;
Ba bhreá iad tamall; ach thréig a dtaitneamh, níl snas ná brí iontu;
‘S tá an bláth ba ghile liom dár fhás as ithir riamh ná a fhásfaidh choíche
Ag dreo sa talamh, is go deo ní thacfaidh ag cur éirí croí orm.                           8

Ó, mo chaithis é! Is beag do cheapas-sa i dtráth mo dhóchais
Ná beadh an leanbh so ‘na laoch mhear chalma i lár na foirne,
A ghníomhartha gaisce ‘s a smaointe meanman ar son na Fódla –
Ach an Té do dhearbhaigh de chré ar an talamh sinn, ní mar sin d’ordaigh.     12

Le Pádraig Ó hÉigeartaigh

Ceisteanna       (iad ar cómharc)
A (Buntuiscint)
(i) Cén teachtaireacht a bhí ag na héin don fhile i véarsa 2 den dán Bean tSléibhe ag 

Caoineadh a Mic, dar leat?
(ii) Mínigh a bhfuil i gceist ag an bhfile sna línte 7 – 8 den dán Ochón! A Dhonncha, dar leat?
(iii) Mínigh a bhfuil i gceist ag an bhfile sna línte 1 – 4 den dán Bean tSléibhe ag Caoineadh a 

Mic, dar leat.

B (Léirthuiscint ghinearálta)
(i) Cad é an mothúchán is láidre, dar leat, atá léirithe sa dán Bean tSléibhe ag Caoineadh a 

Mic? Conas a chuireann an file an mothúchán sin os ár gcomhair?
(ii) Déan cur síos gairid ar chosúlacht amháin nó ar dhifríocht amháin atá idir an dá dhán.
(iii) Déan cur síos gairid, i d’fhocail féin, ar an tábhacht a bhaineann leis an dúlra(nádúr) sa 

dhá dhán seo.

Ceist 4. Freagair A nó B   (Ní gá níos mó ná leathleathanach a scríobh.)      (15 mharc)

A
(i) Ainmnigh dán Gaeilge (a ndearna tú staidéar air le linn do chúrsa) a bhfuil an cineál céan

na ábhair i gceist ann is atá i do rogha ceann amháin den dhá dhán i gCeist 3 thuas.
[Ní mór teideal an dáin, mar aon le hainm an fhile a chum, a scríobh síos go soiléir.]

(ii) Tabhair cuntas gairid ar a bhfuil faoin gcineál sin ábhair sa dán atá roghnaithe agat agus
ar an gcaoi a gcuireann an file os ár gcomhair é.

Nó
Déan comparáid ghairid idir a bhfuil faoin ábhar úd sa dán atá roghnaithe agat as
Ceist 1 agus a bhfuil faoin ábhar céanna sa dán ata ainmnithe agat.

B
(i) Ainmnigh dán Gaeilge (a ndearna tú staidéar air le linn do chúrsa) a bhfuil do rogha ceann 

amháin de na téamaí seo thíos ann.
[Ní mór teideal an dáin, mar aon le hainm an fhile a chum, a scríobh síos go soiléir.]

(a) Bás    (b) greann    (c) uaigneas   (d) díoltas   (e) grá   (f) brón

(iii) Tabhair cuntas gairid ar a bhfuil sa dán din
faoin téama  atá roghnaithe agat agus ar an 
gcaoi a gcuireann an file an téama
sin os ár gcomhair.

Páipéar 11 / Roinn 11               
Filíocht

Nótaí tacaíochta le Comhar na Múinteoirí Gaeilge

Ag obair i mbeirteanna déanaigí iarracht na ceisteanna thíos a fhreagairt. Is leor freagraí gearra
simplí. Bain leas as an bhfoclóir thíos.

Foclóir Úsáideach

SRAITH PICTIÚR 9
Tine sa seomra eacnamaíocht bhaile

Cuardach na bhfocal

An tOireachtas - Réiteach

Pictiúr 1

Pictiúr 3

Pictiúr 5 Pictiúr 6

Pictiúr 4

Pictiúr 2
Cá raibh na daltaí?
Céard atá á chaitheamh ag na daltaí?

Céard a tharla?
Céard ba chúis leis an tine?

Céard a bhí ar an mballa?
Conas a chuir an múinteoir an t-aláram ar
siúl?

Céard a rinne na daltaí i ndiaidh na tine?
Conas ar mhothaigh na daltaí sa phictiúr
deiridh? 

Cá ndeachaigh na daltaí?
Céard atá le feiceáil ar thaobh na lámha deise
sa phictiúr?

Cé mhéad duine atá i bpictiúr a cúig?
Céard a d’úsáid siad chun an tine a
mhúchadh?

Foclóir cabhrach – Meaitseáil 

MEAITSEÁIL BÉARLA FREAGRAÍ

A. sorn 1. frying pan
B. friochtán 2. too much
C. naprún 3. cooker
D. aláram dóiteáin 4. announcement
E. callaire 5. assembly area
F. an-iomarca 6. flames
G. lasracha 7. fire extinguishers
H. múchtóirí tine 8. apron
I. fógra 9. loudspeaker
J. ionad tionóil 10. fire alarm

Aimsigh na focail thíos. Tá cúig fhocal déag ann. An féidir leat an teachtaireacht faoi cheilt a
aimsiú?

NA FOCAIL
amhránaíocht cultúr oidhreacht 
ceiliúradh damhsa oireachtas
ceol drámaí scéalaíocht
comórtais féile seannós
craic litríocht traidisiúin

(Treo,Trasna,Síos)
AMHRÁNAÍOCHT(4,12,NE) CEILIÚRADH(14,11,N) CEOL(6,1,S)
COMÓRTAIS(12,7,S) CRAIC(13,7,N) CULTÚR(6,14,W)
DAMHSA(3,12,E) DRÁMAÍ(8,13,W) FÉILE(6,15,E)
LITRÍOCHT(10,9,NW) OIDHREACHT(4,10,NE) OIREACHTAS(11,1,SW)
SCÉALAÍOCHT(11,12,NW) SEANNÓS(15,8,N) TRAIDISIÚIN(1,4,SE)

B T E I D C H A N T O O T I T 
T R H E A E C H T I A H S H S 
A H R C S O I Ú R L C I C D Ó 
T L C E O L I E T A I O I A N 
R R C O E Í A A E N Í A A R N 
I N A N Í C R R I A M B R Ú A 
L I A I H A H T N N A C C I E 
+ + + T D D L Á I + + O + L S 
+ + A + I I R A + L + M + I + 
+ S + O + H S + É + + Ó + E + 
+ + + + M + + I + C + R + C + 
+ + D A M H S A Ú + S T + + + 
+ + Í A M Á R D + I + A + + + 
R Ú T L U C + + + + N I + + + 
+ + + + + F É I L E + S + + + 

B T E I D C H A N T O O T I T
T R H E A E C H T I A H S H S
A H R C S O I Ú R L C I C D Ó
T L C E O L I E T A I O I A N
R R C O E Í A A E N Í A A R N
I N A N Í C R R I A M B R Ú A
L I A I H A H T N N A C C I E
P P A T D D L Á I O U O Z L S
J G A W I I R A O L K M Y I H
U S I O P H S K É P Z Ó W E D
T K X H M W Q I B C T R C C K
E Z D A M H S A Ú T S T R Z A
N V Í A M Á R D P I N A K K N
R Ú T L U C Z Q F U N I J B J
I A N V O F É I L E R S T B K



34 • GAELSCÉAL 
Dé Céadaoin, 28 Samhain, 2012

www.oideachas.gaelsceal.ie
Gaelscéal ar Scoil

OSSP - Athrú aeráide agus maoirseacht

OSPS - Cairdeas
De réir mar a théann muid tríd an saol cailleann muid teagmháil le sean-chairde agus déanann
muid cairde nua. Déanann muid cairde ar bhealaí difriúla. Bíonn muid cairdiúil le daoine mar go
mbíonn muid ag cónaí gar dóibh, mar go bhfuil muid gaolta leo nó mar go bhfuil suimeanna cosúla
againn, m.s. spórt agus clubanna.  

Foinse cairde
Liostáil sa léaraid foinsí eile chun cairde a dhéanamh. 

B’fhéidir go scaradh tú leis na cairde a rinne tú sa mbunscoil agus go ndéanfadh tú cairde sa
meánscoil. Cailltear teagmháil le sean-chairde go minic freisin de réir mar a fhaigheann muid níos
sine mar go mbíonn suimeanna difriúla againn anois ó na cairde a bhíodh againn.

Foinse
cairde

Tréithe cara maith

• Is féidir  rud 
príobháideach a 
insint do chara 
maith.

• Ní bhíonn cara 
maith in éad leat.

• Ní labhraíonn 
cara maith fút 
taobh thiar de do 
dhroim.

• Roinneann cara 
maith rudaí leat. 

• Bíonn cara maith 
ag iarradh an rud 
is fearr duit.

Baisteach aigéadach
Toradh eile a bhíonn ar
dhó breosla iontaise is ea
baisteach aigéadach.
Meascán aigéid a
tháirgíonn stáisiúin
chumhachta,
monarchana agus carran-
na leis an mbaisteach
agus ansin titeann sé ina
bháisteach aigéadach.
Déanann baisteach
aigéadach dochar do
chrainnte, faigheann iasc
báis i lochanna agus
déantar dochar d’fhoirgn-
imh. Mar mhaoirseoirí, ba
cheart dúinn úsáid a bhaint as foinse athnuaite cumhachta cosúil le gaoth, griain agus
cumhacht na dtonnta chun laghdú a dhéanamh ar baisteach aigéadach.

Dífhoraoisiú
Gearrtar síos crainnte go minic
chun bealach a dhéanamh d’fhor-
bairtí cosúil le bóithre agus tithe.
Tá na foraoiseacha báistí ag dul in
éag de bharr an dífhoraisithe seo.
Teastaíonn crainnte chun de-
ocsaíd charbóin a ghlacadh isteach
agus chun ocsaigin atá ag teastáil
uainn chun análú a scaoileadh
amach. Mar mhaoirseoirí, ba
cheart dúinn páirt a ghlacadh i
scéimeanna cur plandaí. 

Dainseár don Fhiadhúlra
Tá ainmhithe áirithe ag dul in

éag de bharr dífhoraisiú agus caill-
teanas gnáthóg de réir mar atá an daonra ag fás. Teastaíonn áit ón daonra breise chun
maireachtáil agus glantar amach talamh chun áit chónaithe a dhéanamh. Mar mhaoirseoirí,
ba cheart dúinn níos mó páirceanna fiadhúlra a chur ar fáil. 

Truailliú núicléach 
Bealach eile chun
leictreachas a
chruthú is ea
cumhacht núi-
cléach.
Cruthaíonn
cumhacht núi-
cléach fuíollábhar
radaigh-
níomhach. Bíonn
na hiarmhairtí ó
thimpistí ionaid
núicléacha an-
tromchúiseach,
mar is eol dúinn
ón timpiste a
tharla sa
Bhealarúis. 

Dainseár don Fhiadhúlra

Tá ainmhithe áirithe ag dul in éag de bharr dífhoraisiú agus caillteanas gnáthóg de réir mar
atá an daonra ag fás. Teastaíonn áit ón daonra breise chun maireachtáil agus glantar amach
talamh chun áit chónaithe a dhéanamh. Mar mhaoirseoirí, ba cheart dúinn níos mó páircean-
na fiadhúlra a chur ar fáil. 

Lean muid ar: Le tacaíocht ó:

Comhairle Gairmthreorach

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Nua an tseachtain seo ag
www.oideachas.gaelsceal.ie
Nua ar líne an tseachtain seo
• Freisin féach ar fhíseán faoi príomhphointí na nótaí OSSP agus OSPS atá sa 

nuachtán an tseachtain seo.  
• Podchraoladh do bhéaltriail 2013 bunaithe ar chomhrá idir ógánaigh atá ag cur 

síos orthu féin.

Tá an t-ábhar seo leanas le fáil ar an suíomh:
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

Is é an 1 Iúil 2013 an spriocdháta chun iar-
ratas ar pháipéar nó ar line a dhéanamh
chuig an CAO ach is minic a tharlaíonn sé go
mbíonn cuid mhaith iarratasóirí ag
déanamh iarratais agus an spriocdháta ag
teannadh leo. D’fhéadfadh sé sin moill a
chur ar an tseirbhís ar líne mar gheall ar an
scuaine a bheadh i gceist. Chun é sin a
sheachaint, ní mhór an t-iarratas a
dhéanamh cúpla seachtain roimh an spri-
ocdháta agus beidh sé níos saoire ort má
íocann tú é roimh an 20 Eanáir, 2013.

Bealaí le hÍocaíocht a dhéanamh 
Má tá cónaí ort i bPoblacht na hÉireann,
caithfidh tú “Foirm Íoctha Táille Iarratais”
a úsáid chun an táille iarratais a íoc sa
bhanc. Tá an fhoirm seo ar fáil ach
teagmháil a dhéanamh leis an CAO. Níl an
CAO sásta na foirmeacha bainc seo a sheo-
ladh amach chuig na scoileanna. Is ortsa atá
an fhreagracht a chinntiú go n-íocann tú an
táille ceart. Mura n-íoctar dóthain táille
beidh ort €10 sa bhreis a íoc lena chur ina
cheart. Is féidir íocaíocht a dhéanamh le
cárta creidmheasa nó le cárta dochair ach ní
féidir ach le hiarratasóirí atá ag déanamh
“Iarratas ar line” leas a bhaint as na
háiseanna sin.

Má tá tú taobh amuigh de Phoblacht na hÉire-
ann is é seo leanas na modhanna íocaíochta a
chaithfidh tú a úsáid: 
1. Dréacht Bainc euro nó

Íocaíocht dhíreach i euro isteach i gcuntas
Bainc an CAO: Banc na hÉireann, An Fhaiche
Mhór, Gaillimh, Poblacht na hÉireann, Uimh.
CAO 2 A/C,

Cód Sórtála: 90-38-16, Uimh. Cuntais
12987949; IBAN: IE50 BOFI 903816 12987949;
BIC (Swift Code) : BOFI IE 2D 

Cuir fianaise maidir leis an íocaíocht a rin-
neadh isteach i gcuideachta d’fhoirm iarratais.
Ní ghlacfar le seic pearsanta uait má
bhaineann an seic sin le banc lasmuigh de
Phoblacht na hÉireann.
2. Ba ceart gach íocaíocht a bheith iníoctha leis
an “Lároifig Iontrála”. Níl sé sábháilte airgead
tirim a chur sa phost agus má chuireann, ní
bheidh an CAO freagrach as má chailltear é.
3.Coinnigh cruthúnas maidir leis an íocaíocht.

Iarratas ar Pháipéar
Níl mórán mac léinn atá ag déanamh iarratais
ar phaipéar anois ach má tá tú ag seoladh
isteach foirm iarratais ar pháipéar  déan
fótachóip de Cuid A atá ar leathanach 28 sa
Lámhleabhar. Seol an fhoirm sa phost agus
cuir fianaise íocaíochta an Táille Iarratais leis

chuig an CAO le bheith istigh i bhfad roimh an
dáta deireanach - 01 Feabhra 2013.

Má sheolann tú foirm iarratais ar pháipéar
isteach, gheobhaidh tú admháil fhoirmiúil ón
CAO i bhfoirm “Ráiteas ar Rogha Cúrsaí” má
bhíonn cúrsaí curtha síos agat roimh 01
Feabhra2013. Nuair atá tú ag clárú i dtosach,
níl aon ghá duit cúrsaí a chur síos ach amháin
cúrsaí teoranta. Tá na cúrsaí seo uilig ar na
leathnaigh buí sa “Lámhleabhair”. Bíodh
d’Uimhir Iarratais CAO chomh maith le do
rogha cúrsaí le feiceáil ar an admháil. 

Teagmháil a dhéanamh leis an CAO:
Tá na freagraí ar chuid mhaith de na ceistean-
na le fáil i “Lámhleabhar” an CAO. Chomh
maith leis sin, cuirtear cáipéisí eile chuig iar-
ratasóirí i rith na bliana. Déantar iarracht an
méid eolais agus is féidir a chur ar fáil roimh ré
do na hiarratasóirí. Ní tógann sé rófhada eolas
i scríbhinn nó ar line a fháil. Ní chaillfidh aon
iarratasóir áit ar aon chúrsa má leanann siad
na rialacha simplí atá leagtha síos. Má tá ceist
agat don CAO, is iad seo na bealaí difriúla ar
féidir teagmháil a dhéanamh leo:

Ar líne: Is féidir fiosrúcháin a dhéanamh ar
líne trí úsáid a bhaint as an tsaoráid ‘Déan
teagmháil linn’ ar www.cao.ie. Déileáiltear le

fiosrúcháin ar líne ar bhonn laethúil, gan
mhoill. 

Teileafón: De ghnáth, ní bheidh aon
deacracht ag iarratasóirí teagmháil a
dhéanamh leis an CAO ar an teileafón. Ach tá
uaireannta áirithe den bhliain a mbíonn na
línte teileafóin an-ghnóthach, go háirithe
nuair a bhíonn sé gar don “Dáta Deireanach”.
Sna cásanna sin, ba cheart teagmháil a
dhéanamh ar líne nó tríd an bpost.

Post: Déileáiltear le fiosrúcháin i scríbhinn
ar bhonn laethúil. Ach mas rud é nach
bhfaigheann tú freagra taobh istigh de chúig lá
oibre, ní mhór d’fhiosrúchán a chur isteach
arís. 

Facs: Is féidir fiosrúcháin a chur chuig an
uimhir facs 562344. 

Chomh maith leis na gnáth-iarratais is féidir
a dhéanamh tríd an CAO tá “Rochtain ar an
Ardoideachas” don lucht fágála scoile ó chúl-
raí atá faoi mhíbhuntáiste socheacnamaíoch
agus is féidir iarratas a dhéanamh freisin má tá
tú faoi míchumas nó má tá deacrachtaí son-
racha foghlama agat. 

Beidh tuilleadh eolais agam faoi na hiar-
ratais seo an tseachtain seo chugainn. 

Patricia Uí Fhlaithearta
Comhairleoir Gairmthreorach

Iarratas chuig an CAO ar líne



NODA

TRASNA
1 Éan a leagann uibheacha i nead éin eile (5)
3 Tír idir an Fhrainc agus an Portaingéil (6)
9 Faillí (8)
11 Bleán, bailiú bainne ó bhó (3)
13 Grúpa, baicle - ceoltóirí mar shampla (5)
14 Drochscéal a scaipeadh faoi duine eile (7)
16 Ní, ábhar (3)
18 An ball den bhó as a thagann an bainne (3)
19 Gan a bheith aosta (2)
21 Duine atá díbeartha as a thír féin (6)
22 Contae a raibh ainm Contae na Banríona air tráth den 

tsaol (6)
24 Ball sinsearach sa rialtas (4)
26 Fras, báisteach (4)
27 Cárta luachmhar i gcluiche cártaí (3)
28 Thart, eile, an oíche --- mar shampla (3)
30 Uirlis cois tine i gcomhair gual te a phiocadh suas (3)
31 Stiúradh, feidhmiú dlíthe (5)

SÍOS
2 Paidir (5)
4 Gréas, eiseamláir (6)
5 Bradán, trosc, breac (4)
6 Craiceann dóite an choirp a leigheas trí chraiceann eile 

a chur leis (4)
7 An dara mí den bhliain (7)
8 Ar leath-chos, deacracht siúil (6)
10 Ansin, san áit sin (3)
12 Damhsa, cor (3)
14 Scéal na n-imeachtaí a tharla sna laethanta atá thart (5)
15 Dath geal, agus euro, dollar nó steirling (7)
17 Tacaíocht agus liúntas stáit do dhaoine atá dí-

fhostaithe (3)
20 Ceardaí a chuireann crú ar chapaill (5)
21 Bord, tábla oibre do dhalta scoile (6)
23 Tar ar ais (4)
25 An lá atá thart (4)
29 Nua, nach raibh ann cheana (2)

Crosfhocal  28.11.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
03.12.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
21.11.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 
Cáit Ní Choistealbha
Baile na hAbhann

An focal deireanach
Le Sharon Ní Icí

Freagra: 
D’FHÉADFÁ cáiliú le
haghaidh Sochar Breoiteach-
ta. Chun an Sochar
Breoiteachta seo a fháil ní mór
duit bheith faoi 66 agus gan
bheith in ann oibriú mar
gheall ar bhreoiteacht agus ní
mór duit na coinníollacha
maidir le ranníocaíocht ÁSPC

a shásamh. 
Ní gur íoc tú ar a laghad 104

ranníocaíocht ó thosaigh tú ag
oibriú. Ina theannta sin, ní
mór gur íoc nó gur chreidiú-
naigh tú 39 ranníocaíocht sa
bhliain chánach ábhartha agus
ní mór go mbeidh ar a laghad
13 seachtaine díobh siúd ina
ranníocaíochtaí íoctha. Féad-
faidh tú cáiliú má tá 26 rannío-
caíocht íoctha agat sa bhliain
chánach ábhartha agus 26 ran-
níocaíocht íoctha agat an bhli-
ain roimhe sin. Is é 2011 an
bhliain chánach ábhartha le
haghaidh éileamh i 2013.

Ní gá do dhaoine a raibh
Liúntas Cuardaitheora Poist
fadtéarmach á fháil acu (ar
feadh 15 mhí ar a laghad) agus
ag a bhfuil dóthain rannío-
caíochtaí ÁSPC 13 rannío-

caíocht a bheith íoctha acu le
déanaí. Má bhí Sochar
Cuardaitheora Poist á fháil
agat ar feadh tréimhse sular
aistríodh thú chuig Liúntas
Cuardaitheora Poist, féadfaidh
tú é seo a chur san áireamh sa
riachtanas 15 mhí. 

Má tá 260 ranníocaíocht nó
níos mó íoctha agat ó thosaigh
tú den obair i dtosach báire,
féadfaidh tú an ráta uasta de
Shochar Breoiteachta a fháil ar
feadh 2 bhliain (104 seachtain)
ar a mhéid. Má tá ráta lagh-
daithe den Liúntas
Cuardaitheora Poist á fháil
agat, d’fhéadfaí d’íocaíocht
Sochar Breoiteachta a laghdú.
Má tá idir 104 agus 259 rannío-
caíocht íoctha agat, ní féidir
leat ach Sochar Breoiteachta ar
feadh bliain amháin (52 seach-

tain) a éileamh agus d’fhéad-
fadh nach gcáileofar thú don
ráta uasta sochair. 

Mura gcáilítear thú don
Sochar Breoiteachta, féad-
faidh tú iarratas a dhéanamh
ar Liúntas Míchumais, arb
íocaíocht ar a ndéantar tástáil
mhaoine í. Ní fhéadfaidh tú
seo a fháil ach má mheastar go
mairfidh do bhreoiteacht ar
feadh bliain amháin ar a
laghad. Íoctar sochair bhreise
leis an Liúntas Míchumais (ar
nós Liúntas Breosla agus Pas
Saorthaistil), mar sin, d’fhéad-
fadh an íocaíocht seo bheith
ina rogha níos fearr má
cháilítear thú di.

Tá tuilleadh eolais le fáil ón
Ionad Faisnéise do Shaorá-
naigh thíos.

Ceist:
Chaill mé mo phost tamall
siar agus tá Liúntas
Cuardaitheora Poist á fháil
agam. Rinneadh mé a dhi-
agnóisiú le galar trom-
chúiseach le déanaí. Cén
íocaíochtaí eile leasa
shóisialaigh is féidir liom a
fháil? 

Ag éirí breoite agus an Liúntas
Cuardaitheora Poist á fháil agat

Savita: Mise, Tusa, agus aon Bhean Eile 
SAVITA; ainm agus scéal allabhrach. 

Ach, d’fhéadfadh gur mo scéal a bheadh
ann, do scéalsa, scéal do dheirféar,
d’iníon, do bhean chéile, do chomharsa,
don chara is fearr atá agat. 

Cinnte, seans go bhfuil aithne againn ar
fad ar mhná, mar Savita a d’fhulaing cail-
leadh gine; ach níl aon aithne agamsa ar
éinne a bhásaigh go tragóideach dá bharr.

Nuair a shiúil Savita agus Paveen Halap-
panavar isteach san ospidéal ar an Domh-
nach cinniúnach sin ag deireadh na míosa
seo caite, is cinnte nár cheap siad nach
mairfeadh Savita chun an chéad Domh-
nach eile a fheiscint.  

Déarfainn nach raibh an lánúin ag súil
go n-athródh an méid a tharla le linn
dóibh a bheith ann, sochaí na tíre seo ar
bhealach gan fasach. Ó shin i leith, níl lá
gan trácht ar an scéal seo. 

Níl lá gan trácht ar an mbealach ar
dúradh le muintir Halappanavar go rab-
hadar i dtír Caitliceach, áit nach bhfuil gin-
mhilleadh ar fáil. Creidim nach bhfuil
Caitliceach ar bith sa tír seo, áfach, a déar-
fadh nach raibh gá le saol Savita a sháb-
háil. 

Creidim nach bhfuil Caitliceach ar bith
a déarfadh go bhfuil siad sásta gur
úsáideadh an creideamh a chleachtann
siad mar leithscéal. 

Ach fós tá an milleán á chrochadh tim-
peall mhuineál na heaglaise. Creidim go
bhfuil baint ag an eaglais leis an bhfadhb,
ach tá ceist agus tuiscint i bhfad níos
doimhne ag teastáil anseo. 

Tá an pobal deighilte. Níl aon rud éasca

faoi scéal Savita agus an phian a
mhothaigh sí, agus níl aon rud éasca faoi
reachtaíocht ginmhillte a shá tríd an Dáil,
go tapa ach an oiread. 

Reachtaíocht leathbhácáilte? Greimlín a
ghreamú ar chneá mharfach? Ní dóigh
liom go mbeimis sásta leis sin. 

Ní dóigh liom gur cheart go mbeadh aon
rud tapa faoin reachtaíocht seo. 

Caithfidh sí a theacht, ach caithfear
machnamh a dhéanamh ar chéard a chial-
lóidh sé, agus an toradh an bheidh ag an
reachtaíocht seo orainne mar phobal, agus

mar thír. 
Ní féidir linn bás Savita a thógáil ar ais,

agus má dhéanfaimid praiseach den
reachtaíocht seo, má thagann sí, ní
bheimíd ábalta é sin a thógáil ar ais ach an
oiread  

Níl leithscéal ag an rialtas, mar táimid ag
caint faoin ábhar seo le fiche bliain, agus
gan faic déanta. Táimid ag seasamh ag
tairseach nua inár sochaí, agus tá an deis
againn anois athrú mór a dhéanamh ionas
nach gcaillfear bean, máthair, deirfiúr, ná
iníon, eile.

Catríona Geraghty (4) ag agóid ar son reachtaíochta ‘i gcás X’ ar na mallaibh. Bhí an mór-
shiúil ar bun i gcuimhne ar Savita Halappanavar a fuair bás in Ospidéal na Gaillimhe i
gcúinsí conspóideacha ar 28 Deireadh Fómhair i mbliana [PIC : SAM BOAL/PHOTOCALL IRELAND]

‘Ní Féidir Linn Botúin a Dhéanamh Arís’

Gráinne McElwain

I BPEIL na mBan ar an Domhnach
beag seo, casfaidh Seaimpíní Uladh,
Domhnach Maighean as
Muineachán, agus Seaimpíní Chon-
nacht, Cor na gCon as Maigh Eo, ar a
chéile i gCluiche Ceannais Club na
hÉireann. Tá sean-aithne ag an dá
fhoireann seo ar a chéile agus feicfear
coimhlint mhór eatarthu. Ní bhíonn
riamh mórán idir na foirne seo, cúilín
nó dhó, agus seans go mbeidh an
farasbarr céanna ann Dé Domhnaigh.

In 2006, d’imir Domhnach
Maighean agus Cor na gCon in
aghaidh a chéile i gCluiche Ceannais
Club na hÉireann agus tháinig
Domhnach Maighean amach chun
cinn le cúilín amháin, 1-11 le 0-13. Bhí
siad 1-8 le 0-4 chun cinn ag leatham
ach lig siad Cor na gCon ar ais sa
chluiche agus ba bheag nár shleamh-
naigh Corn Dolores Tyrrell uathu ar
an lá. Im 2009, d’éirigh le Domhnach
Maighean Craobh Club na hÉireann a
bhuachan arís in aghaidh Dhomh-
nach Mór ó Chorcaigh, ach níl Sharon
Courtney, captaen Mhuineacháin
agus cosantóir le Domhnach
Maighean sásta leis an dul chun cinn
atá déanta ag an chlub le sé bliana.

“Mhothaigh muid gur cheart go
mbeadh níos mó buaite againn ná
mar atá, mar gurb iad na himreoirí
céanna atá fós ag imirt. Ag
féachaint siar, tá go leor botún
déanta againn sna cluichí agus in
amanna níor éirigh linn an móim-
intim a choinneáil bliain i ndiaidh
bliana. Ní féidir liom mo mhéar a
chur ar an gcúis atá leis seo mar is
maith leis an bhfoireann ar fad
imirt agus tá muid ag iarraidh
buachaint, ach in amanna d’fhág
muid cluichí inár ndiaidh agus sin
rud atá muid an-dírithe air, gan é a
dhéanamh i mbliana.”

Chaill Domhnach Maighean le
cúilín amháin i gCluiche
Leathcheannais Club na hÉireann
anuraidh in aghaidh Chor na gCon
(0-11 le 1-7) agus deir Sharon go mba
chóir go mbeidh an cluiche sin
buaite acu. 

“D’imir muid go maith sa chéad
leath agus bhí muid cúig chúilín
chun cinn leathbhealaigh tríd an
dara leath nuair a lig muid Cor na
gCon ar ais sa chluiche. Fós, níl a
fhios agam cén dóigh ar tharla sé
agus bhí muid an-díomách ina dhi-
aidh sin. Sin drochnós a bhí againn
le sé bliana, ach tá muid dírithe go
hiomlán ar chluiche an Domhnaigh
agus gan na botúin céanna a
dhéanamh i mbliana. Tá dearcadh
difriúil sa champa i mbliana agus tá
a fhios againn nach bhfuil aon rud
chun titim as a chéile sa chluiche
ceannais mar a tharla sa chluiche
leathcheannais anuraidh.”

Nuair a smaoiníonn tú ar Chor na

gCon, ní féidir leat trácht a
dhéanamh ar an chlub gan ainm
Cora Staunton a lua. Bhuaigh sí a
hochtú Gradam Réaltaí i bPeil na
mBan le déanaí. Imreoir den scoth í
a fuair 0-5 nuair a chas na foirne ar
a chéile anuraidh agus d’aimsigh sí
0-11 in aghaidh Ruagairí na hInse sa
bhabhta leathcheannais coicís ó
shin.

“Is imreoir iontach í, ach tá níos
mó ná Cora ar an fhoireann seo.
Nuair a fhéachann tú ar an gcéad 15
imreoirí atá acu, tá imreoirí contae i
ngach líne den pháirc agus is foire-
ann láidir iad. Tá imreoirí ar nós
Fiona McHale, Claire Egan, Nicola
Hurst, Martha Carter atá thar barr
agus ní féidir linn iarracht Cora a
choinneáil ciúin agus dearmad a
dhéanamh ar na himreoirí eile atá
acu.”

Is í Cathríona McConnell captaen
Dhomhnach Maighean agus
bhuaigh sí a céad gradam All-Star i
mbliana.  Tá sí amuigh chun tosaigh
ó thaobh na scórála de agus bí ag
súil le coimhlint mhaith idir í féin
agus Cora Staunton ar chlár na scór. 

“Is imreoir iontach í Cathríona
ach déarfaidh sí í féin go bhfuil níos
mó ná ise ar an bhfoireann atá in
ann scóir a aimsiú.”

“Tá muid uilig ag súil go mór leis
an gcluiche seo. Anuraidh, ba chóir
go mbeadh Cor na gCon buailte
againn agus i mbliana tá a fhios
againn gur féidir linn iad a bhual-
adh. Níl muid ag iarraidh aon rud a
fhágáil inár ndiaidh ar an bpáirc an
uair seo,” a deir Sharon.

Gráinne McElwain

DÉ Sathairn, feicfear LA Galaxy agus
Houston Dynamo ag imirt in aghaidh
a chéile i gCorn sacair MLS thall i
Meiriceá agus LA Galaxy ag iarraidh an
comórtas a bhuachan don dara bliain
as a chéile. 

Faoi dhó atá Houston tar éis an Corn
MLS a bhaint, in 2006 agus in 2007
agus seo athimirt ar chluiche ceannais
an chomórtais anuraidh nuair a fuair
LA an lámh in uachtar 1-0. Seo an tríú
huair le ceithre bliana anuas go bhfuil
LA Galaxy ag glacadh páirte sa
chluiche ceannais. De ghnáth, ní
chuireann ócáidí spóirt mar seo
isteach náó amach orainn ar an taobh
seo den Atlantach ach beidh Robbie
Keane ag imirt do LA Galaxy agus cúig

chúl thábhachtacha aimsithe aige go
mall sa séasúr chun cuidiú leis an
bhfoireann dul chomh fada leis seo. 

Ach, ar ndóigh, seo an cluiche deire-
anach ag David Beckham leis an chlub
tar éis sé shéasúr a chaitheamh leo
agus ráflaí cheana féin ag dul thart
faoina thodhchaí agus cén áit a mbei-
dh sé amach anseo. 

Níl sé ag iarraidh éirí as an bpeil fós
le dúshlán amháin eile ar a lorg agus tá
a ainm luaite le clubanna san Astráil
agus sa tSín, le Paris Saint Germain sa
bhFrainc agus fiú le QPR i Sasana faoi
ré nua Harry Rednapp. Feicfear cá
rachaidh sé, ach tá breithiúnas
amuigh ansin ar an méid a rinne sé do
sacar i Meiriceá. 

Mar a bheifeá ag súil, tá an dá cham-
pa ann idir iad sin a cheapann go
bhfuil sárobair déanta aige chun próifíl
an chluiche a ardú agus níos mó suime
sa spórt i Meiriceá dá bharr, agus
daoine eile ag ceapadh nach bhfuil
mórán oidhreachta nó rian fágtha aige
ar an spórt. Ar aon nós, d’imir sé 98
cluiche rialta thar sé shéasúr, d’aim-
sigh sé 18 gcúl agus é páirteach i 40
ceann eile. 

Mar a luaigh sé féin, “táim an-
bhródúil as a bheith páirteach sa
tsraith atá tar éis fás le sé bliana anuas
agus tá sé iontach speisialta cluiche
ceannais deireanach a imirt os
comhair ár dtacadóirí féin ar ár bpáirc
féin.”

D’éirigh le LA Galaxy an lámh in
uachtar a fháil ar Seattle thar dhá
cluiche (4-2) agus Robbie Keane ag
aimsiú cic éirice cinniúnach chun an lá
a thabhairt do LA. Tá imreoirí maithe
acu, ar nós Juninho agus Marcelo Sar-
vas, Landon Donovan atá mar chap-
taen ar an fhoireann agus Robbie
Keane. Deirtear go bhfuil foireann níos
láidre ag Houston i mbliana i gcom-
paráid le anuraidh, le Brad Davis, Will
Bruin agus Ricardo Clark ag imirt go
maith dóibh. 

Chríochnaigh siad chun cinn ar D.C
United 4-2 thar an dá chluiche chun a
n-áit a chinntiú ar an Satharn. Ba chóir
go mbeidh an cluiche díolta amach ag
an Home Depot in LA agus beidh
tacadóirí LA Galaxy ag súil gur féidir
leo an comórtas a bhuachan in ómós
do Beckham, agus cén dóigh eile is
fearr chun slán a fhágáil leis.

SACAR

Dé Sathairn, 
LA Galaxy v 

Houston Dynamo,
Ionad Home Depot, 
LA, ESPN @ 9.45i.n.

Dé Domhnaigh, Cor
na gCon v Domhnach

Maighean, Béal an Átha
Móir, Liatroim @

1.30i.n. Iarbheo ar TG4.

LA Galaxy ag iarraidh Corn MLS a Choinneáil Bliain Eile

David Beckham

Noelle Tierney, ar dheis, Cor na gCon, agus Cathríona McConnell, Domh-
nach Maighean [PIC : DAVID MAHER / SPORTSFILE] 

Ar an gclaí Le John Allen 

Ag tabhairt ár gcluichí CLG
anonn go dtí an tOileán Úr 
T

HAISTIL na Réaltaí Peile
Uile Éireann go Nua-
Eabhrac le déanaí. Bónas
é seo atá tuillte ag na him-
reoirí is fearr sa tír a

chuireann a shaol pearsanta i
leataobh fad is atá siad ag imirt ag an
leibhéal seo. Tugann CLG aire
mhaith dos na réalta seo ar na turais
a bhíonn ann gach bhliain. Téann na
hiománaithe thar lear bliain amháin
agus na peileadóirí an bhliain eile. 

Fanann na himreoirí in óstán
galánta agus faigheann siad méid
áirithe airgead le caitheamh don
saoire seo. De gnáth, téann siad
chuig áit difriúil gach bliain agus
bíonn siad ar ais taobh istigh de
sheachtain.

Sna seachtóidí, bhíodh na turais ar
siúl gach bliain dos na Réaltaí agus
do sheaimpíní na hÉireann sa dá
chód. Ar feadh cúpla bliain bhíodh
saoire trí seachtainí i gceist agus is
chuig na Stáit Aontaithe a théadh
siad, thoir agus thiar. Chuas féin ann
den chéad uair in 1977 agus chun
bheith fírinneach faoi cheapas go
rabhas ar neamh nuair a thuirlingío-
mar i Chicago agus nuair a chonaic
mé na gas guzzlers a bhí feicthe agam
ar an teilifís,  na skyscrapers agus an
raidhse de gach rud timpeall orainn.

Ach níor ullmhaigh Cathair na
Gaoithe muid don saol iontach (mar
a cheapamar inár n-aigní saonta ) a
bhí i Los Angeles. Grian sa spéir gach
lá,  cailíní le ghruaig fhionn,  daoine
le linnte snámha ina gcúlghairdíní
agus “have a nice Day” mar macalla
timpeall orainn. 

Ansin cúpla lá sa chathair cois
cuan, San Francisco, agus an
deireadh seachtaine deireanach san
“Úll Mór”. Cad é mar dhuais dúinn
agus an chuid is mó dúinn imithe as
Éirinn den chéad uair. Agus cad é
mar fháilte a fuaireamar ó na Gaeil
agus na Poncánaigh. Ar ndóigh,
bhuaileamar le chuid maith Éirean-
nach a bhí ann le fiche nó tríocha bli-
ain agus nár fhill riamh ar a bhfód
dúchais.

Ar ndóigh, tá an saol agus an
domhan athraithe go mór anois agus
daoine ag taisteal go rialta ach arís tá
fadhb na himirce againn agus Éirean-
naigh ag taisteal na gceithre hairde ar
thóir oibre agus saol compordach.

Is deas a chloistint go bhfuil caint
faoi cheann de na Craobhacha
Sraithe agus ceann de na Craobhacha
Idirchúige a imirt sna Stáit Aontaithe
in 2014. 

B’fhéidir gur san Astráil a
chríochnófar ceann de na Craob-
hacha in 2015.

Tógfaidh iománaithe
Sháirséalaigh Dhurlas Éile sos beag
anois i ndiaidh a mbua stairiúil an
Domhnach seo caite. Déanfaidh
peileadóirí Naomh Bríd Ros Comáin
amhlaidh agus trí Chraobh Cúige i
ndiaidh a chéile sa mhála anois acu.

Ach leanann an séasúr ar aghaidh
do chuid maith clubanna atá fós ar
thóir Craoibhe Cúige.

Anseo sa Mhumhan, tá an Craobh
Shinsir Peile ar siúl an Domhnach
seo nuair a rachaidh na seaimpíní,
Crócaigh Chill Áirne, chun páirce i
gcoinne sheaimpíní Chorcaí, Gleann
Bearacháin.

Coicís ó shin, bhí na cluichí
leathcheannais ar siúl agus thíos i
gCluain na Coillte baineadh geit
uafásach as buachaillí iarthar Chor-
caí mar nach ndeacaigh an cluiche

mar a bhí fógartha in aon chor agus
bhí Sráidbhaile na Déise fós san
iomaíocht agus an t-am beagnach
caite. Ach níor éirigh leo an bheart a
dhéanamh agus tháinig na Corcaígh
slán le farasbarr cúilín amháin.

An tseachtain roimhe sin, chaill
buachaillí Ghleann Bearacháin i
gCraobh Sraithe an Chontae i

gcoinne fhoireann óg ó Raonaithe
Nemo.

Mar sin tá siad ag dul isteach sa
chraobh seo gan an form a bheith go
hiontach acu.

Maidir leis na Ciarraígh, bhuel, tá
siad ag imirt sa tríú Craobh as a
chéile,  ar ndóigh, iad mar sheaim-
píní anuraidh agus mar thánaistí an
bhliain roimhe sin. Bhí cluiche
leathcheannais dian go leor acu i
gcoinne Thráchtálaithe Chluain
Meala cé nach léiríonn an scór é sin
(1-14,0-6).

Mar aon leis sin, tá scata maith
réalta acu ar fuaid na páirce,  daoine
mar Eoin Brosnan, Johnny Buckley,
an captaen, Kieran O’Leary, agus an
laoch, é fhéin, Colm Cooper.

Níl aon dabht ach gur buntáiste
ollmhór é an taithí atá ag na Cró-

caigh le cúpla bliain anuas. Imríonn
siad stíl tomhaiste Chiarraí agus ar
ndóigh tá an Gooch acu.

Níl an taithí céanna ag Gleann
Bearacháin, ach bí cinnte de rud
amháin agus sin nach gcuirfidh an
easpa taithí sin isteach orthu. Ó tho-
saigh siad ag imirt sinsir go déanach
sna seachtóidí, seasann bua amháin
amach thar aon rud eile agus sin an
spiorad atá acu. Bhí cuid mhaith
blianta ó na seachtóidí nuair nach
raibh fhoireann láidir acu, ach é sin
ráite bhí se thar a bheith deacair iad
a bhualadh mar i gcónaí throid siad
go dtí an bás.  

I mo thuairim,  tá imreoirí agus
form níos fearr ag na Crócaigh agus,
cé nach mbeidh mórán eatarthu, is
dócha go mbeidh an bua ag
buachaillí na Ríochta. 

Is deas a chloistint go
bhfuil caint faoi cheann
de na Craobhacha Sraithe
agus ceann de na Craob-
hacha Idirchúige a imirt
sna Stáit Aontaithe in
2014. 

Karl Lacey ó Dhún na nGall le Corn Sam Mhic Guidhir (ar chlé) agus Henry Shefflin, Cill Chainnigh, le Corn Liam Mhic Cárthaigh in ‘Times Square’, Nua 
Eabharc ar na mallaibh. [PIC: RAY MCMANUS / SPORTSFILE]

Súil ar an Rugbaí: Babtha 10
den Rabo Direct Pro 12

Gráinne McElwain

Mumha v Glaschú

An tseachtain seo caite, d’éirigh leis na
Scarlets an lámh in uachtar a fháil ar
Chúige Mumhan (13-6) den chéad uair
le cúig bliana agus den chéad uair
riamh i gCorcaigh. Bhí ar Niall Ronan
an pháirc a fhágáil mar gheall ar
ghortú cloiginn agus ba mhór an trua
é sin dó mar go raibh sé ag imirt den
chéad uair i ngeansaí na Mumhan le
dhá mhí. Faoi láthair, sa chúigiú háit
ar chlár na bpointí atá Cúige Mumhan.
Ba chóir go mbeadh na himreoirí
idirnáisiúnta ar ais agus ag tosú don
chluiche seo, rud a chuirfeas gliondar
ar Rob Penny go háirithe mar go bhfuil

dhá chluiche chrua in aghaidh Sara-
cens ag teacht sa Chorn Heineken. 

Chaill Glaschú in aghaidh Chúige
Laighean an tseachtain seo caite (6-0).
Roimh an gcluiche sin, bhí siad tar éis
sé chluiche as a chéile sa tSraith a
bhuachan ach bhí go leor fadhbanna
acu leis an síneadh amach agus lena
gcuid ciceála go háirithe. Sa tríú áit atá
Glaschú, ach déarfainn go ndéanfaidh
na himreoirí idirnáisiúnta difear mór
do na Muimhnigh (má imríonn siad)
agus ní bheidh siad ag iarraidh cail-
leadh arís sa bhaile.

Connacht v Dún Éideann

Trí chluiche as a chéile ar an mbóthar
atá caillte ag Cúige Chonnacht anois
agus cé gur thosaigh siad go maith in
aghaidh na Dragons an tseachtain seo
caite, chaill siad 14-3. Fuair Dan Parks
cic éirice sa séú nóiméad agus sin an t-
aon scór a d’aimsigh siad. Bronnadh
ciceanna éirice go leor ar na Dragons,
agus b’shin an difear ar an oíche.

D’éirigh le Dún Éideann cluiche a
bhuachan den chéad uair ón 14ú lá de
Mheán Fómhair. Roimhe sin ní raibh
ach dhá chluiche as ocht gcinn buaite
acu ach bhí bua maith acu in aghaidh
na nOspreys (23-13) an deireadh
seachtaine seo caite. Bhí an
leathchúlaí amuigh, Gregor Hunter,
go maith dóibh ag aimsiú 18 bpointe.
Ní dea-scéal é seo do Chonnacht agus
an cuma ar an scéal go bhfuil Dún
Éideann ag feabhsú, ach is cluiche é
seo gur féidir leo a bhuachan. 

Laighin v Zebre
Ní dóigh liom gur fhoghlaim Joe
Schmidt mórán faoina fhoireann in
aghaidh Ghlaschú an tseachtain seo
caite, ach bhuaigh na Laighnigh na
pointí ag críochnú 6-0 chun cinn. Ní
hiontach an réiteach a bhí ann do Joe
Schmidt agus é le haghaidh a thab-
hairt ar Zebre an deireadh seachtaine
seo agus Clermont Auvergne ag
fanacht orthu seachtain ón Domh-
nach sa Chorn Heineken. Ar íochtar
an tábla atá an fhoireann Iodálach
Zebre agus iad ag lorg a gcéad bhua sa
tSraith. Seans maith go mbeidh na
himreoirí idirnáisiúnta ar ais le Cúige
Laighean agus dea-scéal do Schmidt
gur thosaigh Seán O’Brien an tseach-
tain seo caite den chéad huair le
tréimhse fhada. Ba chóir go mbeadh
bua compordach go maith ag Laighin

. 
Scarlets v Ulaidh

Naoi gcluiche as naoi gcinn atá buaite
ag Cúige Uladh agus fuair siad na
pointí arís, más ar éigean é, in aghaidh
Treviso an tseachtain seo caite, 16-15.
Caithfidh siad taisteal go Parc y Scar-
lets an tseachtain seo sa chluiche
deireanach a bheas acu sula dtabhar-
faidh siad aghaidh ar na Northampton
Saints as baile sa Chorn Heineken an
deireadh seachtaine dár gcionn. Ba
chóir go bhfeicfeadh muid roinnt de
na himreoirí idirnáisiúnta ar ais, ach,
agus sinn ag dul go preas, ní raibh sé
sin cinntithe leis an IRFU. Má thar-

laíonn sé, beidh sé suimiúil a fheiceáil
cén ról a bheas ag Craig Gilroy ar an
bhfoireann. Is deacair a shamhlú nach
mbeadh sé ag tosú do Chúige Uladh,
ach tar éis an tús iontach a bhí aige i
ngeansaí na hÉireann an tseachtain

seo caite in aghaidh na hAirgintíne.
An mbeidh sé ag tógáil áit Andrew
Trimble ar an gcliathán? Neart le
smaoineamh faoi ag an gcóitseálaí
Mark Anscombe, ach Cúige Uladh
chun na pointí a aimsiú.

DORNÁLAÍOCHT

Dornálaithe na hÉireann – “an fhoireann is fearr” i gcónaí 

TÁ éacht déanta ag Billy
Walsh agus foireann bhain-
istíochta dhornálaíocht na
hÉireann chun an fhoireann a
choimeád le chéile agus súil
acu ar Rio 2018. Cé go bhfuil
na Cluichí Oilimpeacha i
bhfad chun cinn, tá an
traenáil tosaithe cheana féin.   

"Seo í an fhoireann is fearr,"
dar le Walsh. 

"Tá sé cruthaithe acu.
Chuamar chuig na Craob-
hacha Eorpacha trí bhliain ó
shin agus bhuamar an méid is
mó bonn a bhuamar riamh.
Tháinig muid sa dara háit.
Chuamar chuig na Cluichí
Oilimpeacha, bhuamar níos
mó boinn ná mar a bhuaigh

muid cheana. Chríochnaío-
mar sa chúigiú háit ar
domhan. Gan amhras, má
bhreathnaíonn tú ar na taifid,
seo an fhoireann is fearr," a
deir an té atá mar croílár
dornálaíocht na tíre le 10
mbliana anuas. 

Ach luann Walsh na
dornálaithe aonaracha, nár
bhain an oiread bonn amach
is a bhain dornálaithe na
linne seo. Deireann sé go
b'fhéidir nach raibh na
scileanna aige féin mar bhain-
isteoir chun an méid ba mhó
a fháil as na dornálaithe. Ach,
tá an dornálaíocht in Éirinn
tar éis a theacht go mór chun
cinn ón am ar chuir Michael

Carruth agus Wayne McCul-
lough tocht suas in aghaidh
an balla chun cleachtadh
dornálaíochta a fháil.   

"Tá siad tar éis a theacht ar
aghaidh beagáinín. Nuair a
thosaíomar 10 mbliana ó
shin, bhí deichniúr
dornálaithe againn. Bhí clár
againn agus ciste €225,000 -
trí thuarastal san áireamh
ansin - agus bheartaigh muid
dul lánaimseartha. Ní raibh
aon áit againn chun dul a
chodladh. Bhí €40 ar B&B
agus ní raibh an t-airgead sin
againn - €400 in aghaidh hna
oíche.  

"Cheannaíomar leapacha a
d’fhéadfaí a séideadh suas
agus chodlaíomar ar urláir an
giom, an fhoireann bhain-
istíochta san áireamh. Rin-
neamar é sin ar feadh roinnt
míonna. Fé mar a d'fhás an
clár, bhogamar isteach i
ceann de na seomraí feistis

agus ansin chuireamar dorm
isteach suas staighre (sa Staid
Náisiúnta). Tá leapacha fós
ann agus tá an fhoireann
sóisir ag fanacht ann faoi
láthair."  

Sin mar a thosaigh
dornálaíocht na tíre agus sin
mar a leanann sé ar aghaidh,
dar le Walsh.  

"Bhí tús lag againn ach
fanann muid amach uaidh
anois. Toisc go bhfuil 29
dornálaithe ag traenáil go
lánaimseartha, bíonn orainn
dul isteach in óstán. Téann
muid go dtí an Rúis, an Asar-
baiseáin, an Chasacstáin;  ní
óstáin cúig réalta a bhíonn
againn agus bíonn an bia lofa. 

“Níl na coinníollacha is
fearr againn. B'fhéidir gurb é
sin an chúis go bhfuilimid
mar atá. Tá na dornálaithe
sásta an méid is mó is féidir
leo a dhéanamh chun an
méid is fearr a fháil astu féin."

Billy Walsh, príomh-chóitseálaí
dornálaíochta na hÉireann faoi
agallamh ag Cillian Ó Conchúir

Príomh-chóitseálaí dornálaíochta na hÉireann, Billy Walsh

Connacht v Dún
Éideann, Sportsground:

Dé Sathairn @ 5.00i.n.

Laighin v Zebre, RDS:
Dé Sathairn  @ 6.00i.n. 

- Beo ar RTÉ 2

Mumha v Glaschú, Páirc
Thuamhain: Dé Sathairn

@ 7.45i.n. - Beo ar TG4

Scarlets v Ulaidh, Parc y
Scarlets: De Domhnaigh
@ 4.00i.n. - Beo ar RTÉ 

Sean O'Brien, Laighin [PIC: STEPHEN MCCARTHY / SPORTSFILE]

Bua Mhic Giolla Rua! 

B
HÍ aithne ar Craig Gilroy
roimhe seo mar an té a
fuair an chéad úd san
Aviva agus é ag imirt i
gcluiche ina raibh Laighin-

Uladh agus Connacht-Mumha i
gcoinne a chéile. 

Le sé mhí anuas, tá sé tar éis imirt i
gCorn Heineken, agus úd a aimsiú i
ngach aon chluiche atá imeartha aige
d’Éirinn; i gcoinne na mBarbarach i mí
na Bealtaine, trí úd i gcoinne Fidsí
coicís ó shin agus úd ina chéad cluiche
ceart d'Éirinn. Tá réalta nua rugbaí
tagtha chun cinn agus ní féidir an táb-
hacht sin a shéanadh. 

"Tá áthas orm faoin tslí a
ndeachaigh sé," a dúirt Gilroy faoina
chéad chluiche i gcoinne na hAirgin-
tíne. "Bhí mé chomh neirbhíseach ag
dul isteach sa chluiche, níos neirbhísí
ná mar a bhí mé riamh. Cluiche mór a
bhí ann dom. Bhí mé fíorshásta líne an
úid a thrasnú agus an bua a fháil
chomh maith." 

Is fada uaidh Beannchar anois nó
Dún Geanainn, fiú, foirne a raibh
Gilroy ag imirt leo sa séasúr 2010/2011
agus dar leis an gcliathánaí, is céim in
airde a bhí ann. "Céim in airde a bhí
ann dom. Ba deis iontach dom an
cluiche i gcoinne na Baa-Baas agus an
cluiche i gcoinne Fidsí chun imirt
d’fhoireann na hÉireann. Tá sé seo
beagáinín níos speisialta toisc gurb é
an chéad uair é a roghnaíodh mé. Céim
mhór in airde a bhí ann. Caighdeáin
cluiche trialach a bhí ann agus ní féidir
aon bhotún a dhéanamh a dhéanamh. 

Anois, tá úd sa bhreis faighte aige
san Aviva agus é tar éis geansaí na
hÉireann a chaitheamh go hoifigiúil -
ní roghnú oifigiúil a bhí sna cluichí i
gcoinne na Barbarians nó Fidsí. 

Tá mórán amach roimh an gcliathá-
naí nach bhfuil ach 21 bliain d'aois. 

"Is brionglóid é i ndáiríre, a bheith ag
imirt d'Éirinn. Níl sé éasca cuireadh a
fháil dul isteach i gcampa. Caithfidh tú
cuireadh a fháil agus ansin caithfidh tú
áit a fháil ar an bhfoireann. Tá sé dea-
cair, ach is fiú é nuair a thagann sé." 

"Tá sé aisteach tar éis a bheith ag
féachaint ar Éirinn ag imirt agus mé i
mo ghasúr ag fás aníos. Ní fhéadfainn
a shamhlú go mbeinn amuigh ansin ag
imirt mé féin. Ach, níor lig mé dó tion-
char a bheith aige orm," dar leis an
Ultach gealgháireach. 

Ina ainneoin sin, tá súil ag lucht

tacaíochta na hÉireann nach mbeidh
aon chosúlacht idir a bhfuil tar éis tarlú
dó ag Uladh agus a dtarlóidh dó amach
anseo le hÉirinn. 

"Ní raibh orm fanacht (ar chluiche)
ag an tús. Bhíos réasúnta óg nuair a
d'imir mé d'Uladh, ach gan amhras
anois, tá (Andrew) Trimble agus
Tommy (Bowe) ansin. Is beirt chliathá-
naithe ar caighdeáin idirnáisiúnta iad,
beirt cliathánaithe ar caighdeáin
domhanda. Tarraingím go maith leo,
foghlaimím mórán uathu agus le
cúnamh Dé feicfidh mé níos mó rug-
baí." 

Tá cosúlachtaí luaite idir é féin agus
Denis Hickie agus Simon Geoghegan

tar éis an tús spleodrach a chuir sé lena
imirt idirnáisiúnta, agus bhí focail sa
bhreis aige dá chomhimreoir in Uladh,
Tommy Bowe. 

"Tá sé ag imirt go fíormhaith agus is
eiseamláir iontach dom é. Bhíos ag
roinnt seomra leis an tseachtain seo
caite agus bhí sé iontach é a bheith ann
chun labhairt leis faoi cúrsaí. Eisean a
thug mo geansaí dom roimh an
gcluiche; bhí sé iontach." 

Tá Gilroy fillte ar Chúige Uladh agus
cáilíocht le haimsiú acu sna seachtainí
amach romhainn do bhabhta ceathrú
ceannais an Choirn Heineken agus
táthar fós gan cailliúint san Pro12. Tá
réalta mór nua tagtha chugainn, cé gur

ar ais chuig an obair laethúil atá sé
imithe anois. 

Ach ní dhéanfaidh sé dearmad go
deo ar an gcluiche i gcoinne na hAir-
gintíne, ar an úd a fuair sé ná ar an
bhfoireann uilig mórthimpeall air ina
dhiaidh. 

"Is cuimhne é nach ndéanfaidh mé
dearmad ar go deo, tar éis dom an t-úd
a scóráil, an foireann ina iomláine
mórthimpeall orm. Sin an cineál
cuimhne a smaoiníonn tú air nuair a
thagann tú isteach san fhoireann.
Theastaigh uaim go dtarlóidh sé seo
agus tharla. Ach níl imrithe agam ach
cluiche amháin agus ní féidir liom
féachaint an iomarca chun tosaigh."

"Tá sé aisteach tar éis a
bheith ag féachaint ar
Éirinn ag imirt agus mé i
mo ghasúr ag fás aníos. Ní
fhéadfainn a shamhlú go
mbeinn amuigh ansin ag
imirt mé féin. Ach, níor lig
mé dó tionchar a bheith
aige orm," dar leis an
Ultach gealgháireach. 

Labhair Cillian Ó
Conchúir le Craig
Gilroy, Éire agus
Cúige Uladh 

Craig Gilroy, Éire. [PIC: BRENDAN MORAN / SPORTSFILE]


